
Ғылым ғаламында
Жанар ӨМІРЖАНОВА,

Қазақ мемлекеттік қыздар 
педагогика университетінің 
доцент міндетін атқарушы, 

филология ғылымдарының кандидаты.

АЛАШ ЖӘНЕ ҚАЗАҚ   
ЗИЯЛЫЛАРЫ

                              (Жалғасы. Басы өткен санда).

Ресейден көшiп келген қоныс аударушылардың 
әсерiнен қазақтарда жерден тарығу мәселелерi 
туғандығы туралы, 1891 жылғы Ережедегi 120-
шы бапқа енгiзiлген «артық жерлердi алу туралы 
1-қосымшаның қазақтарға аса ауыр тигендiгi жайында 
ертелi-кеш сөз қозғалып отырды. Мысалы: «Дала 
уалаяты» газетiндегi «Баянауылдан хат» (1890, №50), 
«Қазақ халқының тұрақ-мекендерi» (1890,№13), 
«Россия iшiнен мұжықтардың қыр уалаятына келуi 
турасынан» (1896, №30) және А.Байтұрсыновтың 
«Тағы да жер жайынан» (1913) атты, сонымен бiрге 
Ш.Әлжановтың «Қазақтың Сарыарқа деген жайлары» 
(1913) мақаласында («Айқап», 58-61-беттерi. 1995), 
«Қазақ» газетiнде жарияланған Ә.Бөкейханның «Жауап 
хат» (1913, №24), «Айналма» (1913, №37), «Төртiншi 
Дума һәм қазақ» (1913, №25), т.б. мақалаларында.

Қазақ халқына зор қиыншылық туғызған бұл 
қосымшада: «Көшпелiлер үшiн артық болуы мүмкiн 
жерлер мемлекеттiк Мүлiк министрлiгi басқаруына 
өтеді» делiнген. Үкiмет өз зорлығын түрлi заңдармен, 
жобалармен заңдастырғаннан кейiн қазақ даласындағы 

«артық жерлердi анықтау үшiн» түрлi экспедицияларды 
қазақ жерiне қарай бағыттайды. Соның бiрi – 1895 
жылғы Ф.А.Щербина бастаған ғылыми экспедиция. 
Негiзгi мақсаты қоныс аударушыларға жер даярлау 
болғандықтан, олар жер нормасын белгiлеп, жер 
есебiн ала бастайды. Осы экспедицияның құрамында 
кейiннен алаш қозғалысының саяси көсемiне айналған 
Ә.Бөкейхан да болады. Ол Ресей империясының қазақ 
даласында жүргiзiп отырған отарлау саясатының 
теориялық және практикалық қыр-сырына қанығып, өз 
еңбектерiнде отарлау саясатының астарын аша түседi.

Қазақ жерiн орыстандыру саясатын күшейте түскен 
түрткi ретiнде Ресей Жапониядан жеңiлгеннен кейiн 
империяда өрiстеген 1905-1907 жылдардағы бiрiншi 
орыс буржуазиялық-демократиялық революциясы 
аталынады. Шаруалар толқуын бәсеңдетуге iшкi 
Ресейдегi аграрлық қозғалыстарды қоныс аудару 
саясатымен ұштастырған патша үкiметi түпкi 
мақсатына жақындай түстi. Алайда осы империялық 
экономикалық және рухани қысым отарлық езгiге 
түскен елдердiң ұлттық интеллигенциясын бiрiктiруде 
ілгерішіл белсенді рөл атқарды. 

ХХ ғасыр басындағы қазақ зиялылары туралы 
пiкiрлер мына төмендегiдей тұжырымдарда 
көрiнiс тапқан: «Қазақ зиялыларының кейiннен 
Алаш партиясына топтасқандары саяси күрестi 
буржуазиялық демократия шеңберiнде жүргiздi. Олар 
заңмен шектеген праволық қоғам, конституцияда 
анықталған кейбiр саяси бостандықтар, ғылым мен 
мәдени даму көлемiнде күресiп бақты» (6: 18). Ірi 
қоғам қайраткерi Т.Рысқұлов болса 1905 жылға дейiнгi 
қазақ интеллигенциясының екi түрiн көрсетедi: «Орыс 
мәдениетiнiң әсерiнен туындаған және мұсылман 

мәдениетi негiзiндегi зиялылар». Әдебиет және қоғам 
қайраткерi С.Сейфуллин «Қазақ зиялылары хақында» 
мақаласында («Жизнь национальностей», Москва, 
1920.25.ХI) «Қазақ оқығандарының арасында 1905 
жылдан бастап-ақ революциялық идея, ұлттық теңдiк 
пен азаматтыққа үндеу етек алды. Жаңа оянып келе 
жатқан қазақ интеллигенциясының ол кездегi дем 
берушiлерi Бөкейханов, Дулатов, Байтұрсыновтар 
болды»,- десе, көркем әдебиеттегi ұлтшылдық 
бағыттың басталуын С.Мұқанов сол 1905 жылдармен 
байланыстырады.

Елiмiз тәуелсiздiк алғаннан кейiн тарихшы 
ғалымдарымыз ХХ ғасыр басындағы қазақ 
зиялыларының дүниетанымындағы айырмашылықты 
түрлi ағымдарға жiктеп жүр. Алаш қозғалысын жеке 
зерттеу нысанасына айналдырған К.Нұрпейiсов: 
«үш саяси ағым бой көрсеттi: радикалдық, орталық 
(центристiк) және исламмен жақындасуға бейiм 
тұрған ұлттық-консервативтiк ағымдар» (7:47), - десе, 
М.Қойгелдиев екi ағымға жiктеп көрсетедi (8:165). 
Бұл жiктеулер Ә.Бөкейханның ғасыр басында қазақ 
зиялыларының арасындағы дүниетаным алшақтығын 
көрсеткен пiкiрлерiмен үндес (9:77).

Бiрiншi орыс революциясы жеңiлгеннен кейiн елде 
реакция кезеңi басталып, үкiметке наразылықтың қай 
түрiн болса да көрсетуге тыйым салынды. ІІ Мемлекет-
тiк Дума таратылған соң қазақ сияқты халықтар сайлау 
құқынан айырылып, ұлт наразылығын бағыттап, 
басқарып отырған саяси тұлғалар қуғындалып, қоныс 
аударуға қарсылық бiлдiрген халықтық толқулар әскер 
күшiмен басылып отырды.

Қазақстанның әлеуметтiк-экономикалық өмiрiне 
капиталистiк қатынастардың дендеп енуi, ұлттық-

отарлық езгiнiң күшеюi, империяның аграрлық және 
орыстандыру саясаттары қазақ халқының ұлттық 
сана-сезiмiнiң өсуiне, ұлттық интеллигенцияның 
топталуына, түрлi идеялық-саяси ағымдардың пайда 
болуына алып келдi.

Халық арасында саяси көзқарастардың өрiстеуiне 
жол ашқан көркем әдебиет туындылары да қуғындалып, 
олардың авторларына ресми бақылау қойылды. 
Соның бiрi – М.Дулатұлының «Оян, қазағы». Автор 
мен кiтап қана емес, автор идеясын насихаттап, 
кiтапты таратушылар, сақтаушылар да жазаланып 
отырған. Бiр ғана М.Дулатұлына қатысты iстерге 
көз салсаңыз, отарлаушы билiк иелерi мен халық 
бұқарасы арасындағы бiтiспес қайшылықты аңғарасыз. 
Мiржақып Семейде патша үкiметi тарапынан қылмыс-
ты деп табылып, тұтқындалғанда, «Уақыт» газетi мен 
«Айқап» жұрналында оның тұтқындалғаны туралы 
хабарлар басылып, сол үшiн бұл басылымдар үкiмет 
тарапынан айыпталып, айыппұл төлеген: «Уақыт»- 200 
сом көлемiнде, «Айқап» - 100 сом мөлшерiнде (17-бет. 
М.Дулатұлы шығ. 2-том).

Ұлттық зиялылардың саяси көзқарастарын халыққа 
жеткiзуде ұлттық басылымдар белсендi қызмет атқар-
ды. Олардың негiзгiлерi: «Айқап» жұрналы (1911-1915) 
мен «Қазақ» газетi (1913-1918). Ұлттық бостандық 
үшiн күрес мәселесi мен оқу-ағарту және жер мәселесi 
негiзгi тақырыптарына айналған бұл екi басылымның 
авторларының көзқарастары жер мәселесiне 
келгенде екi бағытқа айырылады: «Айқаптағылар» 
«Қазақстандағы идеялық-саяси ойдың аграрлық-
демократиялық бағыттарын бiлдiрсе, «Қазақ» газетi 
либералдық-демократиялық бағыттағы идеяларды 
бiлдiрдi» (10: 285).

Осы кітаптың iшiнде мысалға келтiрiлген 
Ә.Бөкейханның «Киргизы» монографиясында Ресей 
патшалығының қазақ жерiн қазыналық деп есептеп, 
қазақтарды атамекенiнен айырып, оған мұжықтарды 
орналастыру саясаты, ұлттық мүдделердi аяқасты 
етiп, азаматтық хақыларына қол сұғу, дiни қысым 
шаралары, әкiмшiлiк арандатушылықтар, тiл саясаты, 
т.б. қазақ халқының наразылығын арттырып отырғаны 
көрсетiлiп, айғақтармен дәлелденiп, отарлау саясаты 
ашық айыпталса, өзге алаш зиялыларының көркем 
әдебиет саласындағы еңбектерiнде де отарлық езгiнiң 
барлық қыры көркемдiк шындықпен берiле бастады. 
Бiрiнде әлеуметтiк ояну, қозғалысқа түсiру идеясы 
ишара, астар, меңзеумен, тұспалмен берiлсе («Қырық 
мысал»), бiрiнде ашық түрде:

Көзiңдi аш, оян, қазақ, көтер басты 
Өткiзбей қараңғыда бекер жасты.
Жер кеттi, дiн нашарлап, хал һарам боп, 
Қазағым, ендi жату жарамасты,- деп,
сонымен бiрге: 
Ғибрат жаздым жасқа еткен талап,
Қасыңнан ұран салып өттiм жанап,- деп, негiзгi 

ойларын ашық аңғартып, әлеуметті дұрыстық жолына 
ертудiң әдiс-тәсiлдерiн өлең өрнектерiне түсiрдi. Қазақ 
халқының еркiндiкте өткен өмірi мен құлшылықтағы 
күйi салыстырылып, азат күнге жету үшiн оқу, 
ғылымды, еңбектi айнымас серiк ету, ұлттық намысты 
шыңдау, дiндi, тiлдi сақтау ойлары сол дәуiр басында 
үлкен саяси бағытқа ие болды. Ұлттық рухты ояту 
идеясы жетекшiлiк орынға шықты.

Ұйқышыл жұртты
Түксиген мұртты
Обыр обып, сорып тұр,

Түн етiп күнiн,
Көрсетпей мiнiн, 
Оятқызбай қорып тұр.
Обыр болса қамқорың,
Қайнағаны сол сорың,- деген Мiржақып, Ахметтiкiн-

дей пiкiрлер аясы кеңейе түстi.
 Кейiннен алаш қозғалысы негiзге алған идеялардың 

көпшiлiгi ұлт азаттығы күресi, тең құқылық, оқу-
ағарту, яғни, мәдени жетiлу шаралары, қазақтардың 
атамекенiн халық меншiгiне қайыру шаралары, 
орыстарды қазақ жерiне қоныстандыру саясаты мен 
дiни қысымды, шоқындыру идеясын тоқтату, әйел 
теңдiгi, т.б. мәселелер көрiнiстерi алаш қозғалысының 
белсендi қайраткерi Мiржақып Дулатұлының 
саяси-әдеби шығармаларының асыл арқауына 
айналды. 1905 жылы бой көтерген қазақтың тұңғыш 
саяси партиясының бағдарламасындағы негiзгi 
тұжырымдардың бәрi де Мiржақыптың «Оян, Қазақ!» 
жинағына енген саяси өлеңдерiнiң идеяларының 
өзегi болып табылады. Қазақ конституциялық - 
демократиялық партиясының бағдарламасындағы 
жер туралы 31-бапта былай  делiнген: Қазақ 
халқының жерi мен суы мәңгiлiк өздерiнiкi және оған 
ешкiмнiң ортақтығы жоқ деп негiзгi заңға жазылсын.  
Қазақтардың жерi қазына жерi және ол жерге орыс 
мұжықтары орналассын деген заңдар бұзылып, жоқ 
қылынсын. Қазақтардың жерiн өздерiнiң рұқсатынсыз 
мәңгiлiк орыстар ала алмайтындай болсын. Орыс 
мұжықтарының жерi өздерiнiң отырған жерлерiнде 
көбейтiлсiн.

Осы тұжырымның негiзгi бағыттары Мiржақып-
тың «Бiздiң мақсатымыз» мақаласынан да, «Қазақ 
халқының бұрынғы һәм бүгiнгi халi», «Қазақ 

жерлерi», «Таршылық халіміз хақында аз мінәжат» 
атты өлеңдерiнен де анық байқалады. Мiржақып бұл 
өлеңдерiнде қазақтың еркiндiгiнен айырылып, орысқа 
бодан болуын, жерiнен айырылып, экономикалық 
жағдайының төмендеуiн ашына жырлай келiп, осындай 
күйге түсуге себеп болған сыртқы себептермен бiрге 
iшкi хал-жағдайдың: қазақ алауыздығының, жалқаулық 
пен надандықтың үлкен әсерi болғандығын да көрсете 
кетедi. 

Кiм жазалы өзiмiзден көрмесек, 
Төбемiзге шығардық қой дәндетiп»,- деп, (41-

бет. 1-том.) отарлау саясатына ерiк берген негiзгi 
бiр себептiң өзiн ұлттық қалпымыздағы бой алған 
кемшілiктерден iздейдi. Ол «Сайлау хақында» өлеңiнде 
болыстық сайлауларда шығатын шығындарды, аяққа 
тапталар намысты айта келiп, негiзгi күштi сайлау үшiн 
таласқа салмай, халықты ағарту iсiне, халық пайдасына 
жұмсайық деген ойын бiлдiредi. Кейiнiрек жазылған 
мақалаларында да «Сайлау саясаты» («Қазақ», 1915, 
№136), «Бел құда» («Қазақ», 1915, №137) және 
«Бақытсыз Жамал» романында да осы болыстық, билiк 
сияқты кiшiгiрiм лауазымдар үшiн ел билеушiлерiнiң 
түрлi айла-шарғыға баратынын әшкерелеушi әуенмен 
шеней жазады. Өзiнiң барлық күш жiгерiн қазақ 
халқының бостандығы, теңдiгi жолындағы күреске 
арнаған Мiржақыптың негiзгi ойы: 

Мен – бiткен ойпаң жерге аласа ағаш, 
Емеспiн жемiсi көп тамаша ағаш. 
Қалғанша жарты жаңқам мен сенiкi,
Пайдалан, шаруаңа жараса, алаш!- деген сенiмiнен 

ауытқыған жоқ. Ол өзiнiң рухани ұстаздары Ә.Бөкейхан 
мен А.Байтұрсынұлымен және алаш қозғалысының өзге 
қайраткерлерімен бiрге әдебиет пен саясат майданында 



10

ұлт мүддесi үшiн берiле қызмет iстедi. Ұстаздарымен 
қанаттас болса, шәкiрттерiне жетекшiлiк еттi.

Бiрiншi дүниежүзiлiк соғыс кезiнде Қазақстанда 
отарлық езгi күшейiп, ұлтаралық араздықтар ушықты, 
экономикалық қысымдар да: салық мөлшерiнiң артуы, 
түрлi салық түрлерiнiң көбеюi; соғысқа қажеттi 
жабдықтардың: астық, мал, киiм-кешектiң орынсыз 
алынуы да халықтың әл-ауқатын төмендетiп, төтенше 
соғыс жағдайы мен жердi тартып алудың күшеюi 
рухани ширығудың шегiне жеткiздi. Мұның бәрi 1916 
жылғы ұлт-азаттық көтерiлiсiнiң алғы шарттарын 
жасады. Ал көтерiлiстiң басталуына 25 маусымдағы тыл 
жұмыстарына «бұратана» халық өкiлдерiн шақырған 
жарлық түрткi болды. Қазақтан 19 бен 43 жасқа дейiнгi 
ер азаматтарды тыл жұмыстарына алу шараларына 
байланысты екi түрлi көзқарас өрiстедi: бiрi – не көрсе 
де тыл жұмыстарына адам бермеу, ел еркiндiгiн бiлек 
күшiмен, найза ұшымен қорғау, қарулы  көтерілiс  идеясы, 
екiншiсi – либералдық-де-мократиялық интеллигенция 
ұстанған бейбiт елде қан-төгiс болдырмау үшiн көну 
идеясы. Соңғы идеяны қуаттаушылардың ұсынысымен 
1916 жылы 7 тамызда Ақмола, Жетiсу, Торғай, Орал, 
Семей облыстары өкiл-дерiнiң кеңесi шақырылып, 
патша үкiметiнiң алдына 17 тармақтан тұратын 
талап-тiлектер қойылды (11:67). Демократиялық 
интеллигенцияның басшылары өздерi бас болып, май-
дандағы қара жұмысқа алынған жiгiттерге қызмет, кө-
мек көрсету үшiн түрлi майдан шептерiне аттанады. 
Мұнда олар «Еркiн дала» («Қазақ», 1917, №2З6, 
№241) атты саяси ұйым құрып, майдан жұмысындағы 
жiгiттердiң саяси түсiнiктерін кеңейту үшiн белсендi 
үгiт-насихат жұмыстарын жүргiзедi. Осы 1916 жыл 
оқиғалары Ақпан революциясы, Уақытша үкiмет пен 

бiрiншi және екiншi жалпықазақ съездерi, «Алаш» 
партиясы мен Алашорда үкiметi, Қоқан автономиясы 
мен Алашорда, Алашорда мен большевиктер билеген 
кеңес үкiметi арасындағы қатынастар туралы қазiрде 
жаңаша, тарихи бағалаулар берiлуде. 

Шығу төркiнi Қазақстанның Ресей империясының 
боданына айналуынан басталатын отарлық езгiге қарсы 
қозғалыстың бәрi де алаш ұлт-азаттық қозғалысының 
негiзгi бастаулары едi.

«Мәдени жұртта көркем кiтап жазып отыратын 
Ахмед Мир Якуб газетінің уақ iсiне есiл ғұмырын 
байлап отыр» (12: 329),- деп Ә.Бөкейхан айтпақшы, 
қаламгерлiк iсiне қайраткерлiк iсiн басшы қылып алған 
саясат iсiнiң белсендi өкiлдерiнiң бiрi М.Дулатұлының 
да Ресей императорының тақтан тайдырылып, жаңа 
үкiметтiң орнауы сияқты зор оқиғаларды қуанышпен 
қарсы алып, отарлық езгiнiң құрсауынан босаған 
алаштың ендi өз мемлекеттiгiн қалпына келтiру iсiне 
қызу кiрiскендiгiне тарихтан да қанықпыз. Мiржақып 
«Қайтсек жұрт боламыз» («Қазақ», 1918, №264) 
мақаласында заманның толқымалы күйiн сипаттай 
келiп: «Сондықтан осындайда ел өз дегенiне жетiп, өз 
билiгiн өзi алып қалмаса, ертең әркiм буынын бекiтiп, 
күшiн жинап алған соң өзi шыққан тауы биiк болғанын 
артық көредi, қолдан теңдiк бермейдi»- деп, болашақты 
көрегендікпен болжап, ұлт алдында тұрған екi жолды 
көрсетедi: бiрi – құлдық жолы, екiншiсi – жұрттық 
жолы. Осы екi жолдың қайсысын таңдау еркi қазақтың 
өз қолында екендiгiн айта келiп, жұрттық жолын 
тек автономия алып, әскер күшiмен ғана сақтауға 
болатынын публицистикалық екпінмен жеткiзедi.  
Мiржақыптың «Қазақ съезi» мақаласында («Қазақ», 
403-405-б.) съездiң шақырылу мақсаты мен ашылуы 

туралы, съезге жиналған 20-дан астам өкiлдердiң 
кеңесiп алған қаулысы жайлы, қазақ облыстарында 
депутаттар болып сайлануға сыналған кiсiлер хақында 
сөз айтылып, қазақ депутаттыққа өзiмен-өзi таласса, 
сыбағасы орысқа ауысатыны жөнiнде сөз қозғап, ұлтты 
ынтымақшыл болуға шақырып, ойын мынадай намысты 
қозғар жалынды сөздермен түйіндеген: «Алаштың ар-
намысын жiбермейiн десең, жұрт, жұрттық қыл. Кәрi-
жасың, әйел-еркегiң қалмастан бiр списокқа тасыңды 
сал. Бiр дауысыңды да жоғалтпа. Береке – бiрлiкте. 
Күні кеше Государственная Думада бiр депутатың жоқ 
заманына қайғың Қаптың тауындай едi, қазақ ендi 25-
30 депутатың болғалы тұр. Шүкiрлiк қыл, ұмытшақ 
болма?!». 

Мiржақып «Учредительное собрание» («Қазақ» , 1917, 
№240) мақаласында осы толқымалы кезеңдегi жағдайды 
шешудiң кiлтi – құрылтай жиналысы екендiгiн айтып, 
осы құрылтай жиналысына қандай адамды депутат етiп 
сайлау керектiгiн сөз етедi. Мiржақып пiкiрiнде: «Ақ 
жүрек таза болса, жұртты сатып, алдап кетпейтiн болса, 
халық үшiн ерiнбей қызмет етерлiк, екi талай жерде 
жанын қиярлық жүректi болса. Өз пайдасынан жұрт 
пайдасын артық көретiн болса, бiлiмдi, шешен, көсем, 
оқыған болса. Халықтың қалпына, салтына, тұрмысына 
жете таныс болса» ғана депутаттыққа жарайды. Сонда 
ғана Россия халықтарынан жиналатын 800 депутат 
iшiндегi қазақ депутаттарының да мақсаты орындалып, 
көздегенi iске аспақ. Ал, егер қазақ депутаттыққа 
баяғыдай ру намысымен, топтық жiкпен сайланса, ел 
кей депутаттың iшкi сырын, мән-маңызын бiлмесе, 
ұтылатындығын айтып, нағыз депутатқа лайықты 
адамды таңдауды ұсынып, халықтың өз есесiн өзгеге 
жiбермеуiн, таңдауда сергек, сайлауда саналы болуын 

сұрайды. Мiржақыптың жоғарыда келтiрiлген депутат 
бойында қандай-қандай қасиеттер болуы керектiгiн 
көрсеткен талабын - депутаттың ел мұңын ойлап, жұрт 
мүддесiне қызмет етуiн - бүгiнгi күннiң депутаттарына 
да халық қояды.

Мiржақыптың Алаш жолы үшiн құрбан болған 
О.Әлжанов туралы жазған қазанамасында («Тағы 
құрбан») ардақты азаматтың тiрлiктегi iстерiне талдау 
берiлiп, ұлт үшiн құрбан болған ердi елi ұмытпасын 
айтып, көңiл бiлдiрген. Ал «Талайдың сыры ашылды» 
мақаласында («Қазақ», 1918, №264) мақала «М» 
бүркеншiк есiмiмен берiлген, сөз қолданысы мен 
ой толғау мәнерiне қарай Мiржақыптiкi болар деп 
топшылаймыз әрi бұл мақаладағы ойлар оның «Қайда 
едiң?» өлеңiмен («Қазақ», №240) үндес. Адамның 
адамдығы сын сағатта көрiнерiн, жайшылықта 
жақсы мен жайсаңдар көп болғанымен кiмдердiң 
кiм екендiгiн бiлдiретiн сын – тар жол, тайғақ кешу 
екендiгiн айтып, жұртты шен үшiн сатқандар мен 
1916 жылғы аласапырандағы халықты алдаушылар 
мен тонаушыларды, большевик дәуiрiнде зобалаңға 
тап болған жұртты большевиктермен қосыла талап, 
ел берекесiн шығарушыларды айыптап, елге түрлi 
қиыншылық туғанда жаумен бiрге қосыла шабар 
қорқаулардан сақтануды ескертiп, «мұндайлар жұртқа 
опа бермейдi, ертең тағы бiр жамандыққа ұшырасаң, 
миыңды шағатын, түбiңе жететiн осылар, сақтан!» - 
дейдi.

Мақала авторының ойының дәлдiгi мен күдiгiнiң 
дәлелдiлiгiне, көптi көрген азаматтың сағымша 
құбылған қулардан сақтан деген сөзiнiң салмағының 
ауырлығына голощекиндiк геноцид пен сталиндiк 

репрессия айқын мысал бола алады. Демек, ұлтқа 
төнген қауiп-қатердi ұлт қамқорлары да алдын-ала 
болжап, бейғамдықтан жұртты сақтандырып отырған.

Ал, «Бiздiң iстер» («Қазақ», 1917, №246) деген 
мақаласында қазақ халқының екi жауының бiрi - ескi 
өкiмет болса, одан жұрттың құтылғанын айтып, «Ендiгi 
күштi жауымыз – надандық. Бұл надандықты жеңбей, 
одан құтылмай тұрып, тоқсан тоғыз бостандық болса 
да жұрттың iлгерi басуы қиын» («Қазақ», 1917, №2З6) 
дейдi. Мiржақыптың «Сана қайда!» («Қазақ», 1917, 
№236) мақаласында өтпелi дәуiрдегi замана ағымына 
iлесе алмай, ұлттық сана-сезiмдi, ар-намысты ойламай, 
келген бостандықты игере алмай, бас пайдаларын 
ойлап, адасумен жүрген жұрттың қылығына, бұрында 
«бiздiң қазақтың басшылары тана, моншаққа қызығып, 
жер жүзiнде еш халық дәреже көрмеген болыстықты 
зор абырой, бақыт көрiп адасты, талас қанына сiңдi» 
деп, ел басшыларының болыстың дәуiрi өткенмен, 
ендi комитетке председательдiкке таласулы екендiгiне 
ашынған публицист елдi де, басшыларын да ұлт мүдде-
сiн ойлауға, көктен түскен бостандықты ынтымақпен 
әрекет ету арқылы сақтауға, қорғауға шақырады. 
Тақпақтай басталған мақала сұраумен, ұранмен, 
тілекпен аяқталған. Мұндағы көтерiлген мәселелердiң 
барлығы да оның азаматтық лирикасының жұлынына 
айналған негiзгi ойлары едi. Онда тек бостандықты 
аңсау сарыны басым түсiп, соны алу жолындағы 
мақсаттар меңзелсе, мұнда сол бостандықты қорғау, 
тұрақтандыру, азаттығын қолдан бермеу мәселелерi 
көтерiлген. Мақаладағы сөйлемдердiң ырғақтылығы 
күштi, екпiндi болып, риторикалық сұрақ пен шешендiк 
сөздердiң аралас келуi мазмұнды тереңдетiп, автор 

толғанысын ерекше леппен жеткiзiп тұр. 
Мiржақыптың «Зар заман» (1916), «Алашқа» 

(реквием), «Тұңғыш құрбан» (1918), «Қайда едiң?» 
сияқты ұлттық рухтағы өлең өрнегiндегi ойлары 
осы мақалалармен үндес. Тек сығымдала, түйiнделе 
түсiп, көркемдiгiн, өткiрлiгін күшейткен. Мiржақып 
өлеңдерiмен үндес түскен өлеңдер де баршылық. 
Оларға С.Торайғыровтың «Алаш ұраны!» (1917), 
Б.Майлиннiң «Алашордаға» Ж.Аймауытұлының 
«Әскер өлеңi» мен «Ұранын», т.б. жатқызуға болады.
Оның «Қазақ халқының дұшпандары» мақаласында 
(«Бiрлiк туы», 1918) ұлт мүддесiнен таптық мүдденi 
жоғары қойған Ә.Жангелдин мен М.Тұнғашиннiң 
әрекеттерi сыналып, алаш ынтымағына iріткi салған iс-
қимылдары дұшпандық деп танылған. Мiржақыптың 
«Алаш Орда» атты мақаласында («Қазақ», 1918, №26З) 
Алашорданың құрылуы, қызметi, тұрағы туралы сөз 
болып, оның болашағына үлкен сенiм артқан. Тағы 
да алаш автономиясын қуаттап жазған «Құрметтi 
оқушылар» деп басталатын бас мақаласында («Қазақ», 
1918, №263) халық басына төнген аумалы-төкпелi 
заман ауыртпалығын айта келiп, большевиктер 
саясатының iшкi мәнiн әшкерелейдi, олардың жер-
жердегi қанды қырғындарымен елдi таныстырады. 
Алаш автономиясының жұртқа мәнiн түсіндiредi. Алаш 
үкiметiнiң көркеюiнiң кiлтi - милиция мен қазына 
деп бiлiп, ұлт мүддесiн көздеушiлердiң осы жолдан 
аянбауын сұрайды. «Автономия - бiзге өмiрлiк мақсат 
едi. Алыстағы жұлдыз едi» («Сарыарқа», 1918, №28)  
деп Ә.Ермекұлы жазғанындай, осы мақсат жолында 
еңбек еткен ерлерiмiздiң ұмытылмас iстерiне берiлiп 
келген бағалауларға сын көзiмiзбен қарап, өткенiмiзден 

сабақ алудың, бүгiнiмiздi ертеңгiнiң бастамасы ретiнде 
түсiнудiң негiздерiн санада қалыптастырудың жолдары 
жүзеге асырылуда. Туысы бiр түркi елiнiң басын қосып, 
ұлы мемлекет болу мақсатын армандаған «Үлкен 
Түркiстан» идеясынан бұрын күн тәртiбiне қазақ 
елiнiң ұлттық мүддесiн ең негiзгi мәселе етiп қойған, 
Алашорда үкiметiн, «Алаш» партиясын құрған және 
осы үкiметтің Түркiстан автономиясына емес, уақытша 
Сiбiр мемлекетi құрамына қосылуын құптаған, саяси-
экономикалық жағдайлар әсерiнен ақ гвардияшылармен 
бiрiгiп, олар Қазақстанның кей жерiндегi кеңес 
үкiметiн құлатысты. Алаш автономиясын бiртұтас 
ұлттық мемлекет деп мойындату үшiн кеңестерге 
қарсы позициядағы күштерге үмiт артқан, өз ішіндегi 
тұтастықты сақтай алмай, жеке-жеке бөлiмшелерге 
жiктелген, ақыры кеңес билiгiн мойындауға мәжбүр 
болған Алашорда үкiметi мүшелерiнiң қоғамдық-
саяси, әлеуметтiк-экономикалық себептерден туған 
жағдайларға байланысты әрекеттерiн бағалау тарих 
ғылымының еншiсi болып табылса, түп мәнін түйсіну 
– ұрпаққа міндет. 

Қазақ тарихында өшпес iз қалдырған «Алаш» 
қозғалысының тарихи мәнi оны тудырған, теориядан 
практикаға айналдырған саяси тұлғаларымыздың 
еңбектерiмен тығыз байланысты. М.Дулатұлы ұлттық 
мүдделердi мемлекеттiк деңгейге көтерген көсемдердiң 
бiрi болғандықтан, оның осы қозғалыстағы атқарған 
қызметi ерекше. Қаламымен де, қаруымен де халық 
тәуелсiздiгi үшiн күрес жүргiзген саяси тұлғаның ой-
арманы, мақсат-мұраттары оның шығармашылығынан 
берiк орын тепкен. 

Отарлық езгідегі елдің  бас көтерер серкелері 

болатыны тарихи ақиқат. Сол көсемдердің басын 
біріктірмеу, араларына іріткі салу, жікке бөлу, халықты 
оларға қарсы қою, қаралау, оларды қор, өздерін зор етіп 
көрсету – биліктің негізгі мақсаты. Бұл саясат екіге 
жарылған бір мемлекеттің ішінде де өмір сүреді. Бұл -  
адалдық пен арамдықтың тартысы сияқты шегі белгісіз, 
тұрақсыз дүниенің бір қыры.

Қорыта келгенде, «Алаш» қозғалысын, «Алаш» 
партиясын Алашорда үкiметiнiң тарихи қызметiн қазақ 
елiнiң ұлттық тәуелсiздiгiн жүзеге асыруға бағытталған 
азаттық идеясының сан ғасырлық жиынтығы, 
күрес түйiнi ретiнде қарастырамыз, ал Мiржақып 
Дулатұлындай қайраткерлерiмiздiң ұлт үшiн iстеген 
ерен еңбектерiн бүгiнгi егемендiгiмiздiң негiзi ретiнде 
түсiнiп,  ой мен сезім түйіні - көсемсөздерін тартысты 
дәуiрдiң көркем шежiресi, тарихи дерегi деп бiлемiз. 

Бүгінде еліміздің  тәуелсіздік алғанына 20 жыл 
толғандығын үлкен абыроймен атап өтіп, келешектің 
кемел жоспарларын құрудамыз. Тәуелсіздік ұғымы 
осы соңғы  20 жылғы қол жеткізген табыстармен 
өлшенбейді. Халқымыздың жүздеген жылғы арманы 
орындалып, теңдік пен бірлікке миллиондардың қаны 
мен тері арқылы ие болғанда, енді  оған жаһандану 
үрдісінің салқыны тиюі мүмкін.  Сондықтан, халықтың 
санасы мен жадынан ұлттық тарихымызды өшірмеу 
үшін, оны үнемі жаңғыртып отыру қажет. Әлемдік 
жетістіктерді  жаппай сұрыптамай жарнамалаудың 
кесірі ұлттық игіліктерге кері әсерін тигізуі анық, оның 
жетегінде кетпес үшін ұрпақ тәрбиесіне үлкен көңіл 
бөліну керек, ұлттық мәдени құндылықтар мен ұлттық 
дүниетаным тәрбие берудің негізгі құралына айналуы 
шарт.

WEB ТЕХНОЛОГИЯЛАР ЖӘНЕ 
ОЛАРДЫҢ ОҚУ ҮДЕРІСІНДЕ 

АЛАТЫН ОРНЫ

Білім беруді ақпараттандыру, білім салаларының 
барлық қызметіне ақпараттық технологияны енгізу 
және ұлттық модельді қалыптастыру – қазақстандық 
білім беруді сапалы деңгейге көтерудің қазіргі 
кезеңдегі алғы шарттарының бірі болып  табылады.  
Сондықтан  да, білім беруді ақпараттандандыру үдерісі 
пән мұғалімдеріне, әдіскерлерге, білім мекемелерін 
басқарушыларға жаңа ақпараттық технологияны өз 
қызметтеріне жан-жақты пайдалануына үлкен талап 
қояды. Яғни, білім берудің барлық кезеңдері Web 
технологиялардың жұмыс істеу мүмкіндіктерімен 
байланыстырылып жүргізілуі қажет.

Ақпараттық-қатынастық технология электрондық 
есептеуіш техникасымен жұмыс істеуге, оқу барысында 
компьютерді пайдалануға, модельдеуге, электрондық 
оқулықтарды, интерактивті тақтаны қолдануға, 
интернетте жұмыс істеуге, компьютерлік оқыту 
бағдарламаларына негізделеді. Ал, интернетте жұмыс 
істеу үшін онда қолданылатын Web-технологиялармен 

жұмыс істей білу керек. Енді осы Web-технологиялар-
дың тарихына қысқаша тоқтала кеткен орынды.

Web-тің тарихы 1991 жылдан бастау алады. Ал, 
оны ойлап табушы Tim Berners-Lee жаңа желілік 
технологияларға және жинақталған тәжірибелерге 
сүйене отырып, Internet компьютерлік желісінде 
ақпараттармен алмасу кезінде Web-ті ыңғайлы құрал 
ретінде пайдалануға жағдай туғызды.

Web технологиясы қолданылу ыңғайлылығына 
байланысты 1993 жылы әлемге танылды. Бұған Mark 
Andressen-нің Иллинойса университетіндегі бір топ 
студенттерімен Web-бетті көруге арналған Mosaic  тегін 
бағдарламасын ойлап тапқандығы себепші болды.

Негізінен Web-технологиясының басты 
ерекшеліктері мыналар болып табылады:

- Web әр түрлі ақпараттарды жаппай таратуға 
арналған Internet қосымшаларының бірі (электронды 
пошта, жаңалықтар, электронды қызмет көрсетулер, 
т.с.с.);

- Web-тегі ақпарат тасымалдауыштар қызметін 
мәтіндерден, графикадан, мультимедиа элементтерінен 
және гиперсілтемеден тұратын Web-беттер атқарады;

- Web-беттердегі гиперсілтемені Internet-ке жіберу 
үшін арнайы жасалған HTTP (Hyper Text Transfer 
Protocol) хаттамасы қолданылады;

- Web-беттерді көру үшін арнайы клиенттік 
бағдарлама Web-броузерлер пайдаланылады. 

Осы уақытқа дейін Web технологияларының бірнеше 
нұсқалары пайда болып үлгерді, олар:

Web 1.0 – негізгі құралдары желіні мәтінмен 
қамтамасыз ету үшін қызмет ететін, қолданушыларға 
қажетті мәліметтерді жинақтап, қажет жағдайда өзінің 
компьютеріне сақтай алу мүмкіндігін беретін, желінің 

қолданушыларын тұтынушылар мен құрушылар деп 
екіге бөлу қасиеттерімен ерекшеленетін интернет-
кеңістік. 

Web 2.0 – қолданушыларға өз кеңістігін желіде 
дамытуға, қолданушылық қол жетімділікті және кері 
байланысты басқаруға мүмкіндік беретін технология 
болып табылады.

Web 3.0 – Semantic Web деп те аталады. Ол – Web 2.0 
технологиялық платформасында құрылатын, жоғары 
сапалы контент пен қызмет көрсетулер. Бұл технология 
жаңа технологиялық мүмкіндіктерді анықтайды. Оның 
пайда болуын 2004 жылға жатқызуға болады. Семан-
тикалық желі арақашықтық мәселесін шеше алады 
деп есептелінеді. Web 3.0 жағдайында интернеттегі 
контенттің әр түрлілігіне мән беріліп, глобальды желіге 
орналастырылған авторлық материалдардың ұсынылуы 
маңызды орын алады.

Web 4.0 – алдыңғы уақытта нейрондық желі 
ұстанымымен қызмет ететін дамудың болжамдық 
нұсқасы болып саналады. Ол арналар мен ақпараттар-
дың тәуелсіз қауымдастығын қамтамасыз етеді.

Сонымен, Web технологиясының пайда болуы 
мен өзгеріп отыруы ақпараттық-қатынастық 
технологиялардың дамуына негізделеді. Осылайша, 
Web технологиясы бүкіләлемдік желінің ақпараттық-
қатынастық кеңістігінде дамуының негізгі көзі 
болып табылды. Ал, Интернет-қауымдастықтарының 
кейбір өкілдері құрылымындағы соншалықты үлкен  
өзгерістердің болуы олардың жаңа нұсқаларының басқа 
жаңаша формада қолданылуында деп жорамал жасай-
ды. Бұл өзгерістер желіні нақты бір мақсатта өздігінен 
қолдану және модельдеу мүмкіндігіне байланысты. 
Сондықтан Web технологияларының жаңа формалары 

қолданушыларға интернет ортасын құруға және 
тануға мүмкіндік береді. Бұл мүмкіндіктерді жоғарыда 
айтылғандар бойынша Web 2.0 технологиясының 
құзырлығына беруге болады.

Осы ерекшеліктерге ие Web 2.0 технологиясының 
оқыту үдерісіндегі мүмкіндіктеріне тоқталған жөн.

Web 2.0 технологияларын бүкіл әлемнің түкпір-
түкпіріндегі қолданушыларды біріктіретін үлкен 
ұйым деп елестетуге болады. Бірақ, оқу үдерісіндегі 
Web 2.0 технологиясы тек ақпаратты ұсынушы болып 
қана қоймай, сонымен қатар, білім беру саласындағы 
ақпараттық-қатынастық ресурстарды пайдалануда 
ортақ қызығушылықтары бар қолданушыларды 
біріктіруші болып табылады.  

Web 2.0 эволюциясы қолданушылардың  ресурстар-
мен қарым-қатынас ұстанымын өзгертті. Web 2.0 
негізінде ресурстар емес, қолданушылар мен олардың 
білімдері, қарым-қатынастары жатыр. 

Танымдық тұрғыдан Web 2.0 технологиялары 
қолданушыларды зерттеудің жаңа түрлерін қолдану 
біліктіліктерін және компьютерлік сауаттылығын 
арттыруға шақырады. Web 2.0 қолданушылары жаңа 
ақпараттық кеңістікте өзін еркін ұстау үшін қажетті 
білімдерді игерулері қажет. 

Web 2.0 технологиясының қолжетімділігі білім беру 
үдерісіне де әсер етіп жатыр. Оны оқу үдерісіне ендіру-
дің негізгі себебі – қазіргі жас ұрпақтың технологияны 
жаппай пайдалануға ұмтылып жатқандығы болып 
отыр. Осы технологияларды тиімді пайдалануға үйрету 
– негізгі мақсат. 

Мұндай технологиялар білім алушыларға оқудың 
жекеленген түрін таңдауға мүмкіндік береді. Осыдан, 
Web 2.0 технологиясының басты артықшылығы –

тапсырмаларды құру және интернет ортасында білім 
аумағын кеңейту арқылы  оқу үдерісін  жекелендіруге 
мүмкіндік беруі болып табылады. 

Білім алушыларға берілген материалды алуда, 
бекітуде еркіндік берілсе және олар компьютер арқылы 
өздігінен дайындалатын болса, білім сапасының 
артатындығы сөзсіз. Ал Web 2.0 технологиялары – 
әрбір қолданушыға ерік беретін Интернет-қызметтері 
мен жаттықтырулардың жиынтығынан тұратындықтан 
және өзіндік білім алу мүмкіндігін ұсынатындықтан, 
оларды білім беру үдерісінде пайдалану көптеген 
жетістіктерге жеткізеді деп пайымдауға болады. 

Web 2.0 технологиясының білім беру саласында 
қолданылуына байланысты әртүрлі пікірлер 
қалыптасқан. Оқу үдерісіне енген басқа да интернет-
технологиялардың оқу үдерісіне ғана емес, жалпы әрбір 
білім алушыға да жекелей әсер ететіндігін ескерген 
тиімді. 

Ал Web 2.0 технологияларын білім беру үдерісіне 
енгізуге мүмкіндік беретін негізгі аспектілер мыналар:

- Зерттеу;
- Әрекеттестік;
- Тілдік сауаттылық;
- Жариялау.
Осы аспектілерді қарастырайық. 
Зерттеу. Web 2.0 технология құралдары білім 

алушыларға зерттеу жұмыстарын жүргізуде жаңа 
тәсілдерді қолдануға мүмкіндік береді. Web 2.0 
технологиясы Интернет ортасында мәліметтерді 
ұйымдастырудың жаңа құрылымын, жаңа формалары 
мен ақпаратты іздеу құралдарын құрады.  Бұлардың 
бәрі білім алушыларға өзін зерттеуші ретінде сезінуге 
мүмкіндік береді. 

Тілдік сауаттылық. Web 2.0 технологиясы білім 
алушыларға зерттеу жұмыстарын жүргізуде жаңа 
тәсілдерді қолдануға мүмкіндік береді. Бұл жағдайда 
хат пен тілдің әрекеттестігі негізгі рөл атқарады. Хат 
арқылы білім алушылар өз ойларын дұрыс, нақты 
жеткізе алатын болады. Сұхбаттасу ортасы қоғамға 
тілді меңгерудің қажет екендігін көрсетті. Әсіресе, 
телеқатынастық желілерде хат алмасу қажет болатын 
жағдайларда тілді білу деңгейі жоғары болу қажет. 
Себебі, ауызшаға қарағанда, ойды жазбаша жеткізу 
қиынырақ болып келеді. 

Әрекеттестік. Web 2.0 технологиясын қолданудың 
басты артықшылығы қолданушылар арасында қарым-
қатынастың орнауы болып табылады. Бұл білім 
алушыларға Интернеттің жалпы инфрақұрылымында 
ортақ шешімдер қабылдауға және оларды іске асыруға 
мүмкіндік береді. Web 2.0 технологиялары білім 
алушыларға алға қойған тапсырмаларды шешуде ортақ 
жобаларды ұйымдастыру үшін арналған құралдар 
жиынтығын ұсынады. 

Жариялау. Web 2.0 технологиясы құралдар мен 
аудиторияны ұсынады. Монитор дисплейінде бүкіл 
топтың әрекеттерін көріп отыруға болады. Әрине, 
бұл оқу үдерісінде ыңғайлы. Топ мүшелерінің 
ортақ жобалармен бірігіп жұмыс істеуі, бір-бірінің  
жұмыстарын көре алу, оларға пікір білдіру мүмкіндігін 
ұсынатындықтан, Web 2.0 технологиясы өз жобасының 
басқалардан ерекше екеніне сенімділік береді. 
Сол себепті жоғарыда аталған төрт аспект Web 2.0 
технологиясын оқу үдерісіне енгізуге негіз бола алады.

Web 2.0 технологиясының оқу үдерісінде қолдану 
қажеттігі мен қарапайымдылығы Интернетте жұмыс 
істеуді ұйымдастыруды жеңілдетеді. Ал, интернетте 

жұмыс істей алу біліктілігіне ие, білім алушыларға 
жаңа ақпараттық - қатынастық технологиямен жұмыс 
істеу оңайға тиетін болады. Оқу үдерісінде Web 2.0 
технологиясын қолданған жағдайдағы оқу үдерісінің 
моделі ашық белсенді білім алуға көшеді. Сонымен 
қатар, Web 2.0 технологиясын оқу үдерісінде пайдалану 
өздігінен білім алудың жаңа формасының дамуы тәрізді 
көптеген мүмкіндіктер береді.

Білім беру саласында білім алушылардың 
ұжыммен жұмыс істеуі маңызды орын алады. Web 2.0 
технологиясы арқылы төмендегідей ұжымдық әрекетті 
ұйымдастыруға болады:

- ақпаратты бірігіп іздеу және сақтау;
- медиа-материалдарды құру және ортақ қолдану;
- гипермәтіндерді ортақ құру және өңдеу;
- мәтіндік құжаттарды, электронды кестелерді, пре-

зентацияларды және басқа да құжаттарды өңдеу;
- әр түрлі құжаттарды бірігіп қолдану;
- карталар мен сызбаларды ортақ қолдану және өңдеу 

және т.б.
Осындай ұжымдық жұмыстарды ұйымдастыру 

мүмкіндігін беретін Web 2.0 технологиясын білім беру 
үдерісінде пайдалану білім алушылардың ақпараттық-
қатынастық технологияларды пайдалануға деген 
қызығушылықтарын арттырып, білімдерін жетілдіре 
түседі және қарым-қатынас жасау біліктілігін дамытады.

Web 2.0 технологиясы арқылы білім алушылар 
өздігінен білім алу аумағын кеңейтсе, мұғалімдер білім 
берудің жаңа шығармашыл жақтарын қолданатын 
болады.

Жоғарыда аталған Web 2.0 технологиясының 
мүмкіндіктерін, артықшылықтарын басшылыққа ала 
отырып, WEB 2.0 технологиясы негізінде «Информа-

тика пәні мұғалімінің қауымдастығы» ақпараттық 
ортасын 1-суретте көрсетілген сызба бойынша жасап, 
оны білім беру үдерісінде тиімді пайдаланатын болсақ, 
орта  білім беретін оқу орындарының оқу үдерісінің 
сапалы деңгейге көтерілетіндігі сөзсіз. 

1-сурет. «Информатика пәні мұғалімінің 
қауымдастығы» ақпараттық ортасының жалпы 

сызбасы.

 

Білім беру 
сайттары. 

 

Пікірлер. 

Информатика пәні 
мұғалімінің қауымдастығы 

Мұғалім. Қызықты 
ойындар.                                            

Мазмұны: 

Пән бойынша 
мате-                     

риалдар. 
Қосымша 

мате-             
риалдар.                   
Тапсыр-           
малар.                

Презента-
циялар.        

Пайдалануға 
ұсынылатын 
әдебиеттер. 

Қауымдас-
тықпен жұмыс 
істеу бойынша 

нұсқау-
лықтар. 

Оқушылар-
дың білімін 

бақылау. 

Қызықты 
ойындар. 

Қосымша 
мәліметтер: 

• Жаңа-         
лықтар; 

• Жоспар-
ланған 
әрекеттер. 

Информатика пәні бойынша ұсынылған ақпараттық 
орта пән бойынша оқу-әдістемелік материалдардан 
ғана емес, осы материалдардың көрнекі ұсынылуын 
қамтамасыз ететін презентациялардан да, пән бойынша 
тереңірек  мәлімет алу үшін арналған қосымша 
мәліметтерден және пайдалануға ұсынылатын 
әдебиеттерден тұруы керек. Сонымен қоса, мұғалім 
мен оқушының арасында кері байланыс орнату  үшін  
тақырып бойынша түрлі тапсырмалар ұсынылуы 
керек. Аталған тапсырмаларды оқушының білімін 
бағалау үшін де пайдалануға болады, сонымен 
қоса оқушының білімін бағалауға арналған арнайы 
тапсырмаларды, мысалы, тест тапсырмаларын және 
т.б. пайдалануға болады. Ескере кететін бір жәйт, 
бұндай ақпараттық ортада міндетті түрде онымен 
жұмыс істеу бойынша нұсқаулықтар болуы керек. 
Оқушылардың қызығушылығын арттыру үшін 
қызықты ойындар, түрлі факултативтер, эллективті 
курстар, үйірмелер ұйымдастыруға болады. Сонымен 
қоса, бұндай ақпараттық орталарда оқушы өз пікірін 
білдіре алатындай мүмкіндік ескерілуі керек. Қажет 
болған жағдайда мұғалім жаңалықтар, жоспарланған 
әрекеттер, білім беру сайттары және т.б. сияқты 
қосымша мәліметтерді де қоса болады.

Жоғарыда ұсынылған сызба бойынша жасалатын 
ақпараттық орта Web 2.0  технологиясының негізінде 
тиімді ұйымдастырылып, оның барлық бөлігінің 
жұмысы жоғары дәрежеде жүзеге асырылады 
және мұғалім мен оқушы арасында кері байланыс 
орнатуға мүмкіндік туады. Сонымен қоса, Web 
2.0 технологиясының мүмкіндіктерін пайдалана 

отырып, бұндай ақпараттық ортаны жетілдіре түсуге, 
мүмкіндіктерін кеңейте түсуге болады. 

Міне, осымен Web 2.0 технологиясын оқу үдерісіне 
енгізуге негіз болатын аспектілерге және Web 2.0 
технологиясының оқыту үдерісіндегі мүмкіндіктеріне 
талдау жасай келе, Web 2.0 технологиясын оқыту 
үдерісіне енгізу білім беруді сапалы деңгейге 
көтеретіндігіне көз жеткіздік.

Сандуғаш ОМАРОВА, 
 «Қайнар» (Семей) университетінің 

кафедра меңгерушісі, педагогика 
ғылымдарының кандидаты.

СӨЗ МАҒЫНАСЫН ТАНУҒА 
ТӘРБИЕЛЕУ

Қазақстан Республикасының  Президенті, ұлт 
көшбасшысы Н.Ә.Назарбаев «Әлеуметтік-эконо-
микалық жаңғырту – Қазақстан дамуының басты 
бағыты» атты Қазақстан халқына биылғы Жолдауында 
Қазақстанның тәуелсіздіктің үшінші онжылдығына аяқ 
басқандығын, жаңа құрамдағы Парламент пен жаңар-
ған Үкіметтің өз жұмысына кіріскендігін, мемлекеттік 
дамудың жаңа серпіліс кезеңі басталғандығын жария 
етті. Қазақстан жолының жаңа кезеңі – экономика-
ны  нығайтудың, халықтың әл-ауқатын арттырудың он 
бағыт бойынша жаңа міндеттерін айқындап берді. Атап 
айтқанда, жетінші басымдық ретінде «Қазақстанда 
адами капиталдың сапалы өсуі» мақсаты бойынша 
стратегиялық бағыт белгілеп, бағдар көрсетті. 

Білім жүйесін жаңғырту барысында жүзеге 
асырылмақ іс-шараларға бұл құжат ерекше екпінділік 
дарытып, игі ықпалын тигізетіні даусыз.

Осы тұрғыдан қарағанда, жас ұрпақты тәрбиелеудің 
көптеген мәселелері оқытушы-ұстаздар қауымын 
ойландырмай қоймайтыны анық. Бұл – уақыт тала-
бы, заман сұранысы, ұлттық-әлеуметтік мүдде. Білім 
беру мекемелерінің қызметі арқылы мұндай маңызы 
зор жауапкершіліктің деңгейінде болу – жетінші 

басымдықтың өміршеңдігін қамтамасыз ету. 
Олай болса, оқыту үдерісінің пәндік топтары бойын-

ша ерекшеліктерді мұқият саралап алу қажет.  Мәселен, 
тарихтық мазмұндағы білім материалын оқушының 
игеріп меңгеруінде сыни ойлауға баулу, тұтас 
дүниетанымдық көзқарасқа жеткізу, барша құбылысқа 
өзіндік пікірмен, дәлелді тұжырыммен қарауға үйрету – 
қоғам болашағының лайықты сапасын орнықтырудың 
бірден-бір жолы болып табылады.

Оқудың сапасын арттыру үшін оқыту үдерісіне 
қазіргі заманғы әдістемелер мен технологияларды да 
дәлдеп таңдаған жөн. Оқу жастарға тек жалаң білім 
беріп қана қоймай, сонымен бірге оларды әлеуметтік 
бейімделу үдерісінде пайдалана білуге де үйретуі 
тиіс. Бұл ретте А.Байтұрсынұлы айтып кеткен сөз 
мағынасына айырықша көңіл бөлген ләзім [1.182]. 
Көп жағдайда сөз мағынасын жете түсінбегендіктен де  
қателіктерге жол беріп жатамыз. 

Сөздің ішкі мағыналық құрылымы деген 
тұжырымдаманы алғаш енгізген В.Гумбольдт тілдің 
ішкі мағына-мазмұны мен сыртқы тұрпатын бірлікте 
қарау – ойды жеткізудің жүйелігі мен тиімділігін 
білдіретіндігін айтады. [2.71].

Қазақстандық ғалым Б.Қ.Қасым отандық және 
шетелдік лингвист-ғалымдардың ғылыми еңбектерін 
саралай келе: «... ішкі құрылым – уәждеменің жаңа атау-
ды жасауға негіз болатын тілдік бірлігі, құралы ретінде 
жүйелі ерекшелігі, тұрақты қасиеті – бірліктердің 
түптөркінін ашуға мүмкіндік беретін заңдылық», - 
деп тұжырымдайды. Мысалға «ақсүйек» сөзін келтіре 
отырып, ақсүйек – ойын, ақсүйек – өсімдік, ақсүйек 

– бекзада, ақсүйек – билеуші таптың өкілі, тұқымы 
дегенді айқындайтындығын, сондай-ақ, атқамінер, бе-
ташар, тұсаукесер, текетірес, т.б. атаулар осы жолмен 
дамығандығын дәлелді көрсетеді. [3.29]. 

Олай болса,  ішкі мағыналық құрылымды тілдік 
құбылыстардың дара ерекшелігін көрсететін негіз деп 
санау керек. Сөздің ішкі мағыналық құрылымының 
басты тәсілі атауды белгілеу болып табылады. Со-
нымен бірге сөздің ішкі мағынасы мен сыртқы 
тұрпаты арасындағы бірліктерді байланыстырады. 
Ішкі мағыналық құрылым мен сыртқы құрылым екеуі 
түйіскен жерде ғана атау пайда болады.

Ал, сын атауларына келер болсақ, оның шығу та-
рихы жайында белгілі ғалым С.Аманжолов: «Кейбір 
сын есімдердің әлі күнге шейін әрі зат есімдік, әрі сын  
есімдік мәні бар, мысалы: «көк» әрі нәрсенің түсі, әрі 
«аспан» мәнінде; «қара» әрі түс, әрі «мал» мәнінде; 
«қызыл» әрі нәрсенің түсі, әрі қоғамдық таптың симво-
лы, т.б.» деген пікірді білдіреді. [4.337]. 

Жалпы алғанда, атаулардың жасалуында оның 
ерекше белгілері таңдалынып, бейнелеу, суреттеу, 
ұқсату, бағалау секілді тәсілдерді қолдану барысында 
қалыптасқандығын, әр атау өзіндік кең мағынаға ие 
екендігін бүгінгі ұрпақ жете түсініп жүр ме? Дәлірек 
айтсақ, соны біз, мұғалімдер жоғары деңгейде түсіндіріп 
жүрміз бе? Тоқталып көрейік.

Тәуелсіздігімізге қол жеткізгеннен кейін жерімізге 
өң кіріп, еліміздің ұмыт бола бастаған салт-дәстүрі 
қайта жаңғырып, әдет-ғұрпымыз бен ұлттық 
ерекшеліктерімізге мән беріле бастады. Оқу орында-
рында жас ұрпақты отансүйгіштікке, ұлтжандылыққа 

баулу мақсатында әр түрлі тәрбиелік іс-шаралар да 
өткізілуде. Солардың бірі – Наурыз мейрамы.

Наурыз парсыша «нау» (жаңа) және «руз» (күн) 
– Жаңа жылдың бірінші күні деген мағынаға ие. Ол – 
күнтізбелік жылдың үшінші айы (31 тәулік), көктемнің 
басы. Қазақтар бұл мейрамды Әз-Наурыз мейрамы деп те 
атайды. Халықтың ежелгі наным-сенімінде наурыздың 
алғашқы үш күнінде жер-көкті жарып ерекше дыбыс 
(гуіл) естіледі. Мұны тек қана жұмақтан шыққан қой, 
сол арқылы оны бағып жүрген қойшы ғана естиді. Бұл 
күні бүкіл табиғатқа, тіршілік иесіне, өсімдік, жан-
жануарға ерекше сезім, қуат, қасиет нұры құйылады. 
Сол себепті, халқымыз «Әз болмай, мәз болмайды» де-
ген екен. Наурыз мейрамын ұлықтап, көне заманнан бері 
оның салт-дәстүрлері туралы өз еңбектерінде құнды 
деректерді жазып қалдырғандар аз емес. Олардың 
ішінде шығыстың данышпандары Махмұт Қашқари, 
Әбу Райхан Бируни, Әбунәсір Фирдоуси, Әлішер Нау-
аи, Омар Һайямнан бастап қазақ халқының ғұламалары 
Абай, Әлихан, Ахмет, Міржақып, Мағжан, Сәкен, т.б. 
Наурыз мейрамы туралы аса бағалы еңбектер, ғибрат-
ты сөздер, жақұт жырлар жазып кетті. Өйткені, Наурыз 
– Шығыс елі үшін ежелден-ақ ынтымақ-ырыс мейрамы. 
Бұл күні араздасу, харамдыққа жол беру – ауыр күнә. 
Наурыз мейрамына байланысты атаулар: Наурыз күні, 
Наурыз айы, Наурызнама, Наурыз көже, Наурыз тойы, 
Наурыз жыры, Наурыз жұмбақ, Наурыз бата, Наурыз 
тілек, Наурыз төл, Наурызкөк, Наурызша, т.б.

Ертеректе тойланып келген бұл мейрам 1926 жылы 
«діни мейрам» саналып, күрт тоқтатылған болатын. 
М.Шахановтың бұрынғы Қазақстан Компартиясы 

Орталық Комитетінің бірінші хатшысы Г.В.Колбинге 
Наурызды халыққа қайтару жөнінде арнайы хат жолда-
уымен араға 62 жыл салып  1988 жылы Наурыз мейра-
мы халқымызбен қайта қауышты.  Содан бері жылдан-
жылға толықтырылып, түрлендіріліп Наурыз мейрамы 
тойлануда. Наурыздың айырықша тәлім-тәрбиелік, үлгі-
өнегелік, сән-салтанаттылық, мәрт-жомарттық, қадір-
қасиеттік нышан белгілері мен таным-ұғымдарының 
үлгі-түрлері  өте көп. Наурыз тойына ғана тән, 
көпшілікке арналған мерекелік тағам – Наурыз көже. 
Көптеген әдебиеттерде Наурыз көженің жеті түрлі 
дәмнен әзірленетіндігі айтылады. Сондай-ақ, жалпы 
білім беретін орта мектептерде, лицей, гимназияларда 
Наурыз мерекесіне арналған сыныптан тыс сабақтарда, 
арнайы орта және жоғары оқу орындарының тәрбие 
сағаттарында Наурыз көже беріліп, оны пісірген немесе 
ұсынған адам оған жеті түрлі дәмнің қосылғандығын, 
яғни, ет, сүт, су, тұз, тары(перловка), құрт, жуа деп 
санамалап айтады. Бұған қоса теледидардан берілетін 
түрлі деңгейдегі бағдарламалар да осы пікірді жары-
са қайталап, толықтырады. Осы айтып жүргеніміз 
шынымен солай ма? Азырақ ойланып, жоғарыдағы 
ғалымдардың тұжырымдарына құлақ түріп, өткенге ой 
жүгіртіп болжап, топшылап көрейік.

Наурызды С.Кенжеахметұлы: «Қазақтың қазақ 
болғандағы өзіне арналған, сыбағасына тиген жалғыз 
мейрамы», - деп көрсетеді. [5.45].  Олай болса, көз 
алдымызға ата-бабамыздың киіз үйі елестейді.  Қыс  
мезгілінде қалың қардан бір-біріне қатынаса ал-
май қалған, бір-бірінен шамамен 5-10 шақырымдай 
қашықтықта орналасқан әр болыстың ауылдары күн 

жылынып, қар ерігеннен кейін ғана қыдырыстап, хал 
сұрасқан. Себебі, оларда қалың қарды аршып, жол са-
латындай бүгінгінің техникасы болмаған. Сондай-ақ, 
Наурыз жырында: 

...Ұлыстың ұлы күнінде
Бай шығады балбырап,
Қасында жас жеткіншек
Тұлымшағы салбырап.
Бәйбіше шығар балпиып,
Күндігі баста қалқиып... деп жырланады. 
Бұдан байқағанымыздай, Наурыз көжені әр ауылдың 

ауқатты бай отбасында үй шаруасындағы әйелдер 
пісіреді. Бай үйінің алдына үлкен тайқазан орнаты-
лып, оған қысқы соғымнан қалған сүр ет пісіріледі. Ет 
сүзіліп алынған соң оның сорпасына  жеті түрлі дәм 
салынады. Ол бүгінде айтылып жүрген ет, сүт, су, 
тұз, тары (перловка), құрт, жуа болмауы да әбден 
мүмкін. Себебі, ол кезеңде қазақтардың қазіргідей 
жақын жерде перловка алатын дүкендері болмаған. 
Сондықтан піскен еттің сорпасына қыстан қалған 
қаптың түбіндегі азық-түліктердің барлығы салынған. 
Өйткені, тайқазанды толтыру оңай емес. Сонда сана-
малайтын болсақ,  Наурыз көженің құрамына бүгінде 
айтып жүрген жеті түрлі  емес жиырмадан аса дәмнің 
енгенін болжауға болады. Ендеше, Наурыз көже біз ай-
тып жүрген жеті түрлі дәмнен емес, жеті түсті дәмнен 
даярланады екен. Дәлірек айтсақ, ет дегеніміз – қызыл 
түсті дәмдер; сүт дегеніміз – ақ түсті дәмдер (айран, 
қатық); су дегеніміз – көк(көк теңіз); тұз дегеніміз – 
қара тұз; тары дегеніміз – сары түсті дәмдер (ақталған 
бидай, жүгері); құрт дегеніміз – қоңыр түсті дәмдер 

(қарақұмық, ақталған қара бидай); жуа дегеніміз – жа-
сыл (ерте көктемде өсіп шыққан дәмдеуіш өсімдіктер, 
жаңа шыққан көк). Құрамына дәрумендерге бай әр 
түрлі тағамдар қосылғандықтан Наурыз көже тіл 
үйірер дәмді және қыстан қысылып шыққан кедей-
кепшіктерді бір тойғызып, әлдендіріп тастайды. Нау-
рыз көженің дәстүрлік, мерекелік, ұлттық тағылымы 
өте зор. Ол барлық адамдарды жомарттыққа, ізгілікке, 
ұйымшылдыққа, татулыққа, бірлікке шақырады. 

Халқымыздың тұрмысы мен танымындағы бар 
дүние оның тілінен көрініс табады. Тіл арқылы 
мәдениетті: халықтың тарихын, салт-дәстүрін, мінезін, 
менталитетін танимыз. Халықтың дүниетанымы 
негізінде қалыптасқан мәдениеттің кейбір құпия сырла-
ры тілдегі  сөздердің ішкі мағынасы мен сыртқы тұрпаты 
арасындағы бірліктердің байланысы нәтижесіндегі      
атауларына жасырынған. Ендеше, сөз атауларының сыр-
ларына үңіліп, мағыналық тереңіне бойлай өзіміз дұрыс 
түсініп, өзгеге дұрыс ұғындырғанда ғана ұстаздық 
еңбегіміз нәтижелі, оқытушылық жұмысымыз жемісті 
болары анық.       

Қазақ тілі мен әдебиеті пәнінің қай мұғалімі болма-
сын, оның негізгі мақсаты – шәкіртінің көркем әдебиетті 
оқып үйренуі мен ана тілге деген көзқарасын, жалпы 
ой-өрісін, сөз өнеріне деген ынтасын қалыптастыруға 
қызмет ету. Әр сөздің мағынасына жіті көңіл бөлдіре 
отырып, олардың дүниетанымын арттыру, сол арқылы 
оларды тіл жұтаңдығынан арылту. Ал тіл жұтаңдығы 
ой жұтаңдығынан туындайды. Ой белсенділігіне 
қозғаушылық-демеушілік алғышарттардың әсерлі 
түрі, Елбасымыз биылғы Жолдауында айтып кеткен-



36

дей, «оқыту үдерісіне қазіргі заманғы әдістемелер 
мен технологияларды енгізу», яғни, оймен шолып, 
тетігін табу тәсілдерін пайдалану. Оқушының өзін 
мұғаліммен ынтымақтастық ахуалында сезінуі оның 
ойлау еркіндігіне жол ашады. Дайын қорытындыны 
мұғалімнің өзі де қабылдамай және оқушысына  да 
қабылдатуға әуестенбей, сол қорытындыны оқушының 
өзі жинақтауы үшін жетекшілік жасағаны тиімді бол-
мақ. Оқушы қиялына өріс ашу барлық оқытушының па-
рызы. Ендеше, өзгені оқытып-үйрету  үшін өзіміз білікті 
де білгір, сауатты да сақ болуымыз керек. Ұстаздық 
қызмет қателікті көтермейді.

Резюме
В  статье рассмотрены значения понимания и де-

explanation of the world. 

Жас ғалымдар отауы

Лаура ТӨЛЕУОВА,
М.Х.Дулати атындағы

Тараз мемлекеттік 
университетінің магистрі.

ТӘУЕЛСІЗДІК ЖЫЛДАРЫНДАҒЫ 
ОНОМАСТИКА 

Жер-су атаулары – біздің тарихымыздың айғағы. 
Өткеннің ізі сайрап жатқан жеріміз талай заманның 
жаңғырығын осы атаулар арқылы бізге жеткізгені анық. 
Бүгінде егемен ел болып, қабырғамыз қатайған кезде   
сол жоғымызды іздей бастадық. Дәлірек айтқанда, ел 
болып ата-бабамыздан қалған тарихи топонимика-
мызды қайта қалпына келтіру ісіне кірістік.

Қазақ елінің көптеген ғасырлар бойы қалыптасқан 
ұлттық ономастика жүйесі ХІХ ғасырдың екінші 
жартысынан бастап түбегейлі өзгерістерге ұшырады 
және патша үкіметінің отаршылдық мүдделеріне, 
кейіннен кеңес жүйесінің тоталитарлық саясатына 
қызмет етуге мәжбүр болды. Отаршылдық пен 
тоталитарлық режимдердің идеологтары ономастиканы 
қоғамның тарихи-мәдени санасына әсер етудің саяси 
құралына айналдырды.  

«Ономастика» деген гректің сөзі «орын», «жер», 
«атау» дегенді білдіретінін еске салсақ, ежелгі мекені – 
сайын дала, төсегі – жасыл жайлау, көк майса, көкорай 
шалғын, көрпесі – көк аспан болған қазақтар үшін 
бұл сөздің мән-мағынасы, тіпті, терең. Халқымыздың 
ағартушы ғалымы Шоқан Уәлиханов: «Көне түркі салт-

сана, әдет-ғұрпының қаймағы бұзылмаған қазақтарда 
өмірдің бір саласын қамтитын тарихи оқиғалармен 
байланысты жер-су атаулары, адам аттары, тағы да 
басқалары есте сақталып, атадан балаға жалғасып 
жатады» деп, жер-су атаулары елдің болмысы, салт-
дәстүрі, тілі, діні екенін айтып, атаулар ешқашан 
жөн-жосықсыз кездейсоқ қойылмайтынын аңғартты. 
Халқымыз: «Үш байлығыңды – елің мен жеріңді 
және тіліңді құрметте!»- деп бекерге айтпаған. Міне, 
сондықтан да қазақ өзінің өсіп-өнген жеріне, тауы 
мен тасына, өзені мен көліне, сай-саласына дейін ат 
қойып, айдар тағып отырған, тарихын тасқа қашаған. 
Сөйтіп, өзінің болмыс-бітімін, ежелден келе жатқан 
дүниетанымын, далалық дүниетанымын, тілі мен ділін, 
мәдени ерекшелігін, рухани құндылықтарын шашасын 
шығармай болашақ ұрпаққа аманаттай білген. Белгілі 
жазушы, ғалым-этнограф Ақселеу Сейдімбектің 
тілімен айтсақ: «...атау арқылы белгілі бір жаратылыс 
пен құбылыстың мазмұндық мәнін танып-түсінуге жол 
ашылады, бағдар айқындалады».

Қазақ елі тәуелсіздікке ие болған жылдары ұлттық 
ономастика саласында, түптеп келгенде, ұлттық 
мүддені көздейтін көптеген игі іс-шаралар атқарылды. 
Шығыстың кемеңгер ойшылы Конфуций осыдан екі 
мың жыл бұрын тілге қатысты қытай билеушілерінің 
біріне мемлекеттегі істерді оң  жолға қоюды атауларды 
оң жолға  қоюдан бастау керектігі туралы сөз қозғап: 
«Егер атаулар дұрыс болмаса, сөздердің негізі болмай-
ды. Сөздердің негізі болмаған жағдайда іс те жүрмейді 
және халық та не істерін білмейді»,-деген екен. Осы 
ойымызды Елбасының мына тамаша сөздері нақтылай, 
толықтыра түседі: «Қазақ халқы – тамырын жеті қабат 
жер астына жіберген алып бәйтеректей, өзегін ғасырлар 

тереңіне тартып, осынау қасиетті ұлы даласынан табан 
аудармай, дауылдармен алысып, тағдырымен қарысып, 
өсіп-өркендеп келе жатқан халық. Бүгінгі қазақ халқы 
сонау есте жоқ ескі замандарда-ақ тұлпарлардың 
тұяғымен дүниені дүр сілкіндірген көне сақтардың, 
ежелгі ғұндардың, байырғы түріктердің ұрпағы, үлкен 
үйдің қара шаңырағын атажұртта сақтап қалған халық» 
[1, 49].

Қазақ тілінің ономастика саласының көптеген 
секторларының ішінде салыстырмалы түрде жетік 
зерттелгені – топонимика мен антропонимика саласы. 
Бұл салалардың көбірек зерттелуінің себебі-олардың, 
біріншіден, сан жағынан басымдылығы, екіншіден, 
өзектілігі мен қоғам өміріндегі саяси, мәдени-
әлеуметтік маңызының жоғары болуымен байланысты. 
Сондықтан да бұл жұмыста қазақ тілінің топонимдік 
және антропонимдік тобына баса назар аударылып 
отыр. Ономастиканы тіл білімінің жеке саласы ретінде 
жетістіктеріне тоқталар болсақ, оларды мазмұнына, 
сипатына сай шартты түрде үш кезеңге төмендегідей 
бөліп қараймыз:

1-кезең (1950-1970 ж.ж.). Ономастиканың қазақ тіл 
біліміндегі ғылыми бағыт ретінде қалыптаса бастауына 
географ-ғалым Ғ.Қоңқашбаевтың 1948 жылы «Қазақтың 
халықтық географиялық терминдері» атты тақырыпқа 
қорғаған кандидаттық диссертациясы мен осы тақырып 
төңірегінде жазылған көптеген мақалалары ұйытқы 
болды. 

Қазақстан топонимдерін тарихи-лингвистикалық 
аспектіде, басқа туыстас тілдермен салыстыра тұңғыш 
зерттеген А.Әбдірахманов 1955 жылы кандидаттық 
диссертация қорғап, ғылыми дәреже алды. Ол осы 
диссертацияның негізінде 1959 жылы жеке моногра-

фия жариялады. Автор бұл еңбегінде Қазақстандағы 
ірі объектілік географиялық атаулардың ішінен 800-
ден аса қала, ауыл, поселке, аудан және темір жол 
стансаларының атауларына талдау жасады.

1954 жылдан Т.Жанұзақов қазақ антропонимдері 
жайлы зерттеу жұмыстарын жүргізіп, 1961 жылы 
«Лично-собственные имена в казахском языке» атты 
қазақ антропонимдері мәселесіне арналған алғашқы 
еңбегін жазды [2, 275].

Алайда сол кездегі Одақ көлемінде жүргізілген 
ономастикалық зерттеулерді қамтыған ғылыми-
теориялық проблемалар аясы, оны шешудің әдістемелік 
деңгейін, ал қазақ ғалымдарының зерттеулері  де  
кеңестік ономастиканың теориялық, әдістемелік 
жетістіктеріне сүйенгендігін ескерсек, қазақ тіл 
білімінде ономастика саласы ғылыми бағыт ретінде 
бой көтеріп, орныға бастағандығын айтуға болады. 

2-кезең (1970-1990 ж.ж.) 1971 жылы Қазақ 
ССР Ғылым Академиясының жарлығымен Тіл 
білімі институтында ономастика бөлімі ашылып, 
бөлім қызметкерлері: А.Әбдірахманов 1975 жылы 
«Топонимика және этимология» атты еңбек шығарды. 
Е.Қойшыбаев «Краткий толковый словарь топонимии 
Казахстана» (1974) атты сөздік шығарды. 

Қазақ ономастикасының ұлттық лингвистика 
ғылымында дербес сала ретінде түпкілікті нық 
орнығуына Т.Жанұзақовтың 1976 жылы қазақ 
антропонимия, этнонимия, космонимия, зоонимия 
салаларын жан-жақты тілдік тұрғыдан, әсіресе, 
этнографиялық деректерге молынан иек арта отырып 
зерттеген «Основные проблемы ономастики казахского 
языка» атты докторлық диссертациясы ұлттық 
ономастикадағы кезеңдік жұмыс ретінде айтарлықтай 

үлес қосты [2, 277].
1984 жылы қазақ атауларынан сыр  шертетін,  

тартымды тілмен жазылған ғылыми-публицистикалық 
сипаттағы екі кітап жарық көрді. Оның бірі белгілі 
жазушы Б.Нұржекеевтің «Өзендер өрнектеген өлке. 
Ел-жұрт, жер-су және Жетісу жайында тараулар» 
атты, екіншісі Е.Керімбаевтың «Атаулар сыры» 
(1984), осы жылдары «Тюркская ономастика», 
«Қазақ антропонимикасының мәселелері», «Қазақ 
есімдері» (1988), «Есіміңіз кім?» (1989), «Орталық 
Қазақстанның жер-су аттары» (1989) атты кітаптар 
қазақ ономастикасының қоржынын толықтыра түсті.

Жалпы, бұл онжылдық қазақ ономастика саласының 
толыққанды қалыптасып, Одақ көлемінде танымал 
болған ірі түркологиялық ономастика орталығы 
ретінде қалыптасуымен ұлттық ономастиканың даму 
тарихындағы орны зор айтулы кезең болды. 

3-кезең (1990-қазіргі кезең). 90-жылдардың 
соңғы тұсы Кеңес Одағындағы қайта құру кезеңімен 
сәйкес келіп, ұлттық республикаларда саяси, мәдени 
реформалар қолға алына бастады. Қайта құру кезеңі 
жер-жерде ұлттық сананың бой көтеруіне, рухани 
жаңғыруға қозғау болды. 

Қазақстан егемендікке ие болған 20 жылдың ішінде 
ұлттық ономастика саласының фактологиялық-
деректік базасын байытып, әдістемелік және ғылыми-
теориялық негіздерін толықтырған кезең болды. 
Оның қазақ ономастикасы, тіл білімі үшін нәтижелі 
болғандығы туралы осы аралықта қорғалған 20-дан 
астам диссертациялардың саны мен сапасы куә [2, 278].

Қазақ ономастикасы үшін бұл кезеңді (1991-2011) 
ұлттық ономастиканың фактологиялық базасы мен 
ғылыми-теориялық әдістемелік негіздері жақсы 

жетілген жемісті кезеңі деп бағалау орынды болмақ.
Министрлік мемлекеттік ономастика комиссиясы-

ның жұмысшы органы ретінде ономастикалық жұмыс-
тарды бірнеше бағытта жүргізіп келеді:

1. Өзгертілген жер-су, елді мекен атауларын байырғы 
тарихи атаулармен алмастыру;

2. Транскрипциясы бұрмаланған немесе қате 
жазылған жер-су атауларын қайта қалпына келтіру;

3. Байырғы атаулары ұмытылған немесе жаңадан 
құрылған  және атаулары отаршылық-тоталитарлық 
сипаттағы елді-мекендер мен білім, мәдениет 
мекемелерін, басқа да физикалық-географиялық 
объектілерді қазіргі заман үлгісіндегі жаңа атаулармен 
қайта атау;

4. Ономастикаға қатысты ғылыми зерттеулерге 
қолдау көрсету;

5. Көрнекі ақпарат пен жарнама тілін реттеу, жүйелеу, 
қалыптастыру; [3, 8, 9].

Осы мәселелермен қатар қазіргі жаһандану кезеңін-
де қоғамдық өміріміздің өркениетті дамуымен қоса 
еліміздің ономастикалық кеңістігіндегі қалыптасып 
келе жатқан жаңа онимдік атаулардың күрделі 
мәселелері күн санап өсуде.

Соның ішінде:
- эргонимдер, яғни, фирма, компания, жеке кәсіпкер-

лік нысандар атаулары және т.б.;
- тауарлық белгілер, яғни, азық-түлік, өзге де тұтыну 

тауарларының атаулары;
- урбанонимдер, яғни, қала ішіндегі шағын аудандар, 

тұрғын үй кешендері, т.б. атаулар. Осылардың барлығын 
жүйелі түрде зерттеп, бір талаптарға сәйкестендіру 
қажет.

Қазақ ономастикасының негізін қалаушылардың 
бірі, ономаст ғалым Т.Жанұзақовтың айтуынша 
тіліміздегі жер-су атауларының саны 3 миллионға жетіп 
жығылатын көрінеді. 2002 жылғы мәлімет бойынша 
Қазақстандағы 25 мыңдай мектептің, 20 мыңдай 
физикалық-географиялық объектілердің атауларының 
көпшілігі әлі де елдігімізге сәйкес реттеуді қажет етеді.

Елдігіміздің бір белгісі ретінде байқалатын жер 
атаулары қашаннан бабаларымыздың бұл мәселеге 
байыппен қарап, табиғи ерекшеліктер мен өлке 
өзгешелігін тап басып, сол арқылы түйін жасағанын 
білдіреді. Тәуелсіздіктің арқасында қала, облыс, ауыл, 
көшелерге тарихи атаулары қайтарылып жатыр, соның 
нәтижесінде қазақ халқының бай мұрасы сақталады.

Пайдаланылған әдебиеттер:

«Қазақстан». 1996, 49-б.

Алматы: «Қазақ энциклопедиясы», 2011, 274-279 б.

Резюме

В данной статье рассматривается ономастика за годы 
независимости Казахстана.

Resume
In this article there is regarded onomastics in 

independence years of Kazakstan.

Жамбыгүл ТӨКЕНҚЫЗЫ,
Төле би орта  мектебінің 

мұғалімі.
Жамбыл облысы, 

Шу ауданы, 
Д.Қонаев  ауылы.

ҚАЗАҚ ЖӘНЕ ФРАНцУЗ 
ТІЛДЕРІНДЕГІ МАҚАЛ-МӘТЕЛ 

МЕН ҚАНАТТЫ СӨЗДЕРДІҢ 
СИПАТЫ

Көркем сөз өнерінің тілдік және поэтикалық 
бұлақтары санатына жататын мақал-мәтелдер мән-
мазмұнының тереңдігімен, өткірлігімен, өміршеңдігі-
мен ерекшеленеді. Көлемінің ықшамдылығына қара-
мастан, бейнелі тілдік бірліктер нақты да күрделі 
ойдың себеп-салдарын, халықтың өнер тәжірибесінің 
қорытындысы мен дәлелін қатар білдіреді. Онда 
халықтың тарихы, саяси өмірі, тыныс-тіршілігі, 
дүниетанымы, рухани және материалдық мәдениеті 
жан-жақты көрініс тапқан. Терең ойды қалыпқа 
сыйғызған халық даналығын, шешендігі мен асқан 
шеберлігін танытатын да осы ұлттық сипатқа ие мәдени 
ентаңбалы (маркерлі) тұрақты орамдар.

Әр тілдің өзіне лайық ұлттық қасиеті тиянақты сөз 
тіркестерінен, мақал-мәтелдерінен, қанатты сөздерінен 
анық көрінеді. Мақал-мәтелдер сияқты қанатты сөздерде 
халықтың өмірі, тұрмыс-тіршілігі, ұлттық-мәдени 
сипаты, ой-санасы, т.б. кеңінен кіреді. Себебі, ең бірінші 
қанаты – сөз болып, бір тұлғаның аузынан шығып, 
айтыла келе, қолданысқа түсіп, өз авторын жоғалтып, 

мақал-мәтелге айналған. Олардың шығу төркіні, дерек 
көздері белгілі бір жағдаятпен,тарихи оқиғамен, тарихи 
тұлғалардың, саяси және шығармашылық өмірінен, 
халықтың әдет-ғұрпы, наным-сенімдерімен сабақтас 
болып келеді. Әр қанатты сөзден ұлттық-мәдени 
ақпарат беретін дағдылы қалыптасқан  дүниетаным, 
ұлт ерекшелігі аңғарылады. Себебі оларда әр халықтың 
ғасырлар бойы өмірден  түйген өзіндік ақыл-ойы, 
парасат танымы, өмірлік түрлі қағидалары жатқанын  
көреміз.

Қанатты сөздер халық өмірінен, оның рухани 
мәдениетінен туындап, тілде көрініс тапқан құбылыс-
тар болғандықтан, оларды этнолингвистикалық 
тұрғыдан зерттеудің мәні ерекше. Өйткені қанатты 
сөздерді осы тұрғыдан зерттеудің  олардың шығу көзін, 
мағыналарының даму, бейнелеу  түрлері мен қалып-
тасу заңдылықтарын ашуда, олардың тіл байлығын 
дамытудағы қызметін  анықтауда теңдесі жоқ мәні бар. 
Қазақ қанатты сөздері түркі халықтарының қанатты 
сөздерімен үндесіп келсе, француз қанатты сөздері 
роман-герман тобына жататын тілдердің қанатты 
сөздерімен үндеседі. Қанатты сөздердің тілдерде пайда 
болуы  бірнеше жолдармен жүзеге асқан.

Әр ұлттың өзінің өмір сүрген дәуіріне қарай, 
күнкөріс, тұрмыс-тіршілігі сол ұлтқа тән әдет-
ғұрыптар мен салт-дәстүрлері, мәдениеті, тарихы бар.
Оның бәрі әр халықтың ғасырлар бойы өзімен бірге 
жасаған тілімен көрінеді. Сондықтан тілдегі қанатты 
сөздердің этнолигвистикалық сыр-сипатын ашу ұлттық 
дүниетанымның сыры мен ерекшеліктерін танып-
білуге септігін  тигізеді.

Қанатты сөздердің этнолингвистикалық сипатын тек 
олардың қалыптасу және шығу дерек көздерін, жалпы 

мағынасын анықтау ғана емес, сонымен бірге олардың 
құрамындағы ұлттық-мәдени компоненттердің, қанатты 
сөздер мен фразеологизмдердің арақатынасын анықтау, 
т.б. мағыналары мен мағына өзгерту жолдарын талдау 
арқылы да айқындауға болады.

Қанатты сөздерді мағынасына қарай әр түрлі жолмен 
қалыптастыруға болады: алфавит бойынша, шығу 
тегіне қарай, тақырып бойынша, құрамындағы ұйытқы 
сөздің мағынасына қарай, т.б.

Тоқсан ауыз сөздің тобықтай түйінін бір-ақ айтатын 
қанатты сөздер аз сөзден жасалғанымен көп мағынаны 
білдіреді. Киелі ойды, кең мазмұнды данышпандық 
ақыл өсиет түрінде салмақты айтатын, айтқанда да 
соншама дәл әрі ащы мысқыл, әдемі әжуасы аралас 
келіп, мақұлдататын  қанатты сөздерді пайдаланудың  
да мәні ерекше.

Қазақ және француз тілдеріндегі қанатты сөздердің 
этнолингвистикалық сипатын анықтауда «қазақ», 
«француз» лексемаларымен келетін қанатты сөздердің 
орны ерекше. Осындай ұлттық-мәдени компонент-
терді пайдаланып жүргізген этнолингвистикалық 
зерттеулердің негізгі бағыты – лингвистикалық, 
этномәдени, этнопсихологиялық, әлеуметтік мәдени, 
т.б. факторлардың тілдің дамуына тигізетін әсері, яғни, 
ұлт тілі арқылы ұлтты тану, оның болмысын, ойлау 
жүйесінің ерекшелігін анықтау болып табылады.

Ғалымдардың белгілі бір ұлт туралы айтылған 
мақал-мәтелдерге көптен назар аударғанын  Русский ни 
с чем, ни с калачем не шутит, Француз боек, да русский 
стоек, Русский задора ждет, т.б. мақал-мәтелдерді 
қарастырған «Русские в  своих  пословицах» (1;35).

Этностың танымынан туындаған қанатты сөздер- 
мақал-мәтелдер сияқты тілдердің сөздік қорында  

ғасырлар бойы қордаланып шоғырланған лексикалық 
қазына болып табылады. Олар этнос болмысына 
қатысты бағалы мағлұматтар мен құнды деректерді 
сөйлетеді. Ә.Қайдар ұсынған «Індете зерттеу» 
ұстанымын қолдана отырып, қазақ және француз 
халықтарын өзі туралы қанатты сөздердің тілде пайда 
болу уәждері мен ауыс мағыналарын қарастырғанда 
сол халықтардың ұлттық ділін түсінуге болады. Тіл 
арқылы, тілдердегі қанатты сөздер арқылы халықтардың 
ұлттық түсінігімен, ұлттық дүниетанымымен таныс 
боламыз. Әр халықтың өзі туралы айтылған мақал- 
мәтелдерінде, қанатты сөздерінде халық өмірінің 
сипаты, ұлттық психологиясы көрініс табады. Қазақ 
халқы өзі туралы: «Түбі бір түркіміз, ұраны бір 
қазақпыз; Киіз туырлықты қазақпыз; Ұранымыз  – 
Алаш, керегеміз – ағаш; Атамыз – алаш, үш жүздің 
ұрпағымыз»,- деп кейінгі ұрпаққа өз тарихы мен 
тұрмысынан мағлұмат береді. Осы өсиет сөздердің 
мазмұнына тереңірек үңілсек, түбі бір түркі жұрты бір 
одаққа біріккенде ортақ ұраны Алаш болғанын, түркі 
әлемінің ата жұртында қалыптасқан қазақ халқының 
ортақ ұранына айналғанын көреміз. Керегеміз ағаш деп 
меңзеп отырғаны киіз үйдің біздің заманымыздан  көп 
бұрын болғандығын дәлелдейді. Ал, «атамыз –  Алаш» 
ұғымына келсек, Ш.Уәлиханов зерттеулерінде «Алаш – 
ескі дәуірдегі қазақ тайпаларының жиынтық аты» дейді.
(2;111). Қазақтың байырғы шежірелерінде де Алаш сөзі 
Қазақ атауының синонимі ретінде қолданылған.

«Алаш алаш болғанда                                                                                                                       
Ала тай ат болғанда,
Таңбасыз тай, енсіз қой болғанда,
Алаша хан болғанда» дейтін сөздер Алаш 

жайындағы сөздердің меншікті мүлік қалыптаспаған, 

(малға ен мен таңба салынбаған дәуір) бейқуат тірлік 
болған заманнан келе жатқанын аңғартады. Алаш хан 
туралы көптеген аңыз-ертегілер оның ежелгі көшпелі 
тайпалардың басын біріктіріп, қара халықты соңына 
ерткен, айбары асқан адам болғанын айтады. «Қазақ» 
атауының этимологиясын анықтауға арналған көптеген 
ғалымдардың еңбектері бар. «Қазақ» деген сөздің өзі 
жазба деректерде X ғасырдан бастап кездеседі екен 
(3;12)

«Қарға тамырлы қазақпыз» мақалы  қазақ халқының 
наным-сенімі мен салт-дәстүрінде қарғаны аққу, қаз, 
қарлығаш секілді құстармен қатар кие тұтылған деген 
ой келеді. Бұл сұраққа жауап ретінде  жыл құстарының 
ішінде қарға ерте көктемде алғаш келетінін айтқан 
жөн. Яғни, қарға – көктем хабаршысы. Демек, 
тәңірге табынып, барша өмір тіршілігін табиғат 
құбылыстарымен үйлестірген көшпенділер үшін қарға 
тәңірдің елшісіне баланған. Қазақ тілінде бүгінге 
дейін жақсы көрген перзентін «қарғам» дейді, халық 
әндерінде «қарғам-ау» арнайы сөздері бар. Сондай-ақ 
«Біздің қолымызға да қарға тышар» – біз де байырмыз 
деген мағынадағы, «Қарға қарғаның көзін шұқымас» – 
іс-әрекеті, лауазымы бір адамдар бірін-бірі сатпас деген 
мағынадағы қанатты сөздер көптеп кездеседі. Ал, қарға 
тамырлы қазақпыз қанатты сөзі түпкі тамырымыз, 
арғы тегіміз ортақ деп халықты бас біріктіруге, жұмыла 
іске кірісуге шақырады.

«Киіз туырлықты қазақпыз» қанатты сөзі қазақтың 
тұрмыс-салтынан туған. Қойдың жүнінен қалың етіп 
басылып киіз үйдің керегесіне тағылған қалың киіз – 
туырлық жазда ыстықты, қыста  суықты өткізбейді. 
Баспанасы киіз болғандықтан осы қанатты сөз мақал 
болып қалыптасып, туырлықтай шыдамдымыз деген 

ойды білдірсе керек.
Осы келтірілген қанатты сөздер қазақ жік-жікке, 

ру-руға бөлініп, тіл табыса алмаған жағдайда ақыл 
берер, жол көрсетер ел ағаларын ынтымаққа, ел болып 
ту көтеруге, бір-бірін қолдап, қорғап көтермелеуге 
шақырады. «Түбіміз бір» деп ой салады, ағайын 
ағайынмен араздаспаса деп, шыққан тегін есіне салып, 
ақыл-өсиет айтады. Осындай қанатты сөздер бүгінгі 
күні де өз өзектілігін  жоғалтпағаны анық.

Француз халқының өзі туралы айтылған қанатты 
сөздері де оның шаруашылығына, салт-дәстүріне, 
мінез-құлқына, тарихи оқиғаларына, т.б. сол сияқты 
жағдайларына байланысты туындайды. Әр халықтың 
ұлттық мақтанышы бар. Француз халқы да сол сезімнен 
кенде емес. Ұлттық мақтаныш сезім бұл халықтың да 
қанатты сөздерінде көптеп көрініс табады. Француздар 
өздерін шыншыл, турашыл, сезімтал халықпыз деп 
мақтанады.

Кейбір деректерге жүгінсек, француз халқы – бақыты 
оңынан туған халық делінеді. Өмір сүріп отырған басқа 
халықтар үшін француздар –  ғажайып, таңғажайып 
әлемде өмір сүріп жатқан халық, яғни, төрт түлігі 
сай,ерекше өмір сүру өнерімен көзге түседі. Француз 
халқы өте мәдениетті, ойы ұшқыр,  тапқырлығы жоғары 
және өмір сүру деңгейінің жоғары екенін көрсетеді. 
Француз халықтарының ұлттық ерекшеліктерін анық-
тау мақсатында француз тіліндегі қанатты сөздерді, 
мақал-мәтелдерді талдай келе бірнеше ерекшеліктерді 
көруге болады:

Елтану материалдарын және тұрақты тіркестер мен 
қанатты сөздермен танысу барысында француздардың 
ұлттық асханасы сөз болады. Мәселен, «Entre le 
fromage et la poire, chacun dit sa chanson a boire», «Celui 

gui laboure le champ le mange», «Chacum vin a sa lie», 
т.б. деген қанатты сөздерден француздардың ұлттық 
азық-түлігі мен тамақтары туралы  ақпараттарды алуға 
болады. Міне, осындай мысалдардан француздардың 
ұлттық-мәдени өміріне аспаздық өнердің тән екенін 
көруге болады.

Ю.И.Рубинскийдің француздар туралы жазған 
еңбегінің бір тарауы француздардың сәнді киіну 
үлгісіне арналған. Француздар үшін «Мен қандай 
түрде боламын?» деген сұрақ бірінші орында тұрады. 
«Le savoir s`habiller est une piece maitresse du savoir vivre 
francais»,  « Savoir s` habiller fait partie de I ` art de vivre 
francais» және т.б. Сырт адамдар сөз қылып, мазаққа 
ие болмау үшін, француздар сыртқы бейнесіне ерекше 
назар аударады. Осындай ұлттық ерекшеліктерді  
«Chacum en sa beaute` se mire», «Chacum vit a` sa mode», 
т.б. деген қанатты сөздер арасынан көруге болады.

Сонымен, қай тілде болса да көкейге қонымды, 
ықшам, ұтқыр да ұтымды, бейнелі өзіндік ұлттық қасиеті 
бар тұрақты сөз тіркестері молынан кездеседі. Солардың 
ішінде құрылымы жағынан да, компоненттерінің 
байланысу тұрғысы жағынан да  әр түрлі болып келетін 
аз  сөзбен көп мағына білдіре алатын қанатты сөздердің 
орны ерекше.

Қай тілде болмасын қанатты сөздер өзіндік қайнар 
көзі, тарихи даму жолы бар, сыры мол тілдік қазынаға, 
жалпыхалықтық  ұлттық рухани байлыққа жатады.

Олардың шығу тарихы, қалыптасу кезеңі, көмескі 
тартқан іздері, қыры мен сыры тек халық өмірімен 
байланыстыра қарағанда ғана айқын аңғарылады. 
Сондықтан да қанатты сөздерді этнолингвистикалық 
тұрғыдан зерттеудің ғылыми-танымдық әрі практика-
лық мәні зор.

ТарМУ-дың магистранты.

АҚЫН ӨЛЕҢДЕРІНДЕГІ 
ДИДАКТИКАЛЫҚ САРЫН МЕН 

ТӘЛІМ-ТӘРБИЕ

Егемендік халқымызға бұрын есімі белгісіз болып 
келген өнер иелерін тануға жол ашты. Әлеуметтік, 
қоғамдық мәселелер төңірегінде кесекті ой айтып, 
саналы ғұмырларын елінің мұң-мұқтажын жырға 
қосуға арнаған ақындар арасында Тараз топырағында 
туып өскен Әмірқұл Мырзақұлұлы (1924-1998 ж.ж.) 
да болды. Ақынның артында  екі поэмасы, қырыққа 
жуық  толғау-термелері, жүзден аса түрлі тақырыптағы  
лирикалық шығармалары, қанатты нақыл сөздері мен  
мақал-мәтелдері қалып отыр.

Енді педагогикаға келер болсақ, тәрбие түрлері 
мынадай болып табылады: азаматтық-патриоттық, 

құқықтық және полимәдениеттік тәрбие, өзін-өзі 
тану мен өзін-өзі дамыту қажеттілігін қалыптастыру, 
сонымен қатар рухани-адамгершілік тәрбиесі өзіндік 
сананы дамытуға жағдай жасауды, жеке тұлғаның 
әдеп ұстанымын, оның  қоғам өмірінің нормалары мен 
дәстүрлерімен келістірілетін моральдік қасиеттерін 
және бағдарларын қалыптастыруды болжайды. Осы 
ретте әдеби тұлға Ә.Мырзақұлұлының  «Білімдіден 
ақыл шығар, ақылдыдан  нақыл  шығар» дегендей, 
ақынның әр түрлі жайттарға  байланысты  толғаулары 
нақыл түрінде  де  айтылады, яғни,  бұл  халық  
даналығының  ұйытқысы  ақыл, әдетте, білімді, білгір, 
көкірегі кең, көңілі  көрікті, ойшыл адамдардан  шығады, 
ал  ақылды, ойшыл  адамдардан елге  өсиет-өнеге  
болып  қаларлық нақыл  сөздер туындайды. Ақылдың 
ұйытқысы, мәйегі, асыл маржаны – нақыл сөздермен 
өрнектей білу Әмірқұлдың ақындық талантының бір  
қырын көрсетеді:

Сөз  айтсаң  түсінеді  ақылдыға,
Ақыл мен    барлық  іске  батыл  шыда.
Әр  кезде  әр  істің  орны  болар,
Есіңе  тұмардай тұт нақылды  да.
Жас ұрпақтың азамат болып қалыптасуы, оның 

шығармашылықпен дамуының түп тамыры тәрбиеден 
бастау алып ол Қазақстанның ертеңі  мен  еліміздің 
ұлттық қауіпсіздігі, қоғамның құндылық бағдарлары 
жайлы сөз қозғағанда тәрбие     проблемалары ерекше 
назар аударуды қажет етеді.

Отбасы тәрбиесі адамдар арасындағы оңтайлы кө-
ңіл-күй қарым-қатынасы  арқылы адамгершілік, рухани 
және гуманитарлық құндылықтарға басымдық беруде 
әлеуметтік-тарихи тәжірибені  таратудың анықтаушы 
құрамдас бөлігі  болып саналады. Қазақстандық 

қоғамның жалпы сұранысы және халық дәстүрлері, 
әлемдік және ұлттық мәдениет негізінде құрылған 
балалар мен жастарды жалпы адамзаттық және ұлттық 
құндылықтарға бағдарлау бірінші қатарға қойылады. 
Әмірқұл Мырзақұлұлының термелері тақырыбы 
жағынан ауқымы өте кең, қазақ халқының болмыс-
бітіміне, қадір-қасиетіне, мінез-құлқына, кешкен  
ғұмырының бүгінгісі мен болашағы  төңірегінде сан  
алуан құнды пікірлер айтып, жастарды имандылыққа, 
адал еңбек етуге, саналы білім алуға, сонау ежелден  
келе жатқан ата-бабамыздың асыл қазынасы – салт-
дәстүрімізді қадірлеуге, ұлттық тәрбиемізді сақтауға 
шақырады. Бірлікке, татулыққа шақырған шумақтары 
да аз емес:

Шаттықпен жайнай түссін отбасымыз,
Бірлікке ақ ниетпен топтасыңыз.
Бір емес, бәрімізге ортақ болар
Сыры мол, берері көп жоқты ашыңыз [1].
Өзін-өзі тану жастарға қоршаған ортаны түсінуге, 

оған өзінің қатыстылығын саналы сезінуге, қоршаған 
ортаға өзінің көзқарасын жалпы адамзаттық құндылық 
ұстанымында жүйелеу,  өзінің өмірлік ұстанымын 
анықтауға көмек беру үшін қажет. Өзін-өзі тану  
өзін дамытудың, жеке тұлғаның дербес белсенділік 
көрсетуінің, өзінің қабілеті мен әлеуеттік мүмкіндігін 
ашудың қажетті шарты болып табылады. Өзін-өзі 
тану  нәтижесінде адам өзінің дербес өсу және өзін-өзі 
жетілу қабілетіне ие болады. Сөйтіп адам толысуын, 
өмір рахаты мен  оның мәнін жете түсінеді.  

Экологиялық тәрбие адамның бойына табиғатқа 
әдепті көзқарастың және  оған   қарым-қатынастың 
қалыптасуы мен дамуын,  табиғи ресурстардың 
жағдайына жеке жауапкершілік сезімін және  адамдар-

дың олармен парасатты іс-әрекеттерін болжайды. 
Ақынның жан-дүниесінің  тазалығы, Жер-анаға 
жанашырлығы бүкіл  адамзатқа бейбіт өмір тілегімен  
сүруімен сабақтастырып, жауыздардың  ессіз  
харакетінен пайда  болатын  табиғаттың тажалы – 
өрттен қорғайды.

Адамдар, сөндіріңдер, тажал отын,
Бір тұтанса әлемді алар, жетпес ырқың.
Жер – анаң сені де ойлап күңіренді ғой,
Өртенбек абайсызда тисе шырпың.
Экологиялық тәрбиенің негізі, алдымен, қоршаған 

ортаны және халықтың денсаулығын қорғауды, елімізде 
экологиялық жағдай туралы халықты ақпаратпен 
қамтамасыз етуді көздейді.  Бірталай  лирикаларында  
ақын  табиғатпен  сырласып, тілдескендей  болады. 
Сұлу  табиғат  құшағындағы  адамның, жастардың  
бақытын  қуанышпен  жыр  етеді. Ол  табиғатты  
жалаң  суреттемейді, адам  әрекетіне, адам  тіршілігіне  
байланысты  алып  бейнелейді. Әмірқұл ерінбей, 
жалықпай  тер  төгіп, бейнеттену арқылы  еңбегінің 
тәтті  жемісін көріп, жаны рахат күй кешті. Оның 
ақындық жүрегі мұны жырламай  тұра  алмады, әрі оны  
азаматтық  парызым деп  санады. Оларды толғау, терме 
ретінде  артында  қалған  ұрпаққа   игілікке толы істерін 
үлгі ете қағаз  бетіне түсірді.

Жатырмын   «Ашылқайнар»  аясында,
Пейіштей  дем  алатын  жай ашуға.
Көзімнің   тірісінде    көрсем  екен
Талайдың  дем  алғанын  саясында.
Эстетикалық тәрбие рухани-адамгершілік құнды-

лықтарды әсемдік арқылы, көркем мәдениетпен 
халықтар мен  дәуірдің   әлемдік көркем құндылықтары 

арқылы, ұлттық және жалпы адамзаттық құндылықта-
рын зерделеу арқылы қалыптастыруды көздейді. Адам 
бойында   қазіргі кезең  дамуының маңызды міндеттері 
болып саналатын өнер құралдары арқылы анағұрлым 
жоғары сана-сезімді, тұжырымдамалы ойлауға 
қабілетті, әлемді тұтас бағамдай білетін, өзінің дербес 
шығармашылық қызметімен әлемдік құндылықтар 
туралы танымын толық іске асыратын, ұжымда жұмыс 
істеуге бейімді, мәдениет әлемінде және адамдармен 
қарым-қатынаста ұстамды азамат қалыптастыру – 
ортақ міндет.  Поэзия  адам  жанының  сырларын  аша  
отырып, оның  рухани  бейнесін  сомдауда  ерекше  
қызмет  атқаруы  тиіс, ол  үшін  поэзия ең  алдымен  
шын  мағынасындағы  өнер  дәрежесіне  көтерілуі  шарт  
деген  ұғым – Ә.Мырзақұлов   шығармашылығында 
мықты  орын  тепкен  эстетикалық  ұстаным. 
Онда ақынның  поэзиядағы көркемдік  мұраты 
мен  қарапайым өмірдегі ұстанған қағидалары, жан 
дүниесінің эстетикалық сұлулығы, романтикалық асқақ 
армандарын бейнелейтін  суреткерге тән  жанды музасы 
да  бар. Ол  – ақынның таудай талабының  арқасында  
неше түрлі жеміске толған Ашылқайнар бағы. Бұл 
жайында жазылған ақынның бірнеше  өлеңдері де бар. 
Олар: «Жер  анаң  қандай шәрбәтті», «Ашылқайнар», 
«Жатырмын  Ашылқайнар  аясында», «Тер  төксең  
тұрмысың да  болар сұлу»

Қоңыраудай бұлақ   үні  сылдыр   қаққан,
Жақсылықтың  нышанындай  таңда  атқан.
Өмірінде  еш  уақытта  кемдік  көрмес
Адамның  жанын  салып  сені  баққан.
Еңбек және экономикалық тәрбие балалардың, 

жасөспірімдердің және жастардың өзіне-өзі қызмет 

көрсету шеберлігін және дағдыларын, еңбек қызметінің 
сан алуан түрлеріне адалдықпен,  шығармашылық 
және жауапкершілікпен қарап, ұжымда, топта жұмыс 
істей білу икемдігін қалыптастырады, адамның жеке 
шеберлік, белсенді және болмысымен беріліп іс-әрекет 
жасау, қажетті ресурстарды жұмылдырып,   істің мәнісін 
дұрыс бағалап, өз іс-әрекетінің қажетсіз қалмауына 
мән беріп, олардың түпкілікті тиімділігін  тиянақтап, 
жаңа өндіріс және қоғам жасауды көздейді. Ақын  нені  
жырласа да сезіммен, асқақ рухпен жырлайды. Оның 
лирикасы – адамды жақсылыққа үміттендіріп, еңбек  
етіп, оның рахатын көруге  шақыратын болашаққа  
деген, жарқын көзқарасқа деген сезімін  көкейде  
қалыптастырып, алға жетелейтін оптимистік бағыттағы 
өлеңдер. Әмірқұлдың мұндай  парасат-пайымы жоғары 
деңгейде  болып, жеке басының емес, халықтың 
мұң-мүддесін ойлап, шығармаларын гуманистік ой 
пікірде  өрбітуі – дана Абайдың ұстаздық әрі  ақындық  
мектебінен алған  үлгі деп  ұғынуымыз  қажет. Себебі, 
Абайдың да  афоризмдік топтамалары адамдық  мораль 
мәселесін  алға қойғанын мынандай  нақыл  сөздерінен  
әбден  байқауға болады: «Өз  қайратыңа  сүйеніп 
еңбегіңді сау, еңбек  қылсаң, қара  жер де береді, 
құр  тастамайды. Ақынның  тағы  бір  ерекшелігі  – 
табиғат пен  еңбекті жай байланыстырып  қана  қоймай, 
адамзаттың жер төсінде  еңбек етуі  арқылы  табиғаттың 
өлшеусіз сыйына кенеліп, көсегесі көгере түсетіндігін  
жырға тиек етеді: 

Еңбектеніп   тер  төксең
Мейірі  түсер  жер-анаң,
Арайлап  нұры  бұл  көктем
Жоқтан  барды  құратқан.

           Теріңді  төгіп  іс  қылсаң,
           Шәрбаттың  суын  ішерсің.
           Іс  қылуға   қымсынсаң,
           Қайғы-мұңға  түсерсің
Бұл  тақырыпта жазылған өлеңдері: «Көктем», 

«Ашылқайнар», «Наурыз», «Жер  анаң қандай 
шәрбәтті», «Тер  төксең тұрмысың да болар сұлу».

Адам сағат сатып ала алса да, уақытты сатып 
ала алмайды. Мынандай қызу заман ағымында 
мүмкіндігінше қазақ деп ұрандатқан, иманды, білімді, 
еңбекқор   жастардың азайып қалмауы керек. Ол да – 
біздің қолымызда.  

Резюме
Научная статья посвящена творчеству А.Мырзакулы. 

В данной статье рассматриваются разносторонние 
воспитания будущего поколения, проблемы и пути их  
решения.

Resume
The article is devoted to A.Mirzakulov`s creative work. 

It is discussed the the different ways of bringing the young 
generation and the prodlems of their solving.

1. Әмірқұл Мырзақұлұлы. Шығармалар жинағы. 

4. Қ.Өмірәлиев. Абай  афоризмі. А., «Қазақстан», 

Рухани уыз

                                                  Құралай МОЛДАХМЕТҚЫЗЫ,
                                                               Абай атындағы негізгі 

мектептің мұғалімі.
Павлодар облысы,

                                                                                Железин ауданы.  

МЕКТЕП, ОТБАСЫ ЖӘНЕ ҚОҒАМ

Бала – өміріңнің  жалғасы, ертеңгі жарқын бола-
шақтың, ел мен жердің иесі. Өсер ел бірінші кезекте 
ұрпағын ойлайды. Ертеңіміз – жастар дер болсақ, 
сол жастар – жас шыбық, қалай исең, солай иілуге 
әзір. Жастардың ойын да, бойын да түзу өсіруге 
мектеп, отбасы және қоғам бірігіп бар күш-жігерімізді 
салуымыз қажет-ақ. Өркениетті ел боламыз десек, осы  
үлкен ошақтың үш тұғырын тең және бекем ұстауымыз 
керек. Ата-ана – мектеп – қоғам. Бала – алтын қазына. 
Тайқазанды асыл қазынаға толтыруға, оның шайқалмай, 
игі ниетпен жұмсалуына үш жақ бірдей мүдделілік 
танытып ұмтылса – мақсатқа жетерімізге дау жоқ. 
“Жасында берген тәрбие – жас қайыңды игендей” 
дейді халық қағидасы, олай болса, кейіннен берген 
тәрбие есекке ноқта ілгендей, қанша қақпайлағанмен 
қатерге ұрындырмай қоймайды. Отбасында түзу тәрбие 
көрмей, жаман қылыққа әдеттеніп өскен баланы тек 
мектеп қана түзетеді деу – ессіздік. Оған ата-ана, бүкіл 
қоғам болып жұмылғанда ғана игі нәтижесін беруі 
мүмкін. Отбасында тәрбиесіз, әдепсіз, есер болып 
өскен баланың мектепке келген соң “ұрыншақтығы 
қалғанмен, қыршаңқылығы қалмайды”. “Тез қасында 
қисық ағаш жатпайды”,- дейді халық қағидасы. “Тез”  

дегеніміз бір жақты болмайды, тезге салу үшін жан-
жағынан қапсыра ұстайтын ата-ана-қоғам-мектеп  
ынтымақтасқан құдіретті құрал болуы керек. Отбасында 
түзу тәрбие көрмесе, теледидардан көргені сұмдық пен 
сорақылық болса, көшеде бұзақылардан аяқ алып жүре 
алмаса, көргенін істеп, көргенсіз болмасқа лажы жоқ. 
Шыр етіп сәби дүниеге келген сәттен бастап ата-ана 
алдында нәзік те қиын, қыр-сыры мол үлкен қоғамдық 
міндет тұрады. Ол – бала тәрбиесі. Бала тәрбиесінде 
алғашқы ұстаз – ата-ана. Бала үшін үй ішінен, ата-анадан 
артық тәрбиеші жоқ. Ата-аналардың көбі жұмысқа ерте 
кетіп, жұмыстан немесе қонақтан кеш келеді. Бала 
тәрбиесі түгіл, оған қарауға уақыт жетпейді. Дүниеге 
келген сәби қалай өсіп жатыр? Оны кім өсіріп жатыр? 
Сіз ойланып көріңізші, ең болмаса, күн сайын бір 
сағат балаңызбен бірге болып көрдіңіз бе? Осы сұрақ, 
шынында, таң қаларлық емес пе? Теледидардан бала 
санасын улайтын фильмдер көп көрсетілуде. Осындай 
фильмдерді шығаратынын қалай түсінуге болады? 
Ал, теледидар арқылы еліктеушіліктің әсерімен оның 
зардабы өскелең ұрпақтың санасын уламасына кім 
кепіл?  Олай болса, бүкіл қоғам болып, мемлекет, 
мектеп, ата-ана, ақпарат құралдары болып осы ұлы 
істі түзетуге ынтымақтасып кіріссе, алынбайтын қамал 
жоқ. Заманымыздың заңғар жазушысы М.Әуезовтің 
“Ел болам десең бесігіңді түзе” деген нақыл сөзінің 
мәні тереңде жатыр. Яғни, болашақ тізгінін ұстары, 
елінің ертеңі болар, халқының үмітін ақтай білетін дені 
сау, білімді де саналы жас ұрпақты өсіру талабынан 
туындап отырады. “Отан отбасынан басталады” деген 
қастерлі сөз бар халқымызда. Адам бойындағы ең асыл, 
ең жақсы қасиеттер өскен орта арқылы қалыптасады. 
Әрбір ата-ана – өз балаларының тұңғыш тәрбиешілері, 

ата-ананың әрбір іс-әрекеті – балаға үлкен сабақ. Кей 
жағдайда ата-ана баланың көзінше қызыл өңеш боп 
бажылдасып, өжектесіп жатады. Алғашқы қателігіміз 
– осы. Анасын балағаттап, ұрып жатқан әкесін көрген 
баланың мінезі бүлініп, сыртта да соны жасайды. 
Отбасының тыныштығы, бір-бірімен сыйластығы 
сәбиге ерекше әсер етеді. Теледидардан көрген неше 
түрлі саны бар да, сапасыз фильмдер де бала санасын 
тез улап, еліктейтінін аңғармаймыз. Отбасы тәрбиесінен 
гөрі теледидар тәрбиесі басым болып тұрған жайымыз 
бар. Содан соң ол бала түзге шығып, теледидардан 
көргенін еліктеушіліктің әсерінен жүзеге асырып, тіпті, 
оны өзіне дәреже көретінін қайтесің?! Содан келіп 
бойында ата-анасын тыңдамау, сыйламау сияқты дөрекі 
қасиеттер пайда болып, бала әкеге қол көтерсе – таң 
қалмаңыз. Кейбір ата-аналар балаларының тәрбиесіне, 
оқуына көңіл бөлмей, күнделікті не істеп жүргенін 
қадағаламай, бір күні баласының жаман жолға түсіп 
кеткенін білгеннен кейін мектепке барып, мұғаліміне 
айқайлайды, сонда, оның ойынша, мектеп жасындағы 
жасөспірімдерді  тек  мектеп  ғана  тәрбиелейді  деген 
ұғым тұрады. Бала мектепте 4-5 сағат ғана болады, ал 
қалған уақытын үйде өткізеді емес пе? Қазіргі кездегі 
жасөспірімдердің байқаусызда жаман жолға түсіп кетіп 
жатқанының бірден бір себебі – осы. Халқымыздың 
сан ғасырдан бергі даналығына құлақ ассақ, “Адамның 
бақыты – балада” деген екен. Кез келген адам өзі өмір 
бойы қуып жете алмайтын бақыт деген құдіретті сөздің 
өлшемі өмірінің жалғасы – ұрпағымен келетініне мән 
бермеуі мүмкін. Біреу бақытын байлықтан тапқысы 
келсе, екінші біреуі даңқ пен атақтан, мансап пен 
қызметтен іздестіреді. Мұның бәрі – түсінген адамға 
қолдың кірі сияқты нәрсе. Адамға нағыз бақытты 

тәрбиелі ұрпағы ғана сыйлай алады. “Адам ұрпағымен 
мың жасайды”  деген сөз тегін айтылмаса керек. Олай 
болса адам өмірінің мәні – өз ұрпағы. “Бірлік болмай, 
тірлік болмас” демекші, ел болашағын ойласақ – ертеңгі 
болашақ иелерінің тәрбиесін ойлайық. Қазақстанның 
дамуына үлес қосатын, әлемдік өркениетке көтерілетін 
білімді де мәдениетті, парасатты, денсаулығы мықты 
азамат тәрбиелеп шығару – қоғам, мектептегі ұстаздар 
мен ата-аналар қауымының бүгінгі таңдағы баға жетпес 
міндеті.

Әсия МАРАТҚЫЗЫ,
Алматы қаласындағы

№8 мектеп-интернатының 
мұғалімі.

МАҚАЛ-МӘТЕЛДЕР – ТӘЛІМ-
ТӘРБИЕ ҚҰРАЛЫ

(5-сынып)

Сабақ мақсаты: білімділік – мақал-мәтелдер – 
халық даналығының тіл байлығының алтын қазынасы 
екенін түсіндіру; дамытушылық – оқушыларға мақал-
мәтелдің айырмашылығын өздігінен ажырата білуге 
дағдыландыру, сөйлеу мәдениетін дамыту; тәрбиелік – 
мақал-мәтелдерді пайдалана отырып, ой түйінін шеше 
білуге, халқымыздың рухани байлығын бағалауға 
тәрбиелеу.

Түрі: жаңа сабақ. Әдіс-тәсілі: түсіндіру, сұрақ-жауап, 
іздену, топтық жұмыс, тест жұмыстары. Көрнекілігі: 

оқулық, үлестірмелі қағаз, мақал-мәтелдер тізбегі, тест 
тапсырмасы.

Сабақтың барысы.
I. Ұйымдастыру кезеңі:
- Сәлемдесу.
- Оқушыларды түгелдеу.
- Зейінін сабаққа аудару.
II. Үй тапсырмасын тексеру.
Арнайы сұрақтар арқылы өтілген тақырыпқа 

пысықтау, дәптерлерінен үйге берілген жаттығуды 
тексеру.

- Тұрақты тіркес дегеніміз не?
- Тіркестегі сыңарларының орнын ауыстыруға бола 

ма?
- Мысал келтір.
III. Жаңа сабақ.
Бүгінгі біздің жаңа сабағымыздың тақырыбы: 

«Мақал-мәтелдер – тәлім-тәрбие құралы». Сабақтың 
мақсатымен таныстырамын.

Мақал-мәтелдер – халық даналығының рухани 
қазынасы. Олардың көбі – өмірден алынған өмір 
шындығы мен ақыл-өсиеті. Халықтың кейінгі ұрпаққа 
қалдырған өмір сүру ережесі десек те болады. Себебі, 
кез келген мақал-мәтелді алсақ, адамды жамандықтан 
сақтандырады, жақсылыққа тәрбиелейді.

Мақал мен мәтелдер – талай жылдар мен ғасырлар 
бойы қалыптасып, тұрақталып қалған тіркестер. Бұлар 
тұрақты тіркестерге жақын болып келеді. Аз сөзбен көп 
мағынаны білдіреді.

Мақал мен мәтелдің өзіндік ерекшеліктері бар. 
Мақалдарда ой түйінді пікір, өсиет, ереже тәрізді болып, 
көбіне ауыспалы, астарлы мәнде тұжырымдалып 
айтылады. Мысалы: Кең болсаң, кем болмайсың.

Мәтелдің мақалдан айырмашылығы мағынасы ашық 
болмай, тұспалды айтылады, сөйлемнің аяқталмай 
толымсыз болып келуі. Мысалы: Нар тәуекел – ер ісі.

2. Тақтамен жұмыс:
Тақтадағы көрнекіліктегі мақалды тез оқып беру. 

Мақсаты: логикалық ойлау қабілетін дамыту. Шарты: 
сағат тілі бойынша екі әріпті қалдыра отырып оқысаң, 
мақал-мәтелді оқисың.

                             а    - 
                          н          қ 
                       п                к 
                    н                       а 
                 ы                             а 
                     а                       і 
                        ы               л
                             т       з 
                                 т 
Міне, «Кітап – алтын қазына» деген мақал-мәтел 

шықты. Енді оқулықпен жұмыс жүргіземіз.
3. Оқулықпен жұмыс: 123-жаттығу (ауызша)
I. Әр түрлі тақырыпқа айтылған мақал-мәтелдерден 

үлестірмелі қағаз таратамын.
II. Мына мақал-мәтелді аяқтаңдар (Тақтаға ілінеді)
1. Еңбек етсең ерінбей, ... (Тояды қарның тіленбей)
2. Ер жігіттің екі сөйлегені өлгені, ... (Еменнің иілгені 

сынғаны)
3. Туған елдей ел болмас, ... (Туған жердей жер 

болмас)
4. Білгенің – бір тоғыз, ... (Білмегенің – тоқсан тоғыз)
5. Айдағаның бес ешкі, ... (Ысқырығың жер жарады)
6. Ұлық болсаң – ... (кішік бол)
7. Дос жылатып айтар, ... (Дұшпан күлдіріп айтар)

III. Ойын «Сыңарын тап».
Мақсаты: мақал-мәтелдер мен тұрақты тіркестердің 

сыңарын табу. Ойынға екі топ қатысады.
1-топ – жоғалтушы.              2-топ – табушы.

1. Жүрегінің түгі бар                   Ойлаған ойды,
                                                       қыстаған тұрмыс 
                                                       аздырады.
2. Көзі ашық                                 Ешкім батыр болып
                                                       тумайды.
3. Қабырғаңмен кеңес                 Оқыған қара суға
                                                       қарсы жүзер.
124-жаттығу (жазбаша).
Мақалды бір бөлек, мәтелдерді бір бөлек жазу.
4. Логикалық ойлау. Өздері білетін мақал-

мәтелдерді айтқызу.
Қорытынды. Тест тапсырмасы арқылы қорытынды 

жасау.
1. Мақал-мәтелдерді толықтыр.
«Отан – ... басталады».
а) үйден;     ә) отбасынан;   б) жерден.
2. «Кітап – ... қазына».
а) алтын;    ә) күміс;    б) ой.
3. «Оқу – білім бұлағы, ... – өмір шырағы».
а) білім;    ә) өнер;    б) ғылым.
4. «Отансыз адам – ормансыз ...».
а) торғай;    ә) бұлбұл;    б) ағаш.
5. «Дос жылатып айтар, ... күлдіріп айтар».
а) дос;    ә) көрші;    б) дұшпан.
Бағалау. Сабақ соңында тест орындап, оқушылар 

бағалау парағы арқылы бірін-бірі бағалайды. Белсенді 
қатысқан оқушыларға баға қойылады.

Үйге: 125-жаттығу, ереже жаттау.

В мире педагогики

                                                        Сауле БЕГАЛИЕВА,
заведущая кафедры русской 

филологии для иностранцев,
доктор педагогических наук, 
профессор КазНПУ им.Абая.

О  КОМПЕТЕНТНОСТНОМ 
ПОДХОДЕ В ОБРАЗОВАНИИ

О вершинах профессионализма учителя в 
прошлом столетии выполнены фундаментальные 
труды: о профессиограмме учителя (Н.В. 
Кузьмина, В.А.Сластенин, О.А. Абдуллина и др.), 
о профессионально-значимых качествах учителя 
(Н.Д. Хмель и ее научная школа). Однако, социально-
экономические реалии нового времени предъявляют 
вызовы к переосмыслению накопленного научного 
багажа о профессионализме педагога. В этом плане 
значимым является компетентностный подход, 
развивающийся в последнее время как в области 
образования в целом, так и подготовки будущих 
учителей.

Компетентностный подход положен в основу 
обучения учащихся в 12-летней школе, переход к 
которому готовится и в Республике Казахстан. 

В «Концепции 12-летнего среднего общего 
образования в Республики Казахстан», разработанной 
в соответствии с законом РК «Об образовании»; 
«Стратегическим планом развития Республики 
Казахстан до 2010», Государственной программой 

развития образования в РК до 2010 г., Посланием 
Президента Республики Казахстан Н.А.Назарбаева 
к народу Казахстана «Казахстан на пути ускоренной 
экономической, социальной и политической 
модернизации», Совещанием министров образования 
европейских стран в Болонье, рекомендациями 
ЮНЕСКО по непрерывному образованию,  
сформулирована главная цель: «Формирование и 
развитие образованной, творческой, компетентной 
и конкурентоспособной личности, способной 
жить в динамично развивающейся среде, готовой к 
самоактуализации как в своих собственных интересах, 
так и в интересах общества» [1]. В соответствии с данной 
целью ожидаемые результаты определены в следующих 
ключевых компетентностях выпускника: ценностно-
ориентационная; культурологическая; учебно-
познавательная; коммуникативная; информационно-
технологическая; социально-трудовая; компетенция 
личностного саморазвития.

Компетентностный подход, тесно связанный 
со всеми вышеизложенными, является ведущей 
парадигмой в определении цели, содержания, 
результатов образования. Как отмечено выше, долгие 
годы результатом образования считалась система 
знаний, умений и навыков (ЗУН). Этот результат 
включал теоретическое обоснование, иерархию знаний, 
умений и навыков, отраженных в учебных программах, 
соответствующих методик их формирования, контроля 
и оценки. Еще и сейчас эта парадигма результата 
образования считается аксиомой для многих учителей, 
родителей, педагогической общественности. На смену 
этой парадигме должно прийти понимание того, что 

содержание образования (соответственно технологии 
обучения) должны быть направлены на такое 
развитие личности выпускниками школы, которое 
позволило бы найти свое место в мире бизнеса, быть 
конкурентоспособным, быть гражданином и патриотом 
Республики Казахстан, иметь ведущие нравственно-
этические и эстетические ценности, вести здоровый 
образ жизни и др. То есть результатом образования 
средней общеобразовательной школы должна быть 
интегративная личность. Говоря о парадигме такого 
результата образования, ученые все больше склоняются 
к мысли о том, что выпускники школы должны быть 
компетентны в ведущих составляющих интегративной 
личности. Таким образом, при разработке нового 
Госстандарта содержания образования, прежде всего, 
необходимо сформировать в качестве его результата 
ключевые компетенции. И так как вводится в научный 
оборот новая дефиниция, то необходимо вникнуть в ее 
сущность. 

В «Словаре русского языка» термин «компетенция» 
трактуется как «область вопросов, в которых кто-либо 
хорошо осведомлен: «Компетентный, обладающий 
основательными знаниями в какой-либо области; 
знающий» [2].

Понятие «компетенция» в образовании 
сформировалось в 70-х годах прошлого века в США 
применительно к теории языка, трансформационной 
грамматике. Автор данного нововведения Н. Хомский 
предлагает четко различать компетенции между знанием 
своего языка говорящим, слушающим и употреблением, 
т.е. реальным использованием языка в конкретных 
ситуациях. Именно «употребление» и есть актуальное 

проявление компетенции в области освоения языка 
связано с личным опытом, формированием умений 
и навыков. В работе Р. Уайта, отмечает И.А. Зимняя, 
категория компетенции содержательно наполняется 
собственно личностными составляющими, включая 
мотивацию.

Таким образом, уже в 70-х годах прошлого века 
было заложено понимание дефиниции «компетенция» 
и «компетентность». Основываясь на анализе работ по 
проблеме компетенции и компетентности (Н. Хомский, 
Р. Уайт, Дж. Равен, Н.В. Кузьмина, К.А. Маркова, 
В.Н. Куницына, А.В. Хуторской, Н.А. Гришанова и 
др.). И.А. Зимняя прослеживает этапы в становлении 
компетентностного подхода в образовании:

- введение дефиниции в научный оборот в виде 
языковой, коммуникативной компетентности (1960-
1970 гг.);

- использование категории «компетентность» в 
управлении, менеджменте, в обучении общению и др. 
(1970-1990 гг.);

- определение сущности компетентности, его 
содержания (1990 и последующие годы) [3].

Предпринимаются попытки определить виды 
компетентности. У авторов встречается различное 
число этих компонентов, составляющий, например, 
профессионализм специалиста (по Дж.  Равену, их 37).

Оценивая положительно и соглашаясь с 
автором, полагаем, что в его интерпретации видов 
компетентности соседствуют рядоположенно 
такие интегративные качества, как «готовность», 
«способность», «нравственные качества», кроме 
того, перечисленные «виды компетентности», скорее 

всего, относятся, как составляющее к различным 
группам компетентности, например, коммуникативная, 
интеллектуальная, профессиональная и др. Другими 
словами, предложенная Дж. Равеном номенклатура 
видов компетентности нуждалась в дальнейшем 
исследовании (отметим, что его работа вышла в свет в 
1984 году).

И не случайно в дальнейшем эта проблема продол-
жала исследоваться и дала более конкретные результаты 
для образования. Так, Совет Европы (1996 г.) выделяет 
стратегическую, социальную, социолингвистическую, 
языковую, учебную компетентности.

В России в эти же годы категория компетентности 
начинает применяться в контексте профессиональной 
деятельности учителя. Известный ученый, в течение 
многих лет исследующий деятельность педагога, 
Н.В.Кузьмина рассматривает компетентность как 
свойство личности.

Профессионально-педагогическая компетентность, 
по Н.В.Кузьминой, включает пять видов или групп 
данного феномена:

1. «Специальная и профессиональная компетент-
ность в области преподаваемой дисциплины;

2. Методическая компетентность в области способов 
формирования знаний, умений учащихся;

3. Социально-психологическая компетентность в 
области процессов общения;

4. Дифференциально-психологическая компетент-
ность в области мотивов, способностей учащихся;

5. Аутопсихологическая компетентность в области 
достоинств и недостатков собственной деятельности и 
личности» [1]. 

В это же время появляются публикации по 
проблеме компетентности в социальной психологии. 
Так, привлекает внимание книга Л.А.Петровской 
«Компетентность в общении», в которой 
рассматривается коммуникативная компетентность, а 
также специальные тренинги для формирования этого 
свойства личности. 

А.К.Маркова (1993, 1996 гг.) в структуре профессио-
нальной компетентности учителя выделяет четыре 
блока:

« а) профессиональные (объективно необходимые) 
психологические и педагогические знания;

б) профессиональные (объективно необходимые) 
педагогические умения;

в) профессионально психологические позиции, 
установки учителя, требуемые от него профессией;

г) личностные особенности, обеспечивающие 
овладение учителем профессиональными знаниями и 
умениями» [4]. 

В более поздних работах А.К.Маркова 
выделяет специальную, социальную, личностную 
и индивидуальную виды профессиональной 
компетентности учителя [5].

Исследование профессионально-педагогической 
компетентности в эти же годы было продолжено 
Л.М.Митиной. Педагогическая компетентность, по 
ее мнению, включает «знания, умения, навыки, а 
также способы и приемы их реализации в развитии 
деятельности, общении личности». Автор выделяет 
две подструктуры компетентности: деятельную и 
коммуникативную [6].

Оценивая в целом положительно изложенный 

материал о профессионально-педагогической 
компетенции учителя, полагаем, что существенный 
вклад в понятие профессионализма педагога вносит 
казахстанский ученый Н.Д.Хмель. Ведущая идея 
профессионализма (компетентности) учителя 
связана автором с объектом деятельности учителя 
– целостным педагогическим процессом. И 
поэтому «цель профессиональной подготовки, 
ее результат свидетельствует о том, что каждый 
человек, овладевающий профессией, сталкивается 
с тремя аспектами – содержательным, личностным 
и процессуальным (технологическим).  То есть в 
процессе профессиональной подготовки решаются 
задачи, связанные с  определением того, что 
должен знать специалист в соответствии с кругом 
обязанностей, как эти знания он будет применять 
в своей профессиональной деятельности, какими 
качествами личности должен владеть, чтобы знания и 
умения давали максимальный результат» .

В последующие годы проблема компетентности 
характеризуется рассмотрением ее в более глобальном 
плане, относящемся не только к профессиональному 
образованию, но и в целом к образованию подрастаю-
щего поколения. Вопросы ключевых компетенций 
как результата образования обсуждаются на форумах 
Европейского сообщества (Совет Европы) и всего 
Мира (ЮНЕСКО), и находят отражение в документах 
вышеназванных организаций. Так, в материалах 
ЮНЕСКО очерчивается круг компетенций, которые уже 
должны рассматриваться всеми как желаемый результат 
образования. В докладе международной конференции 
для XXI века «Образование: сокрытое сокровище» Жак 



72

Делор сформулировал «четыре столпа», на которых 
основывается образование: научиться познавать, 
научиться делать, научиться жить, работать сообща (в 
группе) [7]. В этих четырех стратегических задачах, 
по сути определены ключевые компетентности 
как результат образования, т.е. не только получить 
систему научных знаний, но и научиться применять 
их на практике, чтобы приобрести квалификацию, в 
более широком смысле компетентности, которая дает 
возможность справляться с различными ситуациями; 
постоянно учиться, чтобы быть на уровне требований 
времени; работать в группе, так как  чаще всего в 
реальной жизни результатов человек добивается 
именно в группе единомышленников.

В том же году (1996 г.) на симпозиуме в Берне по 
программе Совета Европы был поставлен вопрос, 
что для реформ образования существенным является 
определение ключевых компетенций, которые должны 
приобрести учащиеся как для успешной работы, 
так и для дальнейшего обучения в вузе. В докладах 
симпозиума отмечалось, что понятие «компетенция» до 
сих пор точно не определено. В обобщающем докладе 
В.Хутмахера было отмечено, что все исследователи 
склонны понимать под компетенцией «Знаю как» в 
противоположность «Знаю, что». Другими словами, 
как мы уже отмечали, ссылаясь на Н.Хомского, 
употребление знаний, умений есть компетенция в 
действии.

В материалах симпозиума Совета Европы взяты на 
вооружение следующие пять ключевых компетенций, 
которыми «должны быть оснащены молодые 
европейцы:

- политические и социальные компетенции, такие как 
способность принимать ответственность, участвовать в 
принятии групповых решений, разрешать конфликты 
ненасильственно, участвовать в поддержании и 
улучшении демократических институтов;

- компетенции, связанные с жизнью в многокультур-
ном обществе. Для того, чтобы контролировать 
проявление (возрождение) расизма и ксенофобии 
и развития климата нетолерантности, образование 
должно оснащать молодых людей межкультурными 
компетенциями, такими как принятие различий, 
уважение других и способность жить с людьми других 
культур, языков и религий;

- компетенции, относящиеся к владению устной и 
письменной коммуникацией, которые особенно важны 
для работы в социальной жизни, с акцентом на то, что тем 
людям, которые не владеют ими, угрожает социальная 
изоляция. В этом же контексте коммуникации все 
большую важность приобретает владение более чем 
одним языком;

- компетенции, связанные с возрастанием инфор-
матизации общества. Владение этими технологиями, 
понимание их применения, слабых и сильных сторон 
и способов к критическому суждению в отношении 
информации, распространяемыми масс-медийными 
средствами и рекламой;

- способность учиться на протяжении всей жизни в 
качестве основы непрерывного обучения в контексте 
как личной профессиональной, так и социальной 
жизни» [8]. 

Изложенные ключевые компетентности – это самое 
общее и широкое определение адекватного поведения 

человека в современной социальной жизни. 
В литературных источниках, посвященных данной 

проблеме, наряду с понятием «компетентность» 
встречается его синоним – «базовый навык». Так, 
один из участников проекта ДЕЛФИ Б.Оскарссон 
приводит список базовых навыков и которые могут 
интерпретироваться как компетентности (например, 
способность эффективно работать в команде, плани-
рование, разрешение проблем в творчестве, лидерстве, 
предпринимательстве, поведении, организационное 
видение, коммуникативные навыки). Перечень их 
можно продолжить: основные навыки (грамота, счет), 
жизненные навыки (самоуправление, отношения с 
другими людьми), ключевые навыки (коммуникация 
решения проблем), социальные и гражданские 
навыки (социальная активность, ценности), навыки 
для получения занятости (обработка информации), 
предпринимательские навыки (исследование 
деловых возможностей), управленческие навыки 
(консультирование, аналитическое мышление), 
широкие навыки (анализирование, планирование, 
контроль). 

Таким образом, развитие компетентностного под-
хода к образованию имеет уже полувековую историю, 
в ходе которой происходило уточнение его сущности 
и содержания. Проблема компетентности развивалась 
как в русле требований к образованию личности, так и 
в аспекте профессиональной подготовки специалистов 
в целом и учителя, в частности.

ИЗУЧЕНИЕ ТИПИЧНЫХ 
ОШИБОК В РЕЧИ 

ИНОСТРАННЫХ СТУДЕНТОВ  
НА ПОДГОТОВИТЕЛЬНОМ 

ОТДЕЛЕНИИ
Под типичной ошибкой понимается ошибка, 

встречающаяся у большинства обучающихся  ино-
странному языку и  явственно имеющая объективные 
корни или в общих закономерностях усвоения или в 
особенностях родного и изучаемого языков. Устойчивая  
ошибка – это ошибка, которая остается сохраненной в 
течение нескольких лет обучения [1].

Типичные ошибки – это такие ошибки, которые 
многократно допускаются большинством учащихся 
на протяжении всего периода контрольных проверок. 
Типичными и устойчивыми могут быть и фонетические, 
и лексико-грамматические, и “лингвострановедческие” 
ошибки.

Е.В.Нечаева в своей работе пишет: «Таким 
образом, важным для овладения иностранным 
языком можно считать ошибки, возникающие при 
грамматико-лексическом развёртывании, а также 
при артикуляционном воплощении высказывания.  
Необходимо добавить, что словообразовательные, 
морфологические, синтаксические, фразеологические 
ошибки, считающиеся лексико-грамматическими 

ошибками, вместе со стилистическими ошибками 
рассматриваются как ошибки, «не зависящие от формы 
речи» [2]. 

Интересным представляется тот факт, что ошибки, 
наблюдаемые в устной и письменной речи студентов на 
начальном этапе обучения нередко сохраняются у них 
до окончания вуза. А, как известно, устойчивые ошибки 
служат «сигналом проявления интерференции». Однако 
если возникновение и стойкость ошибок на начальном 
этапе относятся, в основном, к интерференции родного 
языка, то их устойчивость на протяжении всего процесса 
обучения, на наш взгляд, не может быть объяснена 
какой-либо причиной, кроме методической.   

Ошибка – это понятие, относящееся к любым областям 
человеческой деятельности: практической, трудовой, 
теоретической, познавательной. Что касается ошибок 
в речевой деятельности, то они, в первую очередь, 
являются препятствием для установления контактов 
между людьми, мешают общению, они нарушают 
нормальное течение  процесса взаимопонимания людей.

Речевая ошибка требует разносторонней 
характеристики, она может быть рассмотрена с 
прагматической, лингвистической, социокультурной 
точек зрения.

Под речевой ошибкой понимается отклонение с точки 
зрения норм языка в формулировании или понимании 
мысли в устной или письменной речи, она может 
возникнуть в результате взаимодействия двух языков, 
быть показателем, согласно А.А.Леонтьеву, сбоя в 
работе речевого механизма и др. Под грамматической 
ошибкой понимается ошибка в действиях и операциях 
с грамматическим материалом, приводящая к 
несоответствию формы высказывания его замыслу.

Согласно «Общеевропейским компетенциям вла-
дения иностранным языком», ошибки учащегося могут 

рассматриваться как:
1) свидетельство того, что учащийся не сумел выу-

чить данный материал;
2) свидетельство недостаточного уровня препо-

давания;
3) свидетельство готовности учащегося к ино-

язычному общению, несмотря на риск потерпеть 
неудачу;

4) временное явление, неизбежно возникающее в 
процессе освоения иностранного языка (на уровне 
компетенции);

5) как неизбежное явление в речи любого человека, в 
том числе и носителя языка (на уровне употребления). 
Принципиально важно учитывать основные принципы 
коммуникативного обучения, связанные с отношением 
к ошибкам в речи. Е.И. Пассов в этой связи пишет: 
«Когда обучают языку, то анализ и исправление ошибок 
абсолютно оправданы. Когда же человек овладевает 
говорением, тем более, если обучение строится на 
коммуникативной основе, обычная стратегия уже 
неуместна, вредна. Возникают по сути дела две 
проблемы: «исправлять или не  исправлять»  и  «если 
да,  то – как». Конечно, система обучения, если она 
методически обоснована, должна в принципе исключать 
возможность появления ошибок. Тем не менее, процесс 
обучения – явление настолько многофакторным, что 
всего предусмотреть невозможно. Так или иначе ошибки 
могут возникнуть. Поэтому проблема «исправлять или 
не исправлять» должна  решаться  в каждом конкретном 
случае в  зависимости  от  вида  работы  и преследуемой 
цели» [3].

Очевидно, что если бы изучающий иностранный язык 
воспринимал систему языка только от преподавателя и 
из учебника, то ошибки  были бы идентичными, в то 
время как на практике преподаватели встречаются с 

самыми разнообразными видами ошибок. 
В речи иностранца, говорящего или пытающегося 

говорить на русском языке, появляются неологизмы, 
когда учащийся хочет выразить мысль ещё не 
доступными для него средствами и ему приходится 
прибегать не к уже изученному материалу, а 
конструировать нечто новое, опираясь на родной язык, 
уже усвоенный материал иностранного и собственную 
языковую компетентность. 

Проблема   характеристики  ошибок  и  отношения  
к  ним находится в самой тесной связи с проблемой 
контроля. Целью коммуникативного  обучения  
являются  умения совершать коммуникативно-речевые 
акты слушания и  говорения, чтения и письма, то 
объектом контроля являются две величины (учебная и 
практическая): 

а) вербальная  техника  исполнения  коммуникативно-
речевого акта, 

б) невербальный результат коммуникативно-
речевого акта. 

С точки зрения психолингвистической теории 
речевой деятельности можно выделить следующие 
аспекты анализа ошибок: 

- механизм порождения высказывания и ошибки;
- ошибки как показатель  прогресса  в  овладении 

иностранным языком; 
- различие и сходство ошибок при овладении родным 

и иностранным языками.
Методисты уже давно пришли к выводу, что 

появление и последующее исчезновение ошибок 
являются показателем прогресса в  овладении 
иностранным языком. Овладение иностранным языком 
невозможно без определенного набора типичных или 
нетипичных ошибок.  Считается, что ошибка, способ 
ее исправления учащимся, может охарактеризовать 

процесс овладения им иностранным языком. Ошибка и 
ее дальнейшее исправление свидетельствуют о четырех 
уровнях  развития речевых умений, когда учащийся: 

- не  слышит ошибки, самостоятельно ее не 
исправляет, а исправление с помощью преподавателя 
носит объяснительный характер; 

- не исправляет ошибку самостоятельно, но 
исправляет ее при указании преподавателя на область, 
где она сделана;

- самостоятельно реагирует на ошибку, но опазды-
вает в ее исправлении;

- исправляет ошибку самостоятельно в момент  
речевого действия;

- не допускает ошибку, но делает паузу в случае 
затруднения.

Переход от одного уровня развития умений к другому 
отражает прогресс в учебной деятельности учащегося 
и поддается наблюдению и контролю со стороны 
преподавателя.

Кордер в статье «Важность ошибок учащихся» 
[4] указал, что ошибки учащихся являются не 
«отрицательными» и не «мешающими» овладению 
иностранным языком, а наоборот, необходимым, 
положительным фактором, другими словами «ошибки 
являются показателем стратегий, используемых 
учеником в процессе овладения языком». 

Эффективные приёмы для исправления ошибок 
находим у Е.И.Пассова [3]. Его замечания можно 
сформулировать в следующем виде:
• нельзя сразу прибегать к исправлению ошибок;
• необходимо привлекать внимание студентов не к 

ошибкам, а к правильным речевым образцам;
• исправить лишь ошибки, искажающие мысль, 

мешающие взаимопониманию;
• лучше исправить ошибки речевым способом, то есть 

переспрашивая и тактично подсказывая правильный 
вариант. 
Современный психолого-педагогический подход к 

ошибкам основывается на следующих позициях: 
1. Ошибка - нормальное явление процесса обучения;
2. Исправлять ошибку надо тогда, когда она искажает 

и делает непонятным смысл высказывания;
3. Нельзя исправлять ошибку, допущенную в ходе 

творческого речевого общения, нарушая тем самым 
процесс коммуникации;

4. Преимущество отдается непрямым способам 
коррекции и исправления, слишком жесткий контроль 
является малоэффективным. 

В связи с вышесказанным, рекомендуется 
учитывать этап овладения иноязычным материалом. 
Ошибка должна быть объектом жёсткого контроля и 
исправления в тренировочных и подготовительных 
или тщательно управляемых  преподавателем видах 
работы. В спонтанной, неподготовленной, свободной 
речи отношение к ошибке должно быть диалектическим 
в зависимости от того, насколько она препятствует 
общению. При этом подчёркивается, что, если ошибка 
терпима, для её исправления не следует «разрывать» 
речь и общение учащихся,  а исправлять ошибку во 
время отдельно отстоящей коррективной работы. 
Устранение подобных ошибок из иноязычной речи 
обучаемых должно осуществляться постепенно.

Отношение преподавателя и обучаемого к ошибкам 
должно быть позитивным и конструктивным – ошибки 
вполне естественны и они помогают правильному 
овладению языковым материалом и его коррективному 
использованию в общении. 

Известный специалист в области анализа ошибок 
С.П.Кордер, помимо грамматичности  и приемлемости, 
выделяет одно понятие, от которого отчасти зависит 

появление ошибок у изучающих иностранные языки. 
Он пишет: «предложение должно быть не только 
приемлемым, но и подходящим, т.е. уместным и 
понятным в определённом контексте» [4].

«Уместность» высказывания определяется 
ситуацией. «Неуместные» высказывания представляют 
собой те высказывания, включающие в себя 
закрытые ошибки [4]. Они являются коммуникативно 
ошибочными. В этом случае правильно построенное и 
оформленное, оно не будет соответствовать контексту 
или не выразит интенции говорящего. Таким образом, 
неуместные высказывания представляют собой:

а) грамматически правильные (хорошо постро-
енные); 

б) нормативные (хорошо сформулированные) выс-
казывания.

Предупреждение и устранение ошибок представляет 
собой работу над зафиксированными типичными 
ошибками при помощи доступных для методики 
средств. Работа над ошибками требует индивидуаль-
ного подхода к каждому учащемуся. Она включает в 
себя: коррекцию ошибок в ходе урока и самостоятельной 
учебной деятельности учащихся; устранение ошибок, 
которое происходит за счет закрепления знаний и 
навыков, выработки у учащихся умений самоконтроля 
и самокоррекции (проводится фронтальная, групповая, 
индивидуальная работа над ошибками, обсуждение 
высказываний, использование игр с применением 
раздаточных материалов, средств наглядности).

Предупреждение и устранение ошибок можно 
проводить с помощью упражнений. Упражнения 
тесным образом связаны с введением грамматического 
материала, предупреждением и исправлением ошибок 
в речи учащихся: 

1. Ознакомительные упражнения и упражнения 

для первичного закрепления изученного материала;                 
2. Тренировочные упражнения; 3. Речевые упражнения.

На первом этапе с помощью упражнений происходит 
создание ориентировочной основы грамматического 
действия для последующего формирования навыка в 
различных ситуациях общения.

На втором этапе с помощью упражнений 
происходит тренировка грамматического материала, 
осуществляется активное употребление выделенных 
трудных явлений. Речевые упражнения, имитируя 
естественную ситуацию, предлагают применение 
грамматического материала в речи, в новых ситуациях 
общения. На этом этапе работы учащиеся часто 
делают ошибки, которые уже должны были быть 
предотвращены на предыдущих  этапах.

Коррекция учебных действий и исправление 
ошибок в процессе выполнения упражнений тесно 
взаимосвязаны. Для преподавателя легче осуществить 
коррекцию грамматических ошибок в письменном 
упражнении, ошибки исправляются или отмечаются 
преподавателем, выделяются типичные устойчивые 
ошибки, имеющие наибольшую коммуникативную 
значимость. К работе над ошибками нужно максимально 
привлекать самих учащихся, которые участвуют 
в педагогическом общении в качестве активно 
действующей стороны. 

Одним из приемов исправления и устранения ошибок 
в устной речи учащихся является стимулирование 
обсуждения правильности высказываний, при этом 
большой эффект дает вопросно-ответная форма работы. 

Ошибки в устном высказывании исправляются как 
преподавателем, так и самими учащимися. Многие 
ошибки в значительной степени являются  результатом 
недостаточно выработанных навыков, поэтому лучше, 
если при исправлении ошибок учащиеся будут сами 

находить ошибки в устной речи, а в своей письменной 
работе объяснять исправление ошибок. Выполнение 
упражнений, включающих задания на поиск ошибок, 
является хорошей тренировкой в исправлении и 
объяснении ошибок, способствующей формированию 
умений у учащихся находить ошибки, определять их 
причины и способы исправления. 

Итак, ошибки при изучении иностранного языка, 
как и в других сферах человеческой деятельности, 
являются естественными явлениями. Они и считаются 
показателями прогресса в овладении иностранным 
языком. Овладение иностранным языком невозможно 
без определенного набора типичных или нетипичных 
ошибок. 

Резюме
В статье рассматриваются типичные ошибки в 

устной и письменной речи иностранных студентов и 
пути их преодоления. 

Рахима СӘКЕНОВА,
Алматы қаласындағы 

Ш.Уәлиханов атындағы  
№12 гимназияның директоры, 

педагогика ғылымдарының кандидаты.

СӨЗ МӘДЕНИЕТІ САБАҒЫНДА 
ОҚУШЫЛАРДЫҢ ЛИНГВИСТИКАЛЫҚ 

ДҮНИЕТАНЫМЫН 
ҚАЛЫПТАСТЫРУДЫҢ 

ПСИХОЛОГИЯЛЫҚ НЕГІЗДЕРІ

10-сыныптың қоғамдық-гуманитарлық бағыттағы 
«Сөз мәдениеті» оқулығы бейінді оқу құралына 
жатады. Бұл оқулықпен тілге қабілетті, дарынды, 
лингвистикалық дүниетанымы жоғары балалар оқиды. 
«Сөз мәдениеті» пәні тіл мәдениетін, оның ішінде 
іскерлік қарым-қатынасты қалыптастыратын жаңа 
деңгейдегі объект ретінде жеке тұлғаға бағыттала 
отырып, оқушының әлеуметтік-қоғамдық ортамен 
қарым-қатынасын реттейді, осы арқылы оның 
сөйлеу этикасына, адамдармен қарым-қатынасына 
психологиялық бағыт береді, қажет кезінде түзетеді. 
Әдіскер-ғалымдар жоғары басқыштағы мектеп 
бітірушілердің психологиялық бейнесін (моделін) 
жасағанда, оларды адамгершілік, танымдық, 
қатысымдық, шығармашылық әлеуеті жағынан 
төрт сипатқа бөліп қарастырады. Бұл мақсаттарды 
жүзеге асыру үшін педагогикалық, әлеуметтік-
психологиялық, ғылыми-әдістемелік ұстанымдарға 

сүйену керек. Жоғары сынып оқушысының ақыл-
ой зердесін дамыту үшін зерттеушілік жұмыстың 
әдіс-тәсілдеріне, креативтілікті дамыту үшін зерттеу 
жұмысын модельдеуге, оқушының ойлау жүйесінің 
өзгеше біртума және бейінді түрлеріне үйрету, өзінің 
жеке бағдарламасын жасауға баулу жолдарын іздестіру 
міндеті тұр.

Тіл – әр халықтың мәдениет энциклопедиясы, онда 
сол халықтың ой-арманы, сезімі, үміті жатыр. Тіл 
біздің болмысымызда қоршаған ортаға ұқсайды. Тілдің 
қатысуынсыз дүниеде ештеңе болмайды, дүниенің бет-
бейнесін тануға мәдениет, тіл, тарих, білім, т.б. әсер 
етеді. «Дүние туралы адам білімдерінің қалыптасуы 
мен қолданысқа енуі тіл арқылы жүзеге асады, тілде 
қоршаған ортаны танудың нәтижелері, құндылықтары, 
халықтың тұрмыс-салты мен ойлау қабілеті орнығады» 
деген З.Сәбитованың [1,357 б.]  пікірі тілді ғылымның 
синтезі ретінде тануды ұсынады.

Лингвистикалық дүниетанымды қалыптастыру – 
«Сөз мәдениеті» сабағында ойлау операциялары ар-
қылы ассоциациялар тудыру, салыстыру, абстракция-
лау, анализ, синтез, индукция, дедукция, т.б. сияқты 
ақыл-ойды қалыптастыратын әрі психологиялық-
логикалық тәсілдер арқылы жүзеге асады. Танымның 
көрінісі – сана, сананың көрінісі – тіл. Ақыл-ой қызметі 
ойлау арқылы қалыптасады. Ойлаудың негізгі жүйесі 
В.В.Давыдовтың пікірінше: әдіс-тәсілдер табиғаты 
жағынан – пәндік – іс-әрекеттік, образды-көрнекілік, 
дерексіздік арқылы жүзеге асады. Ойлау үрдісін 
төмендегідей топтарға бөліп қалыптастырамыз:

Ақыл-ой процесінің логикалық құрылымы жағынан: 
салыстыру, талдау, дерексіздендіру, қорыту, жинақтау, 

жүйелеу, индукция, дедукция, дәлелденген нәтижеге 
қарама-қарсы дәлел келтіру, рефлекция (субъектінің өз 
санасындағы өзгерістер туралы ойлану процесі, өзінің 
психикалық күйлерін тануы мен талдауы), антиципация 
(бір нәрсені алдын-ала болжай білуі, алғышарт), 
гипотеза, тәжірибе жасау.

Нәтиже формасы жағынан: жаңа образ тудыру, 
түсінікті анықтау, пайымдау (ой-пікір), ой қорытынды-
сы, теорема, заңдылық, заң, теория шығару.

Ойлау логикасы типі жағынан: эмпириалық – 
пікірлесу, пікіралмасу саналы теориялық болып 
бөлінеді [2, 29б.].

«Сөз мәдениеті» сабағында дүниетанымды 
қалыптастыру шындықты жанама жолмен бейнелеу – 
абстракция, жалпылау, анализ және синтез, т.б. сияқты 
үрдістер, болжамдар, идеялар табу арқылы жүзеге 
асады. Ойлау процесінің нәтижесінде белгілі бір ой 
пайда болады. Ойлау сапасы шындықты жалпылау 
түрінде бейнелендіру қабілеті – баланың жалпы 
ұғымдар құру қабілеттілігінен көрінеді. Ойлаудың 
шындықты жанама жолмен бейнелеу қабілеті – ой 
қорытындысын, логикалық қорытынды жасаумен, 
дәлелдеу процесімен байланысты. Бұл қабілеттіліктер 
лингвистикалық таным мүмкіндіктерін кеңейтеді. Ой 
тұжырымы – бірнеше пікірлерден жаңа пікір тудыру 
арқылы, алғышарттары логикалық түрде қорытылып 
шығарылады. «Сөз мәдениеті» сабағында пікір қорыту 
мен дәлелдеу арқылы ой тұжырымын жасауға болады. 
Ойлау – сананың көрінісі ретінде іскерлік шешімнің, 
шығармашылық еңбектің, жаңа білімнің көрінісі.

                                                        (Жалғасы бар).

Ортақ тақырып, сан алуан ойлар
Бақтияр СМАНОВ, 

педагогика ғылымдарының 
докторы, профессор.

ҰЛАҒАТТЫ ҰСТАЗ ҰСТАМЫ
                                (Жалғасы. Басы өткен санда).

Қазіргі өмір талабы бойынша 2015-2016 оқу 
жылынан бастап, Қазақстан Республикасында білім 
жүйесінің 12 жылдық оқытуға көшуі жүзеге асырылады. 
Бүгінде әлемде 12 жылдық мектепке есептелген жалпы 
орта білімнің халықаралық стандарты құрылған. Орта 
мектеп қабырғасында 12 жылдық білім беру АҚШ, 
Канада, Жапония, Швеция, Франция, Германия, Чехия, 
Италия, Швейцарияда – 13 жастан, Голландияда – 14 
жастан бастап жүргізіледі. 12 жылдыққа көшуде негізгі 
жүзеге асырылатын жұмыс – бейінді-бағдарлы оқу 
болуы керек.

«Қазақстан Республикасында білім беруді 
дамытудың 2011-2020 жылдарға арналған Мемлекеттік 
бағдарламасының» жобасына сәйкес 2014 жылға қарай 
«Бейіндік мектептерге» бейіндік оқыту бағдарламасы 
әзірленіп, сынақтан өткізілетін болады. Ал 2015 жылдан 
бастап, бұл бағдарлама бейіндік сыныптары бар жалпы 
білім беретін ауылдық мектептерде, лицейлерде, 
гимназияларда, дарынды балаларға арналған, сондай-
ақ, бейіндік және интеллектуалдық мектептерде іске 
асырылады.

Орта білімнің инфрақұрылымын дамыту жалғас-
тырылады және мектептер техникалық жарақ-

жабдықтармен қамтамасыз етіледі, яғни, 30-40 
бейінді мектеп, оның ішінде облыс орталықтарында 
жатақханалары бар бейінді мектептер, жаңа үлгідегі 
физика, химия, математика, биология кабинеттерімен 
жарақтандырылған мектептердің үлесі 60 пайыздан 
79 пайызға ұлғаяды деп күтілуде. Бейінді-бағдарлы 
оқытудың жетістігі мынада деп ойлаймыз:

1. Бейінді-бағдарлы оқыту оқушылардың қызы-
ғушылығының, қабілетінің дамуына жағдай жасайды 
және олардың өздері қалайтын болашақ мамандығына, 
кәсібіне бейімделуін қамтамасыз етеді.

2. Орта білім алған оқушылардың шамамен 30 
пайызы мемлекеттік грант бойынша жоғары білім алу, 
қалған 70 пайызы мамандығы жоқ болғандықтан оларға 
жұмыс табудың өзі қиынға соғады. Содан олардың біраз 
бөлігі кәсіптік білім алуға ұмтылады. Осы мәселені 
тиімді шешу үшін кәсіптік-бағдарлы білімнің берері 
мол.

3. 10-сыныпқа негізгі мектепті аяқтаған барлық 
оқушы емес, тек жоғары оқу орнына түсемін деген 
ниеттегі, білім деңгейі жақсы, белгілі бір мамандық 
иесі болуды таңдаған оқушы ғана баруы қажет. 
Басқа оқушылар өз қалауымен әр түрлі кәсіптік 
мамандықтарды, жеке кәсіпкерлікті дамытуға үлес 
қосатын жұмысшы мамандықтарын алуға мүмкіндік 
алады.

4. Дамыған елдерде бейінді-бағдарлы оқыту жүйелі 
түрде 7-сыныптан басталады (Франция, Голландия, 
Англия, Шотландия, Швеция, Финляндия, Норвегия, 
Дания және т.б.). Біз дүниежүзілік озық тәжірибені 
ескеріп, қажеттісін пайдалана білуіміз қажет.

Сапалы білім мен саналы тәрбие беруді тікелей 
жүзеге асыратын негізгі тұлға – мұғалім. Сондықтан 
төмендегідей міндеттердің шешімін тапқаны жөн:

- педагогтардың еңбегіне ақы төлеу жүйесін әлі де 
жетілдіру;

- ұстаздардың әлеуметтік қорғалуын қамтамасыз ету 
мәселесінің шешілуі;

- заман талабына сай педагогтардың біліктілігін 
арттыруға басымдық берілуі;

- бәсекелестік орта туғызуға жағдай жасалуы;
- халық арасында педагог мәртебесінің, абырой-

беделінің көтерілуіне бүкіл қоғам болып ықпал етуі;
- білім беру ұйымдарының материалдық-техникалық 

базасын жақсарту, оларды компьютерлермен, 
электронды техникамен жабдықтау ісін одан әрі 
жетілдіру;

- ғылыми-зерттеу жолына түскен магистрлер, ғылым 
кандидаттары мен ғылым докторларын әлеуметтік-
материалдық жағынан толықтай қолдау.

Білім беру жүйесіндегі мемлекеттік тілді дамытуда 
да шешімін таппай отырған мәселелерге назар аударған 
жөн. Бұл бағыттағы кешенді жұмыс Қазақстан 
Республикасында «Тілдер туралы» қабылданған Заң 
мен Тілдерді қолдану мен дамытудың 2011-2020 
жылдарға арналған мемлекеттік бағдарламасына 
сәйкес жүргізілуі қажет. Айталық, оқушылар Бірыңғай 
ұлттық тестілеуді тапсырғанда орыс тілді мектепті 
бітірушілер қазақ тілінен, қазақ мектебін бітірушілер 
орыс тілінен бесінші пән ретінде тестілеуден өтеді. 
Алайда, оның балдары жоғары оқу орнына түсуге 
негіз болатын сертификатта есепке алынбайды. Бұл 

жағдай мемлекеттік тілді немесе орыс тілін білуге 
деген ықыластың, ұмтылыстың төмендеуіне ықпал 
етеді. Сондықтан, мемлекеттік тілді оқытудың 
үздіксіз жүйесін енгізу, жоғары оқу орындарында 
қазақтың көркем әдебиет туындыларын шет тілдеріне 
аударатын мамандар даярлайтын арнаулы бөлімдер мен 
факультеттер ашу (ондай мамандарды басқа салаларда 
да пайдалануға болады), бірыңғай стандартқа 
негізделген халықаралық талапқа сай мемлекеттік тілді 
оқытуға арналған оқу-әдістемелік кешендер дайындап, 
оны іске қосу шараларын қарастырған орынды.

Елімізде техникалық және кәсіптік білім беруді 
одан әрі дамытудың бағдарламасы әзірленіп, жүзеге 
асырылуда. Бұл мәселеге ерекше маңыз берілгендіктен 
бағдарламаны орындауды заңнамалық тұрғыдан 
қамтамасыз етуге арналған парламенттік тыңдау 
өткізілді. Бірнеше рет шағын бизнесті дамыту туралы 
мәселе көтерілді және ол бойынша тиісті шешімдер 
қабылданды. Бұл мәселе бойынша да білім беру 
жүйесі өте ауқымды қызметтер атқаруы қажет деп 
ойлаймыз. Айталық, шағын кәсіпкерлік оларды 
ұйымдастырушылардан да, жалдамалы жұмыс-
шылардан да тиісті білім мен білік, дағдыны қажет 
етеді. Сондықтан кәсіби оқу-тәрбие үдерісін тиімді 
ұйымдастыруды жүзеге асырған абзал. Ал, кәсіптік-
техникалық білім беру ұйымдары өз жұмыстарын осы 
бағыттарға орай қайта құрулары керек. Әсіресе, бұл 
мәселе ауылдық жерлерде өткір күйінде қалып отыр.

Білім саласында мынадай жиынтық мәселелерді 
кешенді түрде қарастырған орынды:

- мектепке дейінгі ұйымдар желісін кеңейту;



92

- отбасылық балабақшаларды, шағын жинақталған 
мектептердің базасында “мектеп-балабақша” кеше-
нін, шағын орталықтарды, балалар бөбекжайын, 
балабақшаларды, бөбекжай бақшаларды, білім беру 
ұйымдарының базасында мектепалды топтар мен 
сыныптар ашу;

- пән кабинеттерінің оқу-әдістемелік тұрғыда 
қамтамасыз етілуін, қазіргі заманғы әлеуметтік-
экономикалық жағдайларға және оқу-тәрбие үрдісінің 
талаптарына сәйкестендіру;

- оқу-әдістемелік және ғылым мен практика, 
инновациялық қызмет жаңалықтарын білім беру 
ұйымдарына ақпараттық технологиялар жетістіктері 
арқылы тарату және жандандыру, инновациялық 
құрылымдағы білім беру ұйымдарының санын көбейту;

- өз бетінше білім алу және оны практикада 
қолдану қажеттігі мен дағдысын қалыптастыру, негізгі 
құзыреттіліктерді игеруге бағдарлану;

- педагогтардың кәсіби және тұлғалық өсуінің 
маңызды шарты ретінде біліктілікті арттыруды 
қамтамасыз ету;

- информатиканы оқытуда мультимедиялық, оңтайлы 
оқу-әдістемелік кешендер мен оқулықтар әзірлеу, 
электронды-интернет, интерактивтік технология 
арқылы онлайн режимінде шаралар ұйымдастыруды 
жүзеге асыру;

- 12 жылдық білім беруге көшуге байланысты 
педагог кадрларды қайта даярлау және біліктілігін 
арттыруға жағдай жасау, бұл үшін олардың мәртебесін 
көтеру, материалдық-техникалық базаны күшейту, 
редакциялық-баспа өнімдерін дербес шығара алатындай 

дәрежеге жеткізу, әсіресе, педагог кадрларды қайта 
даярлауда атқарылатын қызмет түрлерінің мәні орасан 
зор;

- мектеп жанындағы ата-аналар университетінің 
жұмысын жандандыру;

- отбасы балаларды тәрбиелеу мен дамытудың 
әлеуметтік институты болғандықтан, оның қазіргі 
жағдайдағы тәрбиелік мүмкіндіктерін арттыру 
жолдарын қарастыру;

- қосымша білім беру жүйесінің мәні мен маңызын, 
жалпы білім берудегі рөлін арттыру;

- мектеп басшыларына талапты күшейтіп, олардың 
қатарын жігерлі де белсенді жас мамандармен 
толықтырып, оларды тәрбиелеу, іріктеу және 
орналастыру, басшы қызметкерлерге резервтер әзірлеу 
шараларын ұдайы жүргізу;

- Қазақстан Республикасындағы білім беру 
ұйымдарында тәрбие берудің кешенді бағдарлама-
сын басшылыққа ала отырып, жеке тұлғаны 
қазақстандық отаншылдыққа, толеранттылыққа, 
жоғары мәдениеттілікке тәрбиелеу және құқықтық 
сауаттылықты арттыру мақсатындағы жұмыстарды 
жүйелі ұйымдастыру;

- мұғалімдер қауымы, ішкі істер бөлімі, әлеуметтік 
қамсыздандыру және еңбекпен қамту орталықтарымен 
бірлесе отырып, мектеп оқушылары арасында құқық 
бұзушылықтың алдын алудың тиімді жолдарын 
қарастыру;

- 12 жылдық білім беруге көшу жағдайындағы 
педагогикалық кадрлардың біліктілігін арттыру, бұл 
бағыттағы оқу-әдістемелік қызметті жетілдіру;

- мектеп кітапханаларының жұмысын дамыту;
- мұғалімнің шығармашылық әрекетіне басым бағыт 

беру;
- тәрбие беру мәселелері бойынша мұғалімдер 

мен ата-аналардың жауапкершілік деңгейін арттыру, 
отандық, ұлттық дәстүрлер мен әлемдік тәжірибе 
негізінде білім беру мен тәрбие мазмұнын жаңарту;

- жаңашылдық бағыттағы бастама-тәжірибелерді 
зерттеуге, таратуға және оны оқу-тәрбие үрдісіне 
енгізуге жағдай жасау;

- оқушылардың жеке тұлғасын қалыптастыруда 
мектеп пен отбасының өзара бірлескен іс-әрекеттерін 
ұйымдастыру;

- бала тәрбиесіне үкіметтік емес ұйымдар мен 
ардагерлер кеңесі мүшелерін қатыстыру;

- кәсіптік бағдарлы білім беруді тиімді жүргізіп, оған 
бөлінетін мемлекеттік гранттарды көбейту;

- білім беруді модернизациялау жағдайында педагог 
кадрлардың біліктілігін арттыруға жаңаша көзқарас 
қалыптастыру. Бұл аталған жайттар үнемі назарда 
болуы тиіс.

Бүгінгі жаһандану үдерісі барысында әлем елдері 
үшін білім берудің ортақ негіздері қаланып, ақпараттық 
кеңістік көлемі ұлғая түсуде. Мұның бәрі ойлаған 
мақсатқа жетудің басты құралына айналған білім беру 
ісі жеке тұлғаның және әлеуметтік үрдістің дамуына 
қажетті шарт екенін айғақтайды.

Бір сөзбен айтқанда, мұғалім мәртебесін сөз 
жүзінде емес, тиісінше жалпы ұлттық дәрежеге 
көтеру, мемлекеттік деңгейде жұмыла қолға алу ел 
болашағының жарқын кепілі болмақ. Өйткені, мемлекет 

басшысының жыл сайынғы дәстүрлі Жолдауларында 
жиі тілге тиек ететін экономикасы қарқынды дамып 
келе жатқан шығыстағы Жапония, Малайзия, Сингапур 
елдері даму стратегиясын алдымен білім саласын 
оңалтудан бастаған.

Осы жерде тағы да Жүсіпбек Аймауытовтың «Ел 
ісін түзеуді білім беру ісін түзеуден бастау керек» 
деген даналы сөзі еске түседі. Дегенмен, жаңарған 
Қазақстан үшін қиындық жылдары экономиканы ретке 
келтіріп алу қажеттілігі туындағаны белгілі. Енді, 
бүгінгі таңда республикамыз тұрақты даму жолына 
түсіп, әлемнің алпауыт елдерімен дәрежесі тең қарым-
қатынас жасай бастаған тұста, ғаламдану ағынына 
төтеп бере алатын білім саласын жоғары дәрежеге, 
әлемдік стандарт талаптарына сай құру қажеттігі 
байқалып отыр. Ол үшін мұғалімнің мәртебесін де 
дамыған елдердегі деңгейге жеткізу оқыту ісіндегі 
басым бағыт ретінде бағаланады. Сондықтан да 
бұқаралық ақпарат құралдарында жиі көтеріліп келе 
жатқан ұстаз мәртебесін көтеру мәселесі жайдан-жай 
әңгіме өзегі  болмағаны  байқалады.  Өйткені, бірқатар 
жайттардың салдарынан ұстаз мамандығының қадірлі 
де құрметті абыройы төмендегені жасырын емес. 
Айталық, еліміздің егемендігін алған тұстағы тоқырау, 
жалақының төмендігі, мұғалімдердің басқа салаға 
(сауда-саттық, коммерциялық құрылымдарға) жұмысқа 
кетуі, қағазбастылық, білім беру ұйымдарындағы 
ер мұғалімдердің аздығы, оқулықтар сапасының 
төмендігі, теория мен практиканың ұштаспауы, сапасы 
сын көтермейтін ақылы оқу орындарының көптеп 
ашылуы, ақылы оқу орындарын бітіріп, жеткілікті 

дәрежеде кәсіби білім ала алмаған жас мамандардың 
мектепке келе бастауы, білім беру ұйымдарындағы 
жөнсіз тексеру мен парақорлық, «5» балдық бағалау 
жүйесінің тиімсіздігі, әкімшілік органдарының білім 
беру ісіне жиі араласуы (сайлау, санақ, құрылыс-
жөндеу, көше тазалау сынды науқандық жұмыстар мен 
мәдени шаралар, т.б. мұғалімдерді оқу үрдісін ысырып 
қойып мәжбүрлеп қатыстыру), газет-жұрналға жазылу 
науқаны кезіндегі асыра сілтеушілік, т.б. оқу-тәрбие 
ісіне салқынын тигізді.

Білім беру ісіндегі кемшіліктерге себеп болып 
отырған жоғарыда аталған факторлар мұғалімнің 
мәртебесін арттыруға әлі де кері ықпал етіп келеді. 
Сондықтан білім беру саласында бірқатар жаңаша 
қадамдар жасау қажет. Атап айтқанда:

- бүгінгі кеңестік теория мен практикаға негізделген 
білім беру жүйесін 12 жылдық білім беру жүйесіне 
көшіру;

- қағазбастылықты қысқарту немесе жою (мұғалімдер 
шығармашылықпен айналысудың орнына талап етіле-
тін құжаттардан өзге, көптеген керекті-керексіз есептер, 
папкаларды, хаттамаларды толтыруға уақыттарын сарп 
етеді);

- мектептерге ер мұғалімдерді көптеп тарту (озық 
елдердегі білім беру ұйымдарында ер мұғалімдер 
ұстаздар ұжымының жартысын құрайды);

- ақылы оқу орындарын бітіріп келген жас маман 
үшін қосымша сынақ жүйесін ұйымдастыру;

- білім беру ұйымдарын жөнсіз тексеруге тыйым 
салу;

- бағалау жүйесін қайта құру (шындығында бүгінгі 

«5» балдық бағалау жүйесі іс жүзінде «3» балдық 
жүйеге түсіп қалғаны жасырын емес, «1», «2» бағалары 
тіпті қойылмайды десе де болады);

- мұғалімдерді сайлау, санақ, құрылыс-жөндеу, көше 
тазалау, т.б. секілді науқандық жұмыстардан босатып, 
тек шығармашылықпен жұмыс істеуіне жағдай жасау, 
аталған қоғамдық іс-шараларға өз еркімен ғана қатысқан 
жағдайда үстеме жалақы қосу немесе лайықты сыйақы 
беру;

- газет-жұрналға жазылу барысында әкімшілік 
орындардың мұғалімдердің жеке басының құқығына 
араласуына жол бермеу, ұстаздардың өздеріне қажетті 
газет-жұрналдарға ғана жазылуына мүмкіншілік туғызу.

- «Кенгуру», «Золотое руно», т.б. сияқты ақылы тест 
сұрақтарын мектептерге таратуға тыйым салу (өйткені 
ақылы сұрақтарды оқушыларға таратып, ақша жинау 
мұғалімдердің мәртебесіне нұқсан келтіреді).

Осы аталғандарға көңіл бөле отырып, мұғалімдердің 
мәртебесін сөз жүзінде ғана емес, іс жүзінде де көтерген, 
оның абырой-беделін өз дәрежесіне биіктеткен мақұл. 
Бұл үшін заңның қабылдануы аздық етеді, сондықтан 
оның орындалуын қамтамасыз ету үшін мұғалімдердің 
мүддесін қорғайтын мемлекеттік деңгейдегі арнайы 
қоғамдық кеңес құрып, қадағалап отырған орынды. Ал, 
келесі жылды Ресейдегі секілді «Мұғалім жылы» деп 
атап, соған байланысты әзірлік іс-шараларын жүргізген 
абзал.

Бұған қоса айтарымыз: бүгінгі білім беру жүйесі 
аясында жас ұрпақты өмірге даярлау ісіне қызмет етіп 
келе жатқан тәрбие саласы да бірқатар қиындықтарды 
бастан кешіруде. Бұған әлеуметтік құрылымдар: 



98

қоғамдық институттар, діни ұйымдар, коммерциялық 
бағыттағы бұқаралық ақпарат құралдары, мектеп, 
отбасы, т.б. өзіндік әсерін тигізуде.

Зиялы қауым өкілдері мен жұртшылықтың білім беру 
жүйесінің мәселелеріне орай, тәрбие беру үрдісінің 
дағдарысы туралы жазып, дабыл қағып жатқандары 
шындық. Осы реттегі қоғамдық-әлеуметтік жағдайлар 
туралы Қазақстан Республикасы үздіксіз білім беру 
жүйесіндегі Тәрбие тұжырымдамасында орынды 
көрсетілген. Онда олқылықтардың орнын толтыру 
үшін тәрбие саласындағы мақсат пен міндеттерді, оның 
негізгі бағыттарын айқындап, аталған бағдарламаны 
жүзеге асыру ұсынылып отыр.

Білім беру жүйесіндегі айқындалған басымдықтар, 
оларды іске асыру жұртшылықтың көңіліне қуаныш 
ұялатады, әрі зор жауапкершілік жүктейді. Өйткені бұл 
істе қоғам, заман талабына сай биік деңгейден көрінсек, 
біздің де мерейіміз үстем, жүзіміз жарқын болмақ. 
Білім – баршамызды кемел келешекке жетелейтін, 
ортақ мақсатқа жігерлендіретін сарқылмас мол қазына.

«Гүлденсе ауыл, гүлденеміз бәріміз!» деп Бейімбет 
Майлин айтқандай, мұғалім мәртебесі көтерілсе, білім 
сапасының артатынына сөз жоқ. Ал, білім сапасы артса, 
еліміздің экономикасы, әл-ауқаты, рухани әлемі жаңа 
биіктерге шығады. Олай болса, баршамыз, бүкіл ел 
болып, жас жеткіншектердің білімі мен тәрбиесіндегі 
мұғалім мерейін асырып, мәртебесін көтергеніміз 
абзал. Сонда ғана ұстаздардың ұлағаты мәңгілік әрі 
өміршең болмақ.

Алма ҚАЛИБЕКҚЫЗЫ,
Жамбыл облысының
 Байзақ ауданындағы

Қазақстанның 40 жылдығы 
орта мектебінің мұғалімі.

ЗЕРТТЕУЛІК ОҚЫТУДЫҢ БІЛІМ 
САПАСЫН АРТТЫРУДАҒЫ РӨЛІ

Бүгінгі заман – бәсекелестік және жоғары 
технологиялар заманы, ғылым мен білім заманы. 
12 жылдық мерзіммен оқытатын жалпы орта білім 
беру мазмұны әрбір оқушының жеке ерекшеліктерін 
ескерген білім беру нәтижелері түріндегі мәселенің 
шешімін табу, ақпараттық, коммуникативтік құзырет-
тіліктер жиынтығын игеруіне бағдарланған.

Оқушы шығармашылығына жол беріп, оқушылар-
дың өзіндік мүмкіндіктері мен ерекшеліктерін көрсете 
алуын қамтамасыз ету мақсатында оқу-тәрбие үрдісіне 
зерттеулік оқыту енгізілген. Білім беру тәжірибесінде 
зерттеушілік жұмысқа бағыттаудың, ғылыми ізденудің 
әдістерін оқытудың, шығармашылық сипаттағы 
жеке тұлғаны тәрбиелеудің маңызы арта түсуде.Жас 
ғалымдар болашақта туған елдің тірегі болып, әлемдік 
қоғамдастықтағы беделіміздің дамуына ерекше үлес 
қосатын болады.

Жаратылыстану ғылымдарының ішінде химия 
– эксперименттік ғылым. Сондықтан, мектеп 
қабырғасынан оқушыны техника қауіпсіздігі ережеле-
рін сақтай отырып, қарапайым тәжірибелер жасауға 
үйрету, зертханалық құрал-жабдықтарды қолдана 
білу  икемдігін қалыптастыру керек. Әрбір оқушының 
қызығушылығы мен қабілетін ескеру оқытудың іс- 

әрекеттік мәнділігін арттыру, білімнің  практикалық 
бағытталуын күшейту, оқу материалдарының мазмұнын 
өмір тәжірибесіне жақындату, оның өз бетінше оқу 
және ізденушілік қызметін кеңейтетін жағдайлар 
туғызу. Практикалық сабақтарда оқушылардың алған 
білімдері тереңдетіліп, іс жүзінде қолдану іскерлігі мен 
дағдылары қалыптасады.

11-сыныпта органикалық химия курсында «Карбон 
қышқылдары» тарауы соңында практикалық 
жұмыспен қатар бірнеше зерттеу жұмыстарын жүргізуді  
жөн көрдім.

Тақырыбы: Тұрмыстағы қышқылдарды 
(аспирин, лимон, алма, сүт ) зерттеу. 1. Аспириннің  
(ацетилсалицил қышқылы) қышқылдығын анықтау.

Аспириннің 1 таблеткасын құтыға салып, оның 
үстіне 10 мл су құйып лакмуспен сынаймыз. рН=2 
көрсетеді.

                           СООН                  
                              салицил қышқылының этил эфирі
                               О-СО-СН3                                                  
                                                                                                                                  
2. Лимонның қышқылдығын анықтау. Лимонды 

бірнеше рет сығамыз, алған шырынды лакмуспен  
сынаймыз. рН=4 көрсетеді. Үш негізгі оксикарбон қыш
қылы                                 ОН

               НООС-СН2-С-СН2-СООН
                                     ОН
3. Алманың қышқылдығын анықтау. Алма шыры-

нын алып, индикатормен сынаймыз.  рН=3 көрсетеді.
Лакмус қағазы қызғылт түске боялады.

Екінегізді оксикарбон қышқылы
НООС-СН- СН2-СОО
             ОН

4. Ашыған және ашымаған сүттің қышқылдығын 
анықтау.

Ашымаған сүттің рН=3,5, ашыған сүттің рН=2,5.
Ашыған сүтке ас содасын қосып, шыны таяқшамен 

араластырамыз. Сүт бетінде көпіршікті байқаймыз.
Яғни, СО2 газы бөлінеді.

СН3-СН-СООН +NaНСО3 → СН3-СН-СОО Nа + СО2    
+Н2О

         ОН                                            ОН
К.Д.Ушинский оқушының өз бетімен жаттығулар 

орындаудағы жүйелілігін жаңаның өткенмен тығыз 
байланысы деп түсінген. «Оқушылар мейлі, аздап 
меңгерсін, бірақ меңгерген, түсінген нәрседен ештеңе 
жоғалтпасын, ол әрі қарай жаңаны түсінуге мүмкіндік 
жасасын» дейді.

Оқушылардың танымдық қызығуын дамытуда 
химияны оқыту үрдісінде ең жиі қолданылатыны-
химия есептері және оқушылар эксперименті. Ол 
зертханалық  тәжірибелер және сарамандық жұмыстар 
түрінде қойылады.

Химия  есептерінің оқу-тәрбиелік маңызы көпке 
мәлім. Соңғы кезде орта мектепте оқылатын химия 
бағамының ғылыми-теориялық өрісінің  ұлғаюы 
олардың маңызын бұрынғыдан да арттыра түсті.

Химиялық есептер – оқушылардың химиядан  
білім сапасын анықтаудың негізгі құралдарының бірі. 
Сондықтан  бүгінде мектептегі білім беру жүйесінде 
елеулі өзгерістер болып жатқанда мұғалім үшін басты 
жетекші мақсат – оқушыларды шығармашылық іс-
әрекетті меңгеруге бағыттау болу керек. Қазіргі 
уақытта оқушылар бар білімді жаңа проблемалар 
шешуде шығармашылықпен қолдана білуі тиіс. 
Оқытуға осындай көзқарас болғанда оқушылар талдау, 

салыстыру, тұжырымдау, мәселелерді анықтай білу, 
жорамал  (гипотеза)  қалыптастыру, шешудің жолдарын 
іздестіру, алынған нәтижелерді талқылау, қажет болған 
жағдайда қайта іздену сияқты қабілеттерін дамытатын, 
белсенді ой-әрекетін талап ететін әдіс-тәсілдерді 
меңгере алады. 9-сыныпта өткізілген сарамандық 
жұмыс, зертханалық жұмыстардың  жаднамасы мен 
жұмбақталған есептердің үлгісін   ұсынамын.

«Бейметалдар» тақырыбына эксперименттік 
есептер шығару.

Мақсаты:  Бейметалдар және олардың қосылыстары 
туралы білімдерін бекіту, иондарды анықтау 
икемділіктерін қалыптастыру. 

Құралдар мен реактивтер:
Интерактивті тақта, слайдтар, бейнефильм. 
Жұмыстың орындалуы:
Сабақтың мақсатымен таныстырғаннан кейін 

эксперименттік есептердің нұсқаларын атап көрсету 
керек. Жұмысты орындау жөнінде нұсқаулар беріледі, 
яғни, барлық нұсқа  бойынша неге көңіл бөлу керектігін 
мұғалім атап айту керек. Тәжірибе жасау алдында 
қауіпсіздік ережелері еске түсіріледі. 

І нұсқа – 1,3,7,8.
ІІ нұсқа – 1,4,6,8.
ІІІ нұсқа – 1,2,5,8. 
1-есеп: Үш сынауықта:   азот, тұз, күкірт қышқылдары 

берілген, әрқайсысын өздеріне тән реакциялар 
көмегімен анықтаңдар. Тиісті реакция теңдеулерін 
молекулалық, толық және қысқартылған иондық 
теңдеулер түрінде жазыңдар. 

Концентрлі азот қышқылының қасиеттерімен 
таныстыру тапсырылады. 

2-есеп: Мына заттар берілген: Nа2СО3, Са (ОН)2 , 

НNО3. Осыларды пайдаланып, кальций карбонатын  үш 
әдіспен алыңдар. 

Шешуі: Берілген заттар: біріншісі - тұз,  екіншісі – 
негіз, үшіншісі – қышқыл. Алдымен осылардың өзара 
бір-бірімен әрекеттесу мүмкіндігін анықтаймыз.  

Nа2СО3 + Са (ОН)2 →                Nа2СО3 + НNО3  →        
Са (ОН)2+ Nа2СО3 →                 НNО3 + Nа2СО3 →
Са (ОН)2 + НNО3  →                  НNО3 + Са (ОН)2  →
Бірінші реакцияда СаСО3  түзіледі,  екінші 

реакцияның өнімі Са (NО3)2 содамен әрекеттесіп, 
кальций карбонатын түзеді. 

Үшінші   реакцияның  өнімі СО2  Са (ОН)2  әрекеттесіп, 
кальций карбонатын түзеді. Заттарды алу есептері 
алуан түрлі болып келеді.  

3-есеп: Сендерге берілген мырыш нитратында 
қорғасын (ІІ) нитратының қосындысы бар. Таза мырыш 
нитратын алыңдар. 

Шешуі: берілген екеуі де тұз тобына жатады. 
Аниондары бірдей, сондықтан катиондардың 
тотықтырғыш қасиеттеріндегі айырмашылығын пайда-
лануға болады. Ол үшін қоспаны суда ерітіп, ерітіндіге 
мырыш түйірлерін саламыз.

Мырыш артық мөлшерде алынса қорғасын 
катиондары толық тотықсызданып, бос күйінде бөлінеді. 
Ерітіндіні сүзгіден өткізіп, табақшаға буландырамыз. 
Таза күйіндегі мырыш нитраты алынады.  

4-есеп: Натрий нитратымен алюминий нитратының 
қоспасы берілген. Натрий нитратын алюминий нитраты 
қоспасынан қалай тазартуға болады?

5-есеп: Ас тұзы мен ас содасы ұнтақтары екі қағазға 
оралып берілген. Осылардың қайсысы ас тұзы, қайсысы 
ас содасы екенін анықтаңдар. 

6-есеп: Екі стақан алып, біріншісін аммоний 
гидроксидінің 25%-ы ерітіндісімен, екіншісін – тұз 
қышқылының концентрлі ерітіндісімен шайқап, содан 
соң біріне-бірін беттестіріп төңкеріңдер. Неліктен 
«түтін» пайда болады? Түсіндіріңіздер. Реакция 
теңдеулерін жазыңдар. Түтіннің пайда болуын 
бейнефильм арқылы көрсетеміз. 

7-есеп: Өздеріңе берілген заттың алюминий сульфаты 
екенін анықтаңдар. 

8-есеп: Мына өзгерістерді  іске асыруға болатын 
тәжірибе жасаңдар.  

        Р              Р2О5                         Н3РО4          
Бұл есепті шешуде интерактивті тақта бойынша 

слайдтар көрсетіледі: фосфордың жануы, қышқылдық  
оксидінің суда еруі, қышқылдық қасиетін дәлелдеу.  

• Ойланып, жауап беріңдер.
1. «Күкірт қышқылының ерітіндісін дайындау» деген 

суретке түсіндірмелік жазулар жасаңдар. 
2. Үш жабық цилиндр газдармен толтырылған: 

біреуінде – күкіртті газ, екіншісінде – хлор, үшіншісінде 
– күкірт сутек бар. Физикалық қасиеттері арқылы 
әрқайсысын қалай анықтауға болады? Тәжірибе  жүзін-
де  қай сынауықта қандай газ барын анықтаңыздар. 
Сәйкес реакцияның теңдеулерін жазыңдар. 

3. Ауа немесе суды ығыстыру арқылы оттегін жинау-
ға арналған құралдарда күкіртсутек немесе күкірт (ІV) 
оксиді газдарын жинап, анықтауға бола ма? Неліктен? 

4. Сынауықтарда (1) – темір (ІІ) сульфаты және тұз 
қышқылы бар. Заттардың арасында (3) құтыдан – газдар 
жиналған орнында жүретін үш реакция теңдеулерін 
жазыңдар. Реакциялар жүру жағдайын анықтаңдар. 

Зертханалық жұмыс: «Көмірқышқыл газын алу 
және оны анықтау».

 



105

Жаднама
І.  СО2  Көмірқышқыл  газын  алу.
1. Кальций карбонатынан, басқа реактивтерді 

пайдаланып, көмірқышқыл  газын қалай алуға болады?
а) Реакция теңдеуін жазыңдар: _______________
ә) Реакция теңдеуін анықта __________________
б) бұл  реакция  мектеп зертханасында өткізуге      

бола ма? ________ неліктен?
2. Алмасу реакциясы арқылы кальций карбонатынан  

СО2 алуға бола ма?
а) Берілген  заттардың ішінен саған көмекке келетін 

реактивтерді таңдап ал:  
NаОН, НСl, Са, Ва(NО3)2, Н2О, СаСО3
ә) Бұл реакцияның теңдеуін жаз? ______________
ІІ. СО2 көмірқышқыл газын алу.
1. Бөлінген СО2 газды 2 жолмен анықтауға болады:
а) жанған ______________ арқылы;
ә) СО2 ______________ ерітіндісі арқылы өткізсе;
б) Реакция теңдеулерін жаз.
2. Егер  СО2  газды _________ өткізуді жалғастыра 

берсе, түзілген тұнба біртіндеп___________________
Реакция теңдеуін анықта:
СаСО3+СО2+Н2О                          қышқыл тұз (ерітінді)
ІІІ. СО2 көмірқышқыл газының   химиялық 

қасиеттері:
1. СО2  кальций гидроксидімен әрекеттескенде қай 

оксид тобына жататынын дәлелдеңдер?
Тағы қандай реакциямен осы тұжырымды 

дәлелдейсің, егер бұл қайтымды реакция болса?
2. «Ойша» эксперимент жасай біл (қышқылдың 

оксидінің үшінші қасиеті).

Берілген заттардың қайсысымен СО2 әрекеттеседі?
Сu,  Nа2О,   Н2SО4,  Р2О5,  NаСl
ІV.  Эксперименттің орындалуы.
1. СО2 алу және оның қасиеттерін зерттеу атты 

зертханалық жұмыстың жаднамасын құрастырып, 
мұғалімге көрсет.

2. Зертханалық жұмысты орында.
V. Өзіңді тексер!
Генетикалық байланысты орында. Сызба-нұсқа 

бойынша айналуларды орындауға мүмкіндік беретін  
реакция теңдеулерін жазыңдар:

    СаСО3             ?                    СаСО3
Зертханалық жұмыс:
«Аммиакты алу және оның қасиеттерін анықтау».
І. «Ойша» зерттеулік эксперимент.
Аммиакты жай заттардан қалай алуға болады?
Реакция теңдеулерін жаз ___________________
Бұл реакцияның типін анықта ______________
Мектеп зертханасында бұл тәжірибені жасауға бола 

ма? ___________ cебебі ________________________
Егер зертханада аммиакты қосып алу реакциясымен 

алуға болмаса,  онда қандай әдісті ұсынатын едің?
Айыру реакциясы арқылы NН3 алу үшін қай затты 

пайдалануға болады:
NН4Сl,  NО2,  NН4ОН, NаNО3,  К3N
Реакция теңдеуін жазыңдар.
Бұл реакцияның жүру жағдайын анықта.
Қай реакцияда зияндығы аз өнім түзіледі?
Реакция теңдеуін толықтыр:
?  +  NаОН              NН4ОН + ?
Түзілген аммоний гидроксиді  ________  және  

_______  ыдырайды
Аммиак алуға арналған аспаптың суретін сал.

NН3  алу  үшін жинағыш-сынауықтың ауызын  қалай 
қаратып ұстау керек? (NН3 пен ауаның молекулалық 
массасын салыстыр).

Бөлінген аммиакты қалай 2 әдіспен анықтауға 
болады?

Тәжірибе аяқталғаннан кейін ауаға NН3 жібермеу 
үшін не істеу керек?

Аммиактың судағы ерігіштігін қалай  анықтауға 
болады?

Қандай зат түзіледі? Оны қай күрделі заттың қай 
тобына жатқызуға болады?

Жұмбақталған химиялық есептер
№1. Менделеев кестесіндегі ІІ топта орналасқан 

металл тұзының 19,4 г үлгісін тұз қышқылында еріткен 
кезде жағымсыз иісі бар газ бөлінеді. Осы газды мыс 
сульфатының ерітіндісі арқылы өткізген кезде қара 
тұнба түзіледі. Бастапқы тұздың дәл осы массасын 
ауада қақтағанда сілтіде еритін оксид түзіледі және 32 г 
бромды түссіздендіре алатын, суда қышқыл түзе еритін 
газ бөлінеді. Бастапқы тұз құрамын анықтаңыздар. 

Шешуі: Менделеев кестесіндегі ІІ топта орналасқан 
металл тұзы – ZnS мыс сульфиді. Осы тұзды тұз 
қышқылында еріткенде жағымсыз иісі бар газ бөлінеді. 
Ол H2S. 

ZnS + 2 HCl = ZnCL2 + H2S    
CuSO4 + H2S  = CuS + H2SO4 
                           қара тұнба   
Осы газды мыс сульфатының ерітіндісі арқылы 

өткізген кезде қара тұнба түзіледі. Мыс сульфидін ауада 
қыздырғанда сілтіде еритін оксид түзіледі. Ол оксид – 
SO2. 

2ZnS + O2 = 2ZnO + 2SO2 
SO2   + 2NaOH   =  Na2 SO3  +  H2O 

Осы оксид бромды түссіздендіре алады және суда 
қышқыл түзе ериді. 

SO2   +Br2  =    SO2Br2     сульфурил   бромиді. 
SO2 + H2O = H2SO3               күкіртті қышқыл. 
№2. Екі зат әрекеттескен кезде шіріген жұмыртқа 

тәрізді иісі бар А газы түзіледі. Осы газ оттектің артық 
мөлшерінде жанған кезде тітіркендіргіш иісі бар В газы 
түзіледі. А мен В газдарының әрекеттесуінің нәтижесін-
де сары түсті зат пайда болады. Осы затты темірмен 
қыздырып, тұз қышқылымен әрекеттестіргенде А газы 
түзіледі. Түзілген газдар құрамын анықтап, барлық 
реакция теңдеулерін жазыңдар. 

Шешуі: Зертханада күкіртсутек газын алу 
үшін сульфидтерді сұйытылған қышқылмен Кипп 
аппаратында алады.

FeS + 2HCl = FeCl2 + H2S 
Күкіртсутек H2S – түссіз, шіріген жұмыртқа иістес 

газ, улы. Ол ауада көгілдір түсті жалынмен жанады, 
оттек жеткілікті болса, күкірт тотығып, тітіркендіргіш 
иісті SO2 газын түзеді.

SO2 + 2H2S = 3S + 2H2O
Fe + S = FeS 
FeS + 2HCl = H2S + FeCl2 

А заты – H2S
В заты –  SO2

№3. Суды күшті сіңіретін және газдарды кептіру үшін 
қолданылатын қатты, ақ А заты бар. Осы затты салқын 
суда еріткен кезде өте улы В қышқылы түзіледі, ары 
қарай В қышқылы улы емес С қышқылына айналады. С 
қышқылы сусыздандырған кезде В қышқылы қайтадан 
пайда болады. А заты натрий гидроксидінде үш түрлі 
тұз түзіп ериді. В және С қышқылдарына сапалық 
реакция – күміс нитратымен жүретін реакция. А затын 

анықтаңыздар және реакция теңдеуін жазыңыздар. 
Шешуі: Суды күшті сіңіретін және газдарды кептіру 

үшін қолданылатын ақ түсті зат – фосфор (У) оксиді 
Р2О5. Оны фосфор ангидриді деп те атайды. Фосфор 
(У) оксидін суық суда еріткенде метафосфор қышқылы 
НРО3 түзіледі. Ол өте улы. Метафосфор қышқылы 
ерітіндісін қайнатқанда ортофосфор қышқылы түзіледі.

Р2О5 + Н2О  =      2НРО3
НРО3 + Н2О =        Н3РО4
Н3РО4     →  НРО3 + Н2О 
Р2О5 –фосфор оксиді натрий гидроксидінде үш түрлі 

тұз түзіп ериді:
Р2О5 + 6 NaOH = 2Na3PO4 + 3H2O
H3PO4 + 2NaOH = Na2HPO4 + 2H2O
H3PO4 + NaOH = NaH2PO4 + H2O
Фосфат – ионға сапалық реакция күміс нитратының  

AgNO3  ерітіндісі: 
H3PO4 + 3AgNO3 = 3HNO3 + Ag3PO4
                                                 Сары тұнба
HPO3 + AgNO3 = AgPO3 + HNO3  

А заты -  Р2О5
В заты – НРО3
С заты – Н3РО4

№4. Жасыл түсті А ұнтағы бар, ол қышқылдар 
мен сілтілерде шамамен ерімейді. Осы А затын 
сілтімен бірге ауа құрамындағы оттегінің қатысында 
қыздырғанда суда жақсы еритін сары түске боялған В 
заты түзіледі. Ерітіндіні қышқылдаған кезде ерітінді 
қызғылт-сары түске ие болып, С заты түзіледі. С затын 
күкіртпен тотықсыздандырған кезде А заты түзіледі, 
ал С затына күкірт қышқылды ортада калий иодидін 
қосқан кезде иод бөлінеді. Есепте қандай заттар туралы 
айтылған. Массасы 58,8 г С затын алу үшін қажет А 

затының массасын табыңыздар. 
Шешуі: Cr2O3 -  хром (ІІІ) оксиді, жасыл түсті ұнтақ 

зат, химиялық тұрақты, суда, қышқылдар мен сілтілерде 
ерімейді, қиын балқиды. Оның тұзын сілтімен бірге 
ауада құрамындағы оттегінің қатысында қыздырғанда 
суда жақсы еритін натрий хроматының сары түсті 
ерітіндісі түзіледі:

2Fe(CrO2)2 + 4Na2CO3 + O2 = 4Na2CrO4 + Fe2O3 + 4CO2 
Алынған сары түсті ерітіндіні қышқылдаған кезде 

қызғылт-сары түсті натрий дихроматы Na2Cr2O7 
түзіледі:

2Na2CrO4 + H2SO4 = Na2Cr2O7 + H2O + Na2SO4
Cары                         қызғылт-сары
Натрий дихроматын күкіртпен тотықсыздандырғанда 

хром(ІІІ) оксиді түзіледі:
2Na2Cr2O7 + S = 2Na2CO3 + 2Cr2O3 + SO2 
Натрий дихроматына қышқылдық ортада калий 

иодидін қосқанда иод бөлінеді: 
Na2Cr2O7 + 5H2SO4 + 2KI = Cr2(SO4)3 + Na2SO4 + I2 

+5H2O + K2SO4
2Na2SO3 + 2Cr2O3 + SO2 = 2Na2Cr2O7 + S
                                             х г                    58,8 г
                                              332 г               532 г      
                                                                х=35,2 г Cr2O3 
А заты –  Cr2O3, В заты – Na2CrO4, С заты – 

Na2Cr2O7.

Әр білім ордасынан

Ғамза САРЫБАЙҚЫЗЫ,
Алматы қаласындағы

№155 жалпы білім беретін 
мектептің мұғалімі.

ОҚШАУ СӨЗДЕР

Сабақтың мақсаты: білімділік – оқушыларға 
оқшау сөздер және оның түрлері туралы түсінік 
беру; дамытушылық – мәтінмен жұмыс істеу 
барысында оқушылардың тіл байлығын дамыту, тілдік 
құрылымдарды өз бетінше талдап меңгере білу, іс-
әрекет, ізденімпаздық дағдыларын қалыптастыру; 
тәрбиелік – оқушыларды ізгілік пен инабаттылыққа, 
кішіпейілділік пен қайырымдылыққа, табандылық пен 
төзімділікке тәрбиелеу. Олардың бойына халықтық 
әдет-ғұрып, салт-сана элементтерін дарыту. 

Түрі: жаңа сабақ. Әдісі: топпен жұмыс, талдау, 
сөзжұмбақ шешу. Көрнекілігі: сызба, кестелер, 
үлестірме кеспе қағаздар, дөңгелек сектор.

Сабақтың барысы: 
I. Ұйымдастыру кезеңі.
1. Білімділік мәселесі.
II. Актуализация. 
- Өткен материалды пысықтау, үй тапсырмасын 

тексеру.
Тақтаға 4 оқушы кәртішке бойынша жай сөйлемнің 

түрлеріне байланысты тапсырмалар орындайды. 
Қайталау сұрақтары:
1. Ақпарат дегеніміз не?
2. Біз ақпаратты қайдан аламыз?

3. Сөйлем дегеніміз не?
4. Сөйлемнің түрлері?
5. Жай сөйлем дегеніміз не?
6. Жай сөйлем құрамына қарай нешеге бөлінеді?
- Жаңа сабақтың тақырыбын, мақсатын хабарлау.
III. Жаңа түсініктердің қалыптасуы және оның 

қолдану аясы.
Тақырыпты тірек-сызба арқылы түсіндіру. Мысалдар 

келтіру.
Обособленные  слова

О
қш

ау
 с

өз
де

р

Қаратпа сөздер
(обращение)

Балалар, радиохабар 
тыңдаңдар!

Қыстырма сөздер 
(вводные слова)

Сен, меніңше, мені дұрыс 
түсінбедің.

Одағай сөздер
(междометия)

Бүгінгі радиохабарды 
тыңдасаң қайтер еді, ә?

1-тапсырма. Оқулықпен жұмыс. 
3-тапсырма. Топтық жұмыс. Мәтін бойынша.
«Брейн-ринг» оқыта үйрету ойыны, ойынның шарты: 

Сынып оқушылары 2 топқа 6 адамнан бөлінеді, әр 
топқа 1-ден 6-ға дейінгі нөмір үлестіріледі. Әр топтың 
үстелінде 6-ға бөлінген дөңгелек сектор, әр секторға 5-6 
сұрақ және кубик беріледі. Мұғалім кубикті тастағанда, 

 Қыстырма сөздер 

Сірә, мүмкін, 
меніңше, оның 
пікірінше, қысқа-
ша, біріншіден, 
екіншіден, т.б. 

 Одағай сөздер 

Қап, пай-пай, 
шіркін, ә, ой, т.б. 

қай нөмір шықса, соған сәйкес нөмірдің оқушысы сол 
нөмірдегі сектордың сұрағына жауап береді. 

I кезең сұрақтары:
1. Радионы алғаш кім ойлап тапты?
2. Қай жылы қабылдағышты көпшілікке көрсетті?
3. Радио қандай құрал?
4. Радио термині қай жылдары қолданысқа енді?
5. Радиодан нелер бөлініп шықты?
II кезең сұрақтары:
1. Мәтіннен оқшау сөздерді табыңдар.
2. Оқшау сөздер нешеге бөлінеді?
3. Жай сөйлем дегеніміз не?
4. Жай сөйлем нешеге бөлінеді?
5. Жайылма сөйлем дегеніміз не?
2-тапсырма. 5 жолды өлең стратегиясы 
1. Зат есім. 
2. Сын есім.
3. Етістік.
4. Сөйлем.
5. Синоним.
3-тапсырма. Екі топтың бір-біріне сұрағы.
4-тапсырма. Сөзжұмбақ шешу.  Мемлекеттік 

рәміздерді білесіз бе? 
Сөзжұмбақты шешіңіз.
1. Шаңырақ қай рәмізде?
2. Мемлекеттік тудың түсі.
3. Таудағы қыран қандай құс?
4. Рәміздегі құс.
5. Үш шумақ, бір қайырмадан тұратын не?
6. Елтаңбада жоғарыда не бар?
7. Ою-өрнек қайда бейнеленген?
8. ҚР мемлекеттік рәміздерінің бірі.
Шешуі: ТӨЛҚҰЖАТ

Сабақты қорытындылау. Топтастыру әдісі бойынша 
сызбаны толтыру. 

Үйге тапсырма беру. 
Оқшау сөздердің түрлеріне мысалдар жазу. 
Бағалау. 
Рефлексия.

Айымхан ТӨРЕНИЯЗОВА,
№158 орта мектебінің мұғалімі.

Қызылорда облысы,
Шиелі ауданы,

Шеген Қодаманов ауылы.

АСАН ҚАЙҒЫНЫҢ ШЕШЕНДІК 
СӨЗДЕРІ

(11-сынып)

Мақсаты: білімділік – шешендік сөздердің 
ерекшелігін, халқының қамын ойлап өткен Асан 
қайғының өмірі мен нақыл, даналық сөздерінің 
мағынасын талдап, Қазақстанның әр жерлеріне берген 
бағасы жайлы талдау жасау; тәрбиелік – халық қамын 
ойлап, халық үшін еңбек етуге, Отанды сүюге, тіл 
қадірін түсіне білуге тәрбиелеу; дамытушылық – 
халық тарихы, туған жердің табиғаты, нақыл сөздерінің 
мазмұны, дүниетанымы жайлы білімдерін дамыту.

Типі: жаңа материалды меңгерту. Түрі: аралас сабақ. 
Әдісі: саяхат, мәнерлеп оқу, өздік жұмыс, ойтолғау. 
Көрнекілігі: суреттер, толғаулары, карта, рефераттар. 
Пәнаралық байланыс: тарих, музыка.

Сабақтың барысы: Үй тапсырмасы бойынша 
сұрақтар:

1. Асан қайғы жайлы материалдар оқып, танысып 
келу, рефераттар жазу.

2. Асан қайғы кім? Ол жайлы қандай аңыз бар?
3. Асан қайғы жайлы жазылған деректер, зерттеу 

еңбектері.
Жаңа сабақ:
1. Асан қайғының Жерұйықты іздеуі.

2. Асан қайғы толғауларындағы тәлім-тәрбие.
3. Толғауларына әдеби-теориялық талдау жасау.
Қазақ тілі қандай тіл? Ол туралы орыс зерттеуші 

ғалымдары қандай пікір айтқан?
Бұқар жырау мен Бөлтірік шешеннің пікірін мысалға 

келтіреміз.
Сөзден тәтті нәрсе жоқ,
Сөзден қатты нәрсе жоқ.
Сөзіңді тіліңе билетпе, ақылыңа билет.
Қазақ тілінің бай да шешен тіл екендігі оның 

шешендік сөздерінде көрініс тапқан.
Қорқыттың күйі «Қобыз» тартылады.
Шешендік қандай өнер? Шешендік өнер, билер 

сөзі, астарлап сөйлеу, тұспалдап жеткізу – қазақ  
даналығының қасиетті ерекшелігінің бірі. Ердің құнын 
екі ауыз сөзбен бітіретін, жауласқан елдің арасына 
бітім айтатын, күлгенді жылатып, жылағанды жұбата 
алатын даналық сөздер иесі – шешендер. Көшпелі қазақ 
халқының дана би-шешені, гуманист ойшылы, қазақ 
халқының бақытты келешегі үшін күрескен рухани 
қайраткері – Асан қайғы Сәбитұлы бабамыз халқының 
ауыр тұрмысына жаны күйзелген, кең байтақ жері 
мен бірлігін сақтап қалу үшін жанын сала күңіреніп 
күрескендіктен «Дала философы», «Дала данышпаны» 
атанған. Ол өзінің артынан қалған мол мұралары 
– толғаулары мен әр жерлерге берген бағалары, 
сындарында халқының қамын жеген данышпандығы, 
ойы терең ақылгөйлігі көрінеді.

2. Асан қайғы кім болған?
3. Ол жайлы жазылған деректер мен зерттеулер 

тақырыбында екі оқушы дайындаған рефератын 
көрсетіп, айтып шығады.

Асан қайғының Жерұйықты іздеуі. Әр жерлерге 
берген бағасын оқушылар жатқа оқиды.

Табиғат құбылыстары мен адам өмірін қатар алып 
салыстыру, шешендестіруді, қайталауларды Асан қайғы 
жырларында шебер қолданған.

Құйрығы жоқ, жалы жоқ
Құлан қайтіп күн көрер?
Аяғы жоқ, қолы жоқ,
Жылан қайтып күн көрер?
Жалаң аяқ балапан –
Қаздар қайтіп күн көрер?
Шыбын шықса, жаз болып,
Таздар қайтіп күн көрер? немесе ел мен жер қадірін 

білмейтін надандардың сыр-сипатын мына бір толғау 
шумақтарынан анық байқауға болады:

- Көлде жүрген қоңыр қаз
  Қыр қадірін не білсін.
  Қырда жүрген дуадақ
  Су қадірін не білсін.
  Ауылдағы жамандар
Ер қадірін не білсін,- дегенде, жыраудың ең басты 

уайым-қайғысы – әр нәрсенің қадіріне жете бермеу. 
Сондай-ақ, айтқан ақылға тоқтап, түсінбегендердің 
халық қадірін-қасиетін ұғуға шамасы, өресі жетпейтінін 
дәлелді жеткізеді.

Поэзиясының өзекті тақырыбы – туған елі, оған 
деген сүйіспеншілігі, елдің бірлігі, бүтіндігі. Халқына 
жайлы қоныс, ырысты жер іздеген Асан қайғының: 
«Желмая мініп жер шалсам, тапқан жерге ел көшер»- 
деген ақылгөй сөзі – сол елінің қамын ойлаған жүрек 
сөзі.

Асан қайғы «Әй, хан, мен айтпасам білмейсің» деген 
Жәнібек ханға айтқан толғауында «шабылып жатқан 

халқың бар, аймағын көздеп көрмейсің» деп күйзелген 
халқының қамын ойлау орнына «қымыз ішіп қызарып, 
масаттанып, қызып, өзінен басқа хан жоқтай елеуреп, 
бақ-дәрежесіне, мансабына масаттанған» ханға батыл 
үн қатады. Жырау бұл жерде ханның мақтаншақ, 
парықсыз, ұшқалақ мінезін тамаша бейнелеген. Елінің 
қамын, ертеңін ойламаған ханға жырау «Ойыл көздің 
жасы еді... Ойылдан елді көшірдің, Жемде кеңес 
қылмадың, Жемнен де елді көшірдің...»- деп нали тіл 
қатады. 

Халық түгел ашықса –
Ақыл кетер басыңнан
Асың кетсе қолыңнан – 
Ақылың кетер қасыңнан,- деп халық көтерілсе, хан 

басына ауыр күн туарын ескертеді. 
Ақылгөй жырау «ата жұрты - бұқара» күшін жоғары 

бағалайды.
«Еділ бол да, Жайық бол, ешкімменен ұрыспа»- 

деп, елді бірлік-ынтымаққа шақырады. Жырда 
ғибрат, өнеге аларлық парасатты ой түйіндері мол. 
Ол өз тұсындағыларға да, келешек ұрпаққа да биік 
адамгершілікті уағыздаған.

Жырау: - «Ердің құны болса да, қол қусырып 
барған соң, аса кеш те қоя бер, бұрынғыны қуыспа»- 
деп, қайырымдылық, ерлік істерге жетектейді. Асан 
қайғының:

Арғымаққа міндім деп
Артқы топтан адаспа!
Күніңде өзім болдым деп
Кең пейілге таласпа!
Артық үшін айтысып,
Достарыңмен санаспа!
Ғылымым жұрттан асты деп

Кеңессіз сөз бастама!
Жеңемін деп біреуді
Өтірік сөзбен қостама!- деген өлең жолдарындағы 

өмір тәжірибесінен түйген парасатты толғам-танымы, 
философиялық терең ойлары – бүгінгілерге де үлгі-
өнеге. Ақын поэзиясы дыбыс үндестігіне құрылған. 

Елбең-елбең жүгірген
Ебелек отқа семірген
Екі семіз қолға алып,
Ерлер жортып күн көрген.
Ол өз жырларында синтаксистік параллелизмді 

шебер қолданған.
Таза, мінсіз, асыл тас,   Су түбінде жатады.
Таза, мінсіз, асыл сөз,   Ой түбінде жатады.
Көркемдік өрнектер Мысалдар 

Параллелизм/Шендестіру
Метафора 
Эпитет
Теңеу
Аллитерация
Ассонанс
Қайталаулар 
Сұрай арнау
Ұйқас түрлері
Пейзаж 
 Қорытынды: - Сонымен, шешендік өнер жайлы 

не білдік? Шешендікке жету жолдары қандай деп 
ойлайсыңдар?

- Асан қайғының шешендік толғауларының тақы-
рыптары мен көркемдік ерекшеліктері жайлы толық 
мағлұмат алдық деп ойлаймыз.

Үйге тапсырма: Асан қайғы бабамыз армандап 
өткен Жерұйық қандай жер, ондағы өмір қандай өмір 
деп ойлайсыңдар? Қазіргі заман туралы ойтолғаулар 
жазу. «Көркемдік өрнектер» кестесін аяқтау.

Нұрлыгүл СИСЕНҒАЛИҚЫЗЫ,
Атырау облыстық қазақ-түрік

лицейінің мұғалімі.

ШЫРАҒЫН ЖАҚҚАН БІЛІМНІҢ
Мақсаты: оқушыларға әңгіме жанрының ерекшеліктерін 

айта отырып, Ыбырай Алтынсарин әңгімелерінің 
тақырыптарын, идеясын, қоғамдық мәнін түсіндіру. Қазақ 
әдебиетіндегі тұңғыш еуропалық үлгідегі шағын жанрды 
қалыптастырушы болғанын ұғындыру; білімділік – 
Ыбырай әңгімелерін оқушыларға қысқаша мазмұндата 
отырып, аз суретпен көп мағына аңғартатындығын әрі 
олардың шынайы өмірден алынғандығына назар аударту; 
дамытушылық – өмірмен байланыстыру, сол арқылы 
оқушылардың ой дүниесін, өмір танығыштығын дамыту, 
адамгершілік қасиеттерді зерттей, талдай білуге баулу, тіл 
дамыту; тәрбиелік – оқушыларды Ыбырай әңгімелеріндегі 
кейіпкерлердің жақсы мінез-құлық, орынды іс-әрекеттерін 
талдау арқылы адамгершілікке, адалдыққа, имандылыққа,  
бауырмалдыққа, қамқорлық жасауға баулу.

Жоспары:
I. Адамгершілік – асыл қасиет.
II. Еңбек – адамның екінші анасы.
III. Өнер-білім бар жұрттар.
IV. Қазағымның атты таңы арайлап...
I. Сабақтың барысы:
Кіріспе.
Мұғалім: - Аса талантты педагог, ағартушы, дарынды 

жазушы, тамаша ақын, жалынды публицист, көрнекті қоғам 
қайраткері Ы.Алтынсарин қазақ халқының демократиялық 
мәдениеті мен өнерінің бірсыпыра салада жаңадан өсіп 
өркендеуіне айқын жол ашып, баянды негіз жасады. Жан-
жақты талант иесі Ыбырайдың есімі қашан да болсын уақыт 
сынынан мүдірмей өтіп, өзінің туысқан халқымен бірге 
жасасып келеді. Оның өмірі өз Отанын шексіз сүйіп, оған 



121

бүкіл жан-тәнімен қызмет етудің тамаша үлгілерінің бірі 
болып табылады.

Ағартушының өнегелі өмірі мен өресі биік таланты бір 
кезде қандай жарқын да жанды қасиеттерімен көрнекті қазақ 
мәдениетінің тарихында айқын іздерін қалдырса, қазірде 
толық сақталуда. Мұның өзі заңды да еді.

Өйткені әрбір ұлы адам адамзатпен бірге жасайтын мәңгі 
өшпес, ескірмес идеяларды көтереді. Сондықтан олар арада 
бірнеше ұрпақтың өткеніне қарамастан әрбір жаңа ұрпақ, 
жас қауымға алыстан қол созып: “Жол болсын!” айтып 
тұрғандай болады, уақыт өткен сайын биіктей, мән-маңызы 
мен қадір-қасиеті арта түседі. Мәдениетіміздің тарихында 
Ы.Алтынсарин дәл осындай санаулы саңлақтардың бірі 
болған еді.

Негізгі бөлім: Адамгершілік – ізгі қасиет.
1. Әке мен бала. 
2. Асыл шөп. 
3. Бақша ағаштары.
4. Алтын шекілдеуік.
5. Қарға мен құрт.
6. Сауысқан мен қарға.
7. Әдеп.
8. Тәкаппарлық.
9. Бір уыс мақта.
10. Аурудан аяған күштірек.
11. Мейірімді бала. 
12. Таза бұлақ.
13. Әділдік.
Еңбек – адамның екінші анасы.
1. Өрмекші, құмырсқа, қарлығаш.
2. Жан жануарлар айтысы.
3. Бай баласы мен жарлы баласы.
4. Қыпшақ Сейітқұл.
5. Мұңсыз адам.
Өнер – білім бар жұрттар...
1. Лұқпан хакім.  

2. Зеректілік.
3. Силинші ханым.
4. Білгеннің пайдасы.
Әңгімелерді қысқаша баяндап, тәрбиелік маңызын айту.
Өз көзқарасың.
1. Егер мен Ыбырайдың жолын қуып, ұстаз болсам...
2. Егер мен мектеп инспекторы болсам...
3. Адамға білім керек пе?
4. “Жастар – біздің болашағымыз” деп күткен үміті, 

сенімі ақталды ма?
Қорытынды:
Ыбырай бір сөзінде: - Қазақ халқы – өзінің табиғи 

жаратылысында әр нәрсені білуге құмар және ұғымпаз зерек 
халық. Сонымен бірге қарапайым, қулық-сұмдықсыз халық, 
бірақ біз қарапайымдылықтың өзінен де көп жақсылық 
табамыз деп халықтың жақсы қасиеттерін әйгілей отырып, 
оның болашағына зор сеніммен қараған екен.

Бағалау.

Бижамал ОРАЗБЕКҚЫЗЫ,
Семей қаласындағы

№3 орта мектеп-кешенінің 
мұғалімі.

ҚАЗТУҒАН ЖЫРЫ – ТАЗА 
ДАЛАЛЫҚ ПОЭЗИЯ

(9-сынып)

Мақсаты:  білімділік – жыраулар поэзиясы 
өкілі Қазтуған жыраудың, оның ақындық құдіретін 
танытатын шығармаларының тақырыптық мазмұнын 
ашу; дамытушылық –  жыраулар поэзиясын оқыту 
технологиясын пайдалана отырып, оқушылардың білімді өз 
белсенділіктерімен алуларына түрткі жасау, шығармашылық 

қабілеттерін, танымдық іс-әрекеттерін дамыту; тәрбиелік 
– Қазтуған жырлары негізінде ұлттық рух пен патриоттық 
сезімді тәрбиелеу, ерлік пен елдікті дәріптеу.

Түрі: шығармашылық ізденіс сабағы. Әдісі: талдау, 
салыстыру, болжау, дәлелдеу, ой бөлісу, модель құрастыру. 
Оқыту формасы: топтық, жеке. Типі: аралас сабақ. 
Көрнекілігі: нақыл сөздер, кестелер, сызбалар, үлестірмелі 
парақшалар, интерактивті тақта.

Сабақтың барысы.   
І. Ұйымдастыру кезеңі. Оқушылардың сабаққа 

дайындығы.
ІІ. Үй тапсырмасын сұрау. «Асан қайғы – ерекше 

жаратылған жан»:
а) Мәнерлеп оқу сатысы;
б) Тақырыптық талдауды тексеру (3 топқа үш түрлі кесте 

толтыру берілген).
Кестелер үлгілері:
№1
Жырау Толғаулары Тақырыбы Маңызы, мәні

№2
Жырау Аңыз Шындық Қорытынды

№3
Жырау Қай хан 

тұсында 
өмір сүрген

Қандай 
қызмет 

атқарған

Басты 
шығар-
малары

Даналық 
ойлары

ІІІ. Жаңа сабаққа көшу: «Қазтуған жыры – таза далалық 
поэзия».

1. Жаңа тақырып бойынша алдын ала дайындап келген 
тапсырмаларын тексеру. 

а) Қазтуған туралы оқып келу, қосымша дерек жинау;

ә) Зерттеушілердің Қазтуған туралы үш пікірін дайындау;
б) Үш топқа парақша тарату, оны толтыру.
№1

Зерттеушілер пікірі Оқушылар пікірі
«Қазтуған поэзиясы-табиғат аясындағы 
көңілі таза, сәби көшпендінің поэзиясы. Таза 
далалық поэзия».
                                М.Мағауин. «Қобыз сарыны»   
№2

Зерттеушілер пікірі Оқушылар пікірі
«Көшпенділер поэзиясының өкілі Қазтуған 
жыраудың қазақ тарихы мен әдебиетінде 
алатын орны ерекше».           Ш.Уәлиханов.

№3
Зерттеушілер пікірі Оқушылар пікірі

«Жыраулар –ғасырлар бойы жан-жағынан 
қаптаған жауына қолындағы найзасымен, 
ауызындағы өткір жырымен  жауап беріп 
қорғана білді...»

І.Есенберлин,  «Алмас қылыш».
2. Тапсырмалар негізінде сұхбат-әңгіме, пікірлесу:
а) Өз жобаларын   қорғауы, талдау, жинақтау.
ә) Пікірлерін айта білуі, қорғай білуі.     
3. Жаңа білімді игеру.
а) Поэзия сәті. 1) Толғауларын үнтаспадан тыңдау. 
2) Мәнерлеп оқу.  
ә) Сараптама – талдау  жұмыстары негізінде  оқушы ----

-- мұғалім  іс-әрекеті.
Автор 

туралы 
мәлімет

Толғау-
лары

Тақырыбы, 
айтар ойы

Көркемдік 
ерекшелігі

Қоры-
тынды

IV. Оқушылардың білім-білік дағдыларын  дамыту. 
Оқулықпен жұмыс  (3 топқа үлестірме парағы арқылы 

өзіндік талдау жұмысын жүргізу.
Болжау  Дәлел           Қорытынды

1. «Қазтуған - 
жорық жырауы».

«Балдағы алтын 
құрыш болат»

Батырлықты, елдікті,  
ерлікті дәріптейді.

2. «Қазтуған – 
нәзік лирик».

Салп-салпыншақ анау 
үш өзен» (туған
жерге деген махаббат)

Жырларының арқауы 
– туған елі, кіндік 
кескен, кір жуған жері.

3. «Қазтуған 
– шебер 
суреткер».

«Салп-салпыншақ 
анау үш өзен», «Алаң 
да алаң, алаң жұрт».

Теңеу, метафора-
ларды шебер пайда-
лана білген: «Қарға-
дай мынау Қазтуған»,
«ботташығы бұзау-
дай, Боз сазаны 
тоқтыдай...», «Балығы 
тайдай...», т.б.

V. Жинақтау, қорытындылау.
(Жаңа білімді меңгерудің 5 кезеңі бойынша мәліметтерін 

саралау, талдау)
Қазтуған жыраудың моделін жасау, қорғау. (Ол кім?)
             Жырау
Казтуған             Ақын
             Шешен
             Ойшыл   
                              Нәзік лирик

Қазтуған             Суреткер
             Жорық жыршысы
             Батыр
             Әскербасы
    
                               «Сөйлесе сөздің көсемі»
             «Қызыл тілдің шешені»
Қазтуған            «Қарға бойлы Қазтуған»
             «Отты би»
             «Данагөй»
VI. Үйге тапсырма. 
1-топ. «Білімді туған жақсылар» тақырыбына ойтолғау 

жазу; 2-топ. Аманат хат жазу. «Қазтуған бабадан»; 3-топ. 
М.Мағауиннің «Қобыз сарыны » еңбегі бойынша ғылыми 
сипаттағы реферат дайындау.

VII.  Бағалау.

Педагогикалық әдістеме: озық тәжірибе

Елік ХАСИХАН,
№5 Макин орта мектебінің мұғалімі,

директордың тәрбие ісі жөніндегі орынбасары.
Ақмола облысы,

Бұланды  ауданы.

АБАЙ. «ӘСЕМПАЗ  БОЛМА 
ӘРНЕГЕ»

Сабақ мақсаты: 1. Өлеңнің идеялық мазмұнын түсіндіру, 
талдай оқуға үйрету; 2. Бірлесіп жұмыс жасауға баулу, оқу- 
білімге, еңбекшілдікке шақыру, өмірден өз орнын таба 
білуге тәрбиелеу; 3. Тіл дамыту, өзіндік пікір қалыптастыру,  
шығармашылық жұмыс түрлеріне баулу.

Түрі: жаңа білімді игерту. Сабақ үш фазадан тұрады: 
1. Қызығушылықты ояту; 2. Мағынаны ажырату; 3. Ой-
толғаныс. Әдіс-тәсілдер: топтастыру, сөздікпен жұмыс, 
сұрақ-жауап, мәселелі сұрақтар, эссе, акт. Пәнаралық 
байланыс: ән-күй, тарих, сурет. Көрнекілігі: ақын портреті, 
бүктемелер, слайд.

Сабақ барысы: Ұйымдастыру кезеңі.
/Сыныпты екі  топқа бөлу, топбасшысын тағайындау, 

бағалау парақтарын үлестіру/
1-топ – «Болашақ» тобы. 2-топ – «Аманат» тобы.
Үй тапсырмасын тексеру.
Мұғалімнің кіріспе сөзі.
1-слайд. «Абай – дария, мен одан шөмішпен қалқып 

алдым». М.Әуезов.
Оқушыларға ақынның болашаққа аманаттаған жаңа 

бір өлеңімен танысатындығымызды айтып, сабақтың 
эпиграфымен /М.Әуезовтың сөзі/, жоспарымен таныстырып 
өтемін. 

Слайдты қолдана отырып, топтастыру әдісі арқылы жаңа 

сабақты түсіндіремін.
2-слайд. Сабақ жоспары:
1. Өлең туралы мәлімет.
2. Сөздік жұмысы.
3. Өлеңнің идеялық мазмұнын талдау.
4. «Әнді сүйсең, менше сүй» – ақынның музыкалық 

шығармалары.
5. Әдеби-диалог жұрналы.
Мына сызбанұсқаны қолдана отырып, өлең туралы 

мәлімет беремін.
3-слайд. 
1909 жылы Санкт-Петербург                
қаласында басылған «Абай 
Құнанбайұлы өлеңдері»          ағылшын, түрік, араб,
жинағында жазылған.          т.б. тілдерге аударылған.                                             

«Әсемпаз болма әрнеге» өлеңі    

1894 жылы  жазылған                4 тармақ, 6 шумақ
Мағыналық құрылымы жағынан 

                        төрт бөлікке бөлінеді.
4-слайд. Өлеңнің идеялық мазмұнымен жұмыс:
- Өлеңді  мәнерлетіп оқыту;
- Түсініксіз сөздермен жұмыс.
Шапқат /шапағат/ – мейірім, жәрдем, көмек;
Ез/езбе/ – мезі ету;
Әсемпаз – көрсеқызар, қызғаншақ;  
Майданға түспей – еңбектенбей.
Өлеңді талдай оқытып,  әр шумақтың   мағыналық 

құрылымдарын  анықтатып, жазғызамын.
1-шумақ Ақын адам алдына нақты міндет қояды, оған белгілі 

бір игі іс атқару парызын жүктейді.
2-3-шумақ Сол міндетті орындауға, істі атқаруға қажетті 

адамгершілік ізгі қасиеттер көрсетіледі.
Қайрат , ақыл бір болып, әділет пен шапқат шет қалса, 
адамгершілік негізі кемелденбей, өмірі бағдарсыз, 
баянсыз өтетіндігі туралы ой тұжырымдалады.                                             

4-5-шумақ Адамгершілік  кемелдікке жетуге ниет еткен кісінің  
қандай жаман қылықтардан бойын аулақ салуы парыз 
екендігі көрсетіледі.

6-шумақ Адамгершілік кемелдікке жетуге ниет қылған адамның 
қандай жақсы қылықтарды әдет етуі қажеттілігі  
туралы  ғақылмен аяқталады. Бұл шумақ алдыңғы 
шумақтардың қорытындысы, түйіні. 

Өлеңді құрылысына қарай талдау.
Оқушылар интерактивті тақтада талдайды, өлең 

құрылысы туралы алған теориялық білімдерін  қайталайды, 
шалыс ұйқас – өлең өлшеміне енгізген  ақынның жаңалығы 
екендігі айтылады.

Әсемпаз болма әрнеге,              а   8 буын
Өнерпаз болсаң арқалан.          б   8 буын
Сен де бір кірпіш дүниеге,        а   8 буын 
Кетігін тап та, бар қалан.      б   8 буын
2 бунақ, 8 буын, шалыс ұйқас
Ақырын жүріп, анық бас,          а  8 буын
Еңбегің кетпес далаға.               б  8 буын 
Ұстаздық еткен жалықпас       а  8 буын
Үйретуден балаға.                      б  7 буын
2 бунақ, 7-8 буын, шалыс ұйқас
Сұрақ: - Өлеңде ақынның афоризмге айналып кеткен 

қандай  тармақтары бар?
- Тағы да қандай қанатты сөздерін білесіңдер?
Танымдық деңгей. «Әнді сүйсең, менше сүй»                     
/ақынның  музыкалық шығармалары/
Ақын өзі де ән айтып, домбыра шерткен. Өлеңдерімен 

бірге әндерінен де өзінің тәлімгерлік, тәрбиелік, ағартушы-
лық  дана ойларын нәзік әнге арқау, кейінгі ұрпаққа мұра 
етті. Ақынның музыкалық мұрасы        

3 күй                            27 әні    
«Әсемпаз болма әрнеге»  өлеңінің  сазын тыңдатып,  әнін 

үйретемін.
Қорытындылау: өлең мазмұны бойынша әдеби-диалог 

жұрналын  жазғызу.

Ақынмен тілдесу Ой-толғаныс, пікір жиынтығы

Бүгінгі сабақты   Елбасының   сөзімен байланыстыра 
отырып қорытындылаймын: 

«Абайды таныту арқылы біз Қазақстанды  әлемге 
танытамыз, қазақ халқын танытамыз. Абай әрқашан 
біздің  ұлттық  ұранымыз болуы тиіс».   Н.Ә.Назарбаев.

Бағалау:  топбасшыларға сөз беру.
Үй тапсырмасы: өлеңді жаттау,  «Менің  болашағым» 

тақырыбына  эссе жазу.

Нұрсағат ҚҰМАРОВА,
Шығыс Қазақстан облысының

Жарма ауданының
 «Қалбатау» ауылындағы

               «Өнер мектебінің» мұғалімі.

СКРИПКА АСПАБЫНДА 
АППЛИКАТУРАМЕН ЖҰМЫС 

ЖҮРГІЗУ ЕРЕКШЕЛІКТЕРІ
Сабақтың мақсаты: білімділік – оқушыларға 

аппликатура туралы түсінік беру; аспапта ойнату қабілетін 
дамыту; әрбір шығарманы дұрыс аппликатурамен ойнату; 
дамытушылық – скрипка аспабында сауатты ойнау; 
тәрбиелік – өнерге баулу, терең меңгеру.

Түрі: ізденіс сабағы. Көрнекілігі: кәртішке, кітаптар, 
музыкалық аспап.

Сабақтың барысы.
Оқушынының сабаққа әзірлігін тексеру.
Өткен гамма, пьесаны қайталау.
Үй жұмысын тексеру. «Елигай» (жатқа ойнау).
Жатқа ойнау кезіндегі бақылау және бағалау.

Мәнерін Дыбыс 
тазалығын

Темпті Ырғақты

«Полька» (таза дыбыспен талдау).
Топтастыру стратегиясы 

                                     Интонация
         Дыбыс                                                 Ырғақ
                                      Темп 
Жаңа сабақ.
Аппликатураға  түсінік беру.
Кез келген аспапты меңгеру кезінде ескеретін басты 

нәрсе – қолдың қойылымы. Қолдың қойылымы дегеніміз 
– музыкалық аспапта  ойнап,  үйрену барысында қол мен 
саусақтардың дұрыс орналасып, қалыптасуы және оның 
аспапты  ұстау тәсілі. Мәселен, сырнай  аспабында кез келген 
шығарманың мінезін, көркемдік суретін, мазмұнын жоғары 
деңгейде орындау аппликатураға байланысты.

Аппликатура дегеніміз – кез келген аспаптардың 
клавиатурасында саусақтардың түймелерді орынды 
реттілікпен басуы. Музыкалық сөздікте аппликатура (л. 
аpplicare – басу, орналастыру) – музыкалық шығармаларды 
ойнау  үшін музыкалық аспаптардың  тіліне, түймелеріне 
саусақты дұрыс орналастыру тәртібі. Қазіргі  кезде  екі 
қолдың саусақтарын төмендегідей саралау  қабылданған:

Бас бармақ –1. Сұқ бармақ – 2. Ортаңғы саусақ – 3. Аты 
жоқ саусақ – 4. Шынашақ – 5.

Ойнаудың негізгі шарттары: білезік,  білек,  қол басы, 
саусақтардың бос болуы. Орындаушыны  аппликатуралық   
тәртіпке үйрету жұмысы гамма, арпеджио, үндестіктер, түрлі  
жаттығуларды жүйелі орындап, жаттықтыру барысында, 
шығармалардың ноталы  мәтінінің біртіндеп күрделенуі 
барысында жүргізіледі. Орындаушыға саусақтарды еркін 
таңдап, орынды пайдалана білуге үйрету мәселесіне баса 
назар аудару керек.

Ең алдымен, оң қол қойылымының дұрыстығына көз 
жеткізу керек. Егер шығарма дыбысты клавиатура бойымен 

төмен немесе жоғары жүретін дыбыс қатарының тәртібімен 
(гамма түрінде) кездессе, оны қолдың алғашқы жағдайында 
орындаған ыңғайлы. Қолдың екінші  жағдайында арпеджио, 
үндестікті қос ноталы әуендерді орындау ыңғайлы. Үшінші 
жағдайда түймелерді саусақтармен алма-кезек басып 
орындаған да ыңғайлы болады.

Қатар орналасқан түймелерді бір саусақпен басуға 
болмайды. Саусақты бір түймеден екінші түймеге сырғыту 
әдісі қажетті жағдайда ғана қолданылады.

Сол қол саусақтар  ретінің   негізгі  шарттарын   есте 
сақтаған жөн. Саусақтар «бас» пен «үндестік» түймелерін 
кезектестіріп, ал көлденең қатардың төменгі жағындағы 
негізгі және көмекші қатардағы  «бас» түймелерін төртінші, 
бесінші саусақтармен басып орындайды. Гаммалар 
орындағанда, негізгі, көмекші қатар түймелердің орналасу 
ара-қашықтығын ескеріп, саусақтар реттілігін ыңғайлы 
қолдана білу керек. Міне, негізгі заңдылықтарды  ескере  
келе сырнай аспабында аппликатураның маңызды рөл 
атқаратынын білдік. Сондықтан алғашқы күндерден бастап 
гамма шығармашылығымен жұмыс істеу барысында оның 
саусақтарына назар аударып, мұқият болуымыз керек. 
Аппликатураның  тағы бір маңыздылығы – шығарманы 
орындау кезінде саусақтар дұрыс қойылса, шығарманың 
мінезіне сәйкес штрихтарды дұрыс түсініп, тез ойнауымызға 
жеңіл болады.

Штрих дегеніміз – дыбыстың шығу әдісін орындау. 
Штрихтың үш түрі болады: легато, нон-легато, стаккато.

Легато – дыбыстардың бір-бірімен жалғастырып, үзбей 
орындалуы.

Нон-легато – бұл  дыбыстарды  бір-бірімен  жалғастырмай,  
жекелеп  ойнау түрі.

Стаккато – дыбыстарды үзіп ойнау түрі. Осы аталған 
міндеттерді байыту – оқу-тәрбие жұмысының ұтымды 
ұйымдастырылуына байланысты. Музыканттың 
аспапты игеру, шыңдалуының тиімді жолдарын үлкен 
жауапкершілікпен қарастырғанымыз жөн.

2.2 ре-мажор гаммасы 2-актавалы кәртішке қолданып, 
тиімді аппликатурада ойнау.

Үй тапсырмасына берілген шығарманың апплика-
турасына енгізілген өзгерістерге тоқталып өту.

Тапсырма: Ре мажор: штрихтармен ойнау. Аппликатура 
3-позицияға 2-іменте түсемі;

«Елигай»: таза дыбыс, динамика қолданып, апплика-
турасын сақтап, мәнерлеп ойнау;

«Полька»: 8 такт жатқа, позицияға таза түсіп ойнау, 
аппликатурасын дұрыс қолданып ойнау;

«Этюд»: темп қосып қайталау;
«Концерт»: дыбысты тыңдап, динамика қолданып, темп 

қосып, қойылған аппликатура бойынша ойнау.

Гүлфина ҚОЙШЫҒАЛИЕВА,
«Жаңашаруа» қазақ орта мектебінің 

қазақ тілі мен әдебиеті 
пәнінің мұғалімі.

Атырау облысы,
Қызылқоға ауданы,

Көздіқара ауылы.

БІРЖАН МЕН АБАЙ 
АРАСЫНДАҒЫ ҮНДЕСТІК

(6-сынып)

Сабақтың мақсаты: білімділік – Абай мен Біржан 
ақынның өмірінен жан-жақты мәлімет беру, екі тұлғаның 
арасындағы сәйкестікті ұғындыру; дамытушылық – 
оқушылардың ой-қабілетін шыңдау, өз пікірі, эстетикалық 
талғамы бар сауатты оқушы даярлау, тілдік қорын дамыту; 

тәрбиелік – оқушыларды ізденімпаздыққа, ұйымшылдыққа, 
өзін-өзі басқаруға, бір-бірінің пікірін тыңдап, бағалай білуге, 
өнер мен өнер адамдарын құрметтеуге баулу.

Түрі: аралас сабақ. Типі: топтық. Әдісі: сұрақ-жауап, 
«Категориялы топтастыру», «Синквейн», «Сәйкестендіру», 
тест жұмысы, «Жылдамдық» жаттығуы, кестемен жұмыс. 
Көрнекілігі: Абай мен Біржан портреттері, интерактивті 
тақта, кітап көрмесі, домбыра. Пәнаралық байланыс: саз, 
қазақ тілі, бейнелеу өнері, тарих.

Сабақтың барысы:
1. Ұйымдастыру.
2. Үй тапсырмасын тексеру.
3. Жаңа сабақ. Біржан мен Абай арасындағы үндестік.
Жаттығу. «Жылдамдық» (Қарамен жазылған дыбыстарды 

теріп жазыңыз).
Сөздер жиынтығы:
Оспан, Ләйлім, Әйгерім, Әкімқожа, Керімбала, Өскембай, 

Атығай, Йіс, Үкілі Ыбырай. Нәтижесінде «Сәйкестік» деген 
сөз шығады.

Сәйкестендіру
Омархан        Абай Құнанбаев 1834-1897 ж.ж.
Тұрлыбай       Мұхтар Әуезов 1845-1904 ж.ж.
Құнанбай       Біржан Қожағұлұлы 1897-1961 ж.ж.
«Синквейн» әдісі
1. Зат есім: ақын.
2. Сын есім: тамаша, ғажап.
3. Етістік: жырлайды, жарысады, кездеседі.
4. Сөзден құралған сөйлем: Абай – ең үздік ақын.
5. Синоним: ақын – шайыр.
1. Зат есім: сазгер.
2. Сын есім: талантты, дарынды.
3. Етістік: тыңдайды, орындайды.
4. 4 сөзден құралған сөйлем: Біржан – дарынды сазгер, 

әнші.
5. Синоним: сазгер – композитор.
Ұтымды жауап:

1. Біржанның шідер оқиғасына байланысты туған 
өлеңі:

а) «Көлбай-Жанбай»;    ә) «Адасқақ»; 
б) «Жамбас сипар».
2. Біржан: 
Тартса да, домбырамды бергенім жоқ,
Есерді поштабайдай көргенім жоқ.
Қамшымен топ ішінде ұрып еді,
Намыстан, уа, дариға, өлгенім жоқ,- деген ызалы, асқақ 

әнін кімге айтқан?
а) Азнабайға;     ә) Жанботаға;    б) Көлбайға.
3. М.Әуезовтің «Абай жолы» роман-эпопеясы неше 

кітаптан тұрады?
а) 2;           ә) 3;           б) 4.
4. Абайдың туған анасының есімі:
а) Нұрғаным;        ә) Ұлжан;         б) Зере.
5.Абай «ой кеселдері» туралы қай қара сөзінде 

айтады?
а) жетінші;     ә) он бесінші;     б) отыз бірінші.
6. Абайдың әні:
а) «Көкшетау»;   ә) «Желсіз түнде жарық ай»; 
б) «Көкек».
7. Абай қай өлеңінде аттың сынын суреттеген?
а) «Қыс»; 
ә) «Шоқпардай кекілі бар қамыс құлақ»; 
б) «Күз».
4. Қорытындылау.
Үйге тапсырма: 1. Тақырыпқа байланысты сөзжұмбақ, 

ребус құрастыру; 2. Өнер тақырыбына бірнеше мақал-
мәтелдер жазып келу.

Бағалау.

Ұлыстың ұлы күні

Гүлгина ӘБДІРАХМАНҚЫЗЫ,
Алматы қаласындағы

№155 жалпы білім
 беретін мектептің 

қазақ тілі мен әдебиеті 
пәнінің мұғалімі.

НАУРЫЗ МЕРЕКЕСІ
Жүргізуші: 
- Уа, халайық, халайық,
   Мұнда назар салайық.
   Мерекесі халықтың –
   Наурыз тойын бастайық!
Жүргізуші: 
- Наурыз келді! Көктем келді!
  Амансыз ба? Ұлыс оң болсын, ақ мол болсын!
  Қайда барса да жол болсын! Наурыз құтты болсын!
Жүргізуші: - Бүгін ұлыстың ұлы күні – наурыз салтанаты. 

Алдымен «Наурыз» сөзіне тоқталатын болсақ, бұл – көне 
парсы сөзі. Қазақшаға аударсақ нау-жаңа, рыз-күн деген 
ұғымды білдіреді. 

Жүргізуші: - Бұл күні аталарымыз бен әжелеріміз үй-
үйді, ауыл-ауылды аралап, наурыз көжеден дәм тататын. 
Үлкен-кішіге ақ баталарын беріп, ізгі тілек тілесетін. 
Сөйтіп ауыл арасын ауызбірлікке, татулыққа, ынтымаққа 
шақыратын. Жыл басы – Наурыз күні айтылатын тілектер ақ 
болып, толық орындалады деп ырым еткен. Дәстүрлі Наурыз 
тойы бүгін біздің «Үміт» мектебіміздің де есігін ашып отыр.

Наурыз келсе – құт келгені, халайық,
Есікті ашып, шашу шашып, наурызды қарсы алайық!
Шашу шашылады.
Жүргізуші:
- Бастамас бұрын думанды

  Атадан бата алайық.
  А, құдайым оңдасын
  Қыдыр баба қолдасын!- 

деп осы Ұлыстың ұлы күні ата салтымыз бойынша ортамызға 
Қыдыр бабамызды шақырайық. Қыдыр баба баршамызға ақ 
тілек, оң батасын берсін!

Қыдыр баба: 
- Ұлыс оң болсын,
  Ақ мол болсын,
  Қайда барсаң, жол болсын!
  Ұлыс бақты болсын!
  Төрт түлік ақты болсын!
  Ұлыс береке берсін,
  Бәле-жала жерге енсін!
  Ұлы халқым тоқ болсын!
  Көйлектерің көп болсын!
  Қайғы, уайым жоқ болсын!
  Қуаныштарың көп болсын! Әумин!
Дінмұхамед Күзиев Құрманғазының «Балбырауын» күйін 

шертеді.
Қазақ, ағылшын, қытай тілдерінде өлеңдер оқылады.
1. Наурыз – шаттық әніміз,    2. Жаса, Наурыз тойымыз,
    Салтанатты сәніміз.                Жаса, көктем тойымыз,
    Ән салып жас-кәріміз,            Ақын тойды басқарсын,          
    Би билейік бәріміз.                  Алқалы той басталсын!
3. Қазақ дейтін халқымыз,      4. Жас қосатын жасыңа
    Кетер өрлеп даңқымыз.            Жыл басы бұл – Наурыз!
    Өзге ұлттай біздің де               Әр кіргізген асыңа
    Бар дәстүр мен салтымыз.       Бал татыған сары уыз.
5. Ұлы күні ұлыстың                6. Көктем тойы – әніміз,
    Күн мен түнді теңеген.            Көркем – өнер сәніміз.
    Тәтті дәмін ырыстың               Өлең, әнмен той сәнін
    Таттық наурыз көжеден.          Өрнектейміз бәріміз.
7. Наурыз келсе – құт келгені, халайық!
    Есік ашып, шашу шашып,
    Ел боп қарсы алайық.

8. Наурыз тойы құтты болсын!
    Дендерің сау, мықты болсын!
    Аман-есен болайық,
    Тілегім осы, халайық!
9. Айтқаның келсін!
     Пәле-жала жерге енсін!
     Барлық бала бақты болсын,
     Төрт түлік ақты болсын!
10. Наурыз – шыр айналған жылдың басы,
      Адамның өлшенеді өмір жасы.
      Қазақтың пейіліне жарасады
      Әр үйде дастарқанға толған асы.
11. Қар еріп, жер көктемдей жаз бола ма?
      Мұз кетпей айдын көлге қаз қона ма?
      Ойнамай Наурызда думандатып,
      Көңілі адамдардың мәз бола ма?
12. Болғанда жұлдыз кіші, ай көлемді,
      Асқарға теңемейсің қай белеңді?!
      Қуанам елмен бірге ұлыс күні,
      Қосылып құрбыларым айтса өлеңді.
Жүргізуші: - Бишілерде өнер көп,
                        Билейді биді мәнерлеп.
                       «Қара жорға» биін көріңдер,
                       Өнерге баға беріңдер.
«Балаға ат қою». Көрініс.
Жүргізуші: - Қазақ халқының жақсы бір дәстүрі – балаға 

ат қою. Халық салты бойынша  адамның аты ішкі дүниесіне 
сай болу керек. Ұл туса, ата-аналары оның батыл, адал, 
күшті, тапқыр, қайратты болуын тілейді. Халықта мынадай 
мақал бар. «Атаңның баласы болма, адамның баласы бол».

Ер балалардың мынадай есімдері бар: Абылай, Мұрат, 
Жеңіс, Қайрат, Бексұлтан, Асқар, Нұрболат, т.б.

Қыз туса, ата-анасы қызының әдемі, ақылды, бақытты 
болуын тілейді. Мысалы, мынадай ат қоюға тырысады: 
Айсұлу, Күнсұлу, Айжан, Нұргүл, Айдана, Әсел, Әсем, т.б. 
Ең құрметті жасы үлкен қария балаға ат қояды.

Көрініс. Үйдің төрінде 3 қария, әйел адамдар отырады. 
Баласын көтеріп жас келіншек кіреді, иіліп сәлем береді. 
Ұлын (жөргектегі) қолына ұстатады.

1-қария:
- Балама ат қоюды сұраймын.
- Арыстандай азулы,
  Айдаһардай қаһарлы,
  Жолбарыстай айбарлы бол!
2-қария:
- Абылайдың жолын берсін,
  Абайдың ақылын берсін,
  Жамбылдың жасын берсін!
3-қария:
- Бауыржандай батыр бол,
  Сәкендей ақын бол,
  Әміредей әнші бол!
Үш қария беттеріне екі алақанын тигізіп, «әумин» дейді. 

Біраз ақылдасқаннан кейін мынадай шешімге келеді:
- Баланың аты – Нұрсұлтан. Нұрсұлтандай ел басқарсын, 

халық қамын ойласын.
- Сенің атың – Нұрсұлтан,- деп 3 рет айтады.
Баланы қария қасында отырған келіншек баланың 

анасының қолына береді. Келіншекке достары құттықтау сөз 
айтады.

- Нұрсұлтан бақытты болсын!- дейді.
1-қария: - Енді Нұрсұлтанға арнап, бір тамаша ән айтып 

берейік.
«Дудар-ай» әні орындалады.
Викториналық сұрақтар: «Наурыз» мейрамы қандай 

ұғымды білдіреді? (Жаңа күн); Ұлыс күні жасалатын тағам 
(Наурыз көже); Қазақта 16-17 жас аралығын қалай атайды? 
(Бозбала, бойжеткен); Үш байлық (Денсаулық, ақ жаулық, 
он саулық); Бабаларымыздың ғасырлар бойы тұтынып 
келе жатқан балаға арналған ата мүлкі (бесік); Ұлыс күні 
жауған қарды қандай қар дейді? (ақша қар, нұр жауды); 
Үш арсыз (Ұйқы, күлкі, тамақ); Дүниенің төрт бұрышы 

(шығыс, батыс, оңтүстік, солтүстік); Наурыз көжеден ауыз 
тию қандай ұғымды білдіреді? (Тоқшылық); Келді өмірге 
бір бөбек, кеудесіне гүл бөлеп, Бүгін айтар жыр бөлек, бүгін 
шығар үн бөлек. Осы өлең жолы қандай рәсімге байланысты       
айтылған? (шілдехана); Қазақстандағы қасиетті жер 
(Түркістан); «Асар» дегеніміз не? (көмек); Жеті атаңды ата 
(ата, бергі ата, арғы ата, баба ата, ұлы ата, түп ата, тек ата); 
Қазақ халқының тәрбие құралдарының бірі (тыйым сөздер); 
Жеті қазына ұғымына нелерді жатқызады? (жүйрік ат, қыран 
бүркіт, құмай тазы, берен мылтық, қанды ауыз қақпан, 
майланғыш ау, өткір кездік); Қазақ үшін ең құнды, қасиетті 
мал (жылқы); Қымыз, шұбат, айран, т.б. сусын құюға және 
сақтауға арналған ыдыс (торсық); Үш дананы ата (Абай, 
Шоқан, Ыбырай); Үш мақсатқа не жатады? (жол мақсаты – 
жету, дау мақсаты – біту, сауда мақсаты – ұту).

«Тұсау кесер» көрінісі. Қазақ халқының дәстүрі бо-
йынша «Тұсау кесер» тойын көрсетеді.

Тәй-тәй, балам, тәй балғын,
Жүре қойшы жай балғын,
Қарыс сүйем қаз бастың,
Қадамыңнан айналдым!- деп, әже баланың қолынан 

жетектеп жүргізеді.
Әже: - Қаз, қаз, балам, қаз, балам,
             Қадам бассаң мәз болам.
             Күрмеуіңді шешейін,
             Тұсауыңды кесейін,- деп, тұсауын кеседі.
- Ескі жылды шығарып салып, жаңа жылды қарсы алайық.
Қоян жылы: - Амансың ба, ұлу жылы.
Ұлу жылы: - Аманбыз, қоян жылы жаман болған жоқ, 

бәріміз де жақсы оқыдық. Ұлу жылын да табысты өткізіңдер. 
Ақ мол болсын, Қора толы мал болсын! Ұлыстың ұлы күні 
құтты болсын! Әумин.

   Қазақтың халық ертегісі – «Ұр, тоқпақ» көрсетіледі.

Тарих қойнауында
Гауһар АСҚАРБЕКОВА,

Талғар қаласындағы
облыстық санаториялық 

мектеп-интернаттың мұғалімі.

ҮЙСІНДЕР ТАРИХЫ, 
ОРНАЛАСҚАН ЖЕРІ

(6-сынып)

Сабақтың мақсаты: білімділік – оқушыларға 
қазақ халқының ата тегі болған тайпалардың бірі –
үйсіндердің мекендеген жері, қоғамдық құрылысы 
және олар жөніндегі деректер туралы мәлімет  беру; 
дамытушылық – қосымша деректерді пайдалана 
отырып, оқушылардың ой-өрісін дамыту, тарихи 
танымын арттыру; тәрбиелік – оқушыларды 
ізденімпаздыққа, шығармашылықпен жұмыс істеуді 
үйрету, ұлтжандылыққа тәрбиелеу.

Түрі: жаңа сабақ. Әдісі: баяндау, сұрақ-жауап, СКТТ 
әдістерін пайдалану. Көрнекілігі: кітап, карта, сызба, 
кесте, плакаттар.

Сабақтың барысы.
I. Ұйымдастару кезеңі.
II. Сабақты жоспарлау, мақсат қою.
1. Сабаққа кіріспе.
2. Үйсіндердің орналасқан жері.
3. Үйсіндер туралы деректер.
4. Қоғамдық құрылысы.
5. Сергіту сәті.
III. Қорытынды. Білімдерін нақтылау, сұрақтар қою.
IV. Бекіту. СКТТ әдістерін қолдану.
(Сабақ мазмұнын картаны пайдалана отырып 

баяндау).
- Қазіргі қазақ халқының негізін құраушы ежелгі 

тайпалардың бірі – үйсін.
Ерте темір дәуірінде сақтардан соң Жетісу жерін 

мекендеген үйсін тайпалары халқының саны, жер көлемі 
жағынан ірі мемлекеттердің бірі болған.Үйсіндер б.з.б. 
III ғасырмен б.з-дың V ғасыр аралығында өмір сүрген. 
Қоныс мекендері Жетісу мен Тянь-Шаньда, Қытайдың 
Солтүстік Батыс өлкесі, Шығыс Қазақстанда Тарбағатай 
тауы бөктеріндегі далалы өлкелерде болған. Астанасы-
Қызыл Аңғар(Чигу) қаласы.

Үйсіндер туралы алғашқы деректер б.з.б. II ғасырдан 
бастап Қытай жазбаларында, Сыма Цянь еңбектерінде 
кездеседі. Деректерде үйсіндердің малы көп болған,  
суы мол, шөбі шүйгін жерлерді таңдап көшіп жүрген.

Көрші Қытай елімен тең құқықты дәрежеде саяси 
және сауда қарым-қатынасын жасаған. Шығысында 
Ғұндармен,Солтүстік-батысында  Қаңлы, Батысында 
Дауания, Оңтүстігінде әр түрлі тайпалармен араласып 
тұрған.

Үйсіндер мемлекеттік дәрежеде өмір сүрген  
тайпалар. Халқының саны – 630 мың.

«Усунго», «Синго» сөзі көшпелі мемлекет деген 
ұғымдарды білдірген.

Үйсіндердің билеушісі «гуньмо» деп аталған.

 

 Гуньмо 

Бектер. Тайпа көсемдері мен 
әскербасылар 

Малшылар  Егіншілер  

Үйсіндер қоғамында әлеуметтік теңсіздік қалып-
тасқан. Бай үйсіндердің 4-5 мың жылқысы болған. 
Олар құлдар ұстаған.Байлар өз жылқыларын өзгеден 
айыру үшін оларға таңба салған. Билеушілер мен 
әскербасыларда, ауқатты адамдарда алтын және мыс 
мөрлер болған. Әр түрлі заттарға салынған таңбалар жеке 
меншіктің болғанын дәлелдейді. Мүлік теңсіздігінің 
болғанын үйсіндерді жерлеген зираттарданда білуге 
болады. Бай адамдарды қажетті, бағалы заттарымен, 
қару-жарақтарымен үлкен обаларға жерлеген.  Малшы, 
егіншілірдің зираты қарапайым болған.

Сергіту сәті.
V. Сабақты қорыту. Сұрақтар:  
1. Үйсіндер туралы деректер қай ғасырға жатады?          

2. Ертеде үйсіндер мекендеген жерлерді картадан 
көрсет. 3. Үйсіндер әл-ауқаты мен тұрмыс жағдайына 
қарай қандай топтарға бөлінді? 4. Үйсіндердің жеке 
меншікке тән қандай белгілері бар? 5. Үйсіндер 
кімдермен қарым-қатынас жасап тұрды?

VI. Бекіту. СКТТ әдістерімен

                        Хронологиясы: б.з.б. 
                        III ғасыр – б.з. IV ғасыр.
 
                        Қоныс мекендер: Жетісу, Тянь-
                        Шаньда, Қытайдың Солтүстік 
                        Батыс өлкесі, Шығыс Қазақстан, 
                        Тарбағатай.  

                        Деректер: Қытай жазбалары, 

 Үйсіндер тарихы.                   
Тарихи орналасқан жері. 

                               Сыма Цянь мәліметі.

                               Астанасы: Кызыл Аңғар (Чигу).

                               Халқының саны: б.з.б. I-ғасырда
                               630 мың адам.

                               Қоғамдық құрылымы: 
                               1) тайпа, ру басылары;
              2) абыздар мен жасауылдар;
              3) малшылар мен егіншілер;
              4) құлдар.
                                  
                                Басқару жүйесі: 1) Гуньмо;
                                2) Бектер;
               3) Тай көсемдері, ру басылары.
                               
                                Мүлік теңсіздігі: 1) жеке меншік
                                мөр таңба.                                                          
                                2) «Менің жайылымыма 
                                ешкім жайылмасын».                                        
                                3) зираттар: а) Үлкен обалар, 
                                қару-жарақ, ыдыстар;
                                б) қарапайым обалар.

                                Сыртқы саясаты: Қытай. 
                                Орта Азия елдерімен, 
                                ғұн, қаңлы тайпаларымен 
                                қарым-қатынаста:  а) саяси;
                                б) сауда.
Оқушылардың білімін бағалау.
Үйге тапсырма: өткен тақырыпты, қосымша 

мәліметтерді оқу.

